
Åvddåbáhko 

Bagádusán li buojkulvisá gåktu máhttá barggat mánáj låhkåm- ja tjállemváttesvuodaj, 

ja adnet metåvdålasj rámmav vuodon mij gåhtjoduvvá Ållesvuodalåhkåm. 

Ållesvuodalåhkåm la ásaduvvam dåhkkiduvvam teorijjalasj vuodojn. Åhpadiddjen la 

rámma baktu máhttelisvuohta åhpadimev ájnegis oahppáj hiebadit - berustahtek 

makkir dásen oahppe la. 

 

Ållesvuodalåhkåm ij la metåvddå, valla biedjá rámmav gå galggá guovdásj dåjmajt 

jåhtuj biedjat ma li målsudahkes ja gånnå la gasskasasj aktijvuohta. Dát aktijvuohta 

buktá aj åhpadiddjáj máhttelisvuodav juohkka åhpadimsekvensan árvustallat oahppe 

oahppambåhtusav. 

 
Gå la plánimin ájnegis åhpadusáv mánájda gænna li låhkåm- ja tjállemváttesvuoda, 

de bierri aktisattjat plánit guovlo Pedagogihkalasj-psykologijjalasj dievnastusájn ja/jali 

logopedadievnastusájn. Aktisasjbargo åvddåla galggá oahppe kárttiduvvat, ja oahppe 

doajmmamáhtukvuohta guovdásj gielalasj ja tjálalasj suorgij tjielggiduvvat. Kárttim 

vaddá vuodov dárkkelis hiebadibmáj sihke tækstadássáj ja guoskavasj dåjmajda ma 

vájkkudi oahppe åvddånimev. Gå oahppe doajmmamáhtudakdásev dåbddå, de 

máhttá ulmev åhpadibmáj biedjat ja oahppamav árvustallat dan gáktuj. Dákkir 

diagnostisierijiddje åhpadus la dárbulasj ækto gå åhpadimes galggá båhtusijt oadtjot. 

Vaj sihkarasstá dågålasj oahppambåhtusav, de bierri åhpadus aj liehket 

ájggeráddjidum, intensijvva ja ulmmelasj.  

 
Bagádus la oanesláhkáj åvddånbuvtedum. Jus sidá ienebut dievalasj gåvåv tiemájs 

ma åvddånbuvteduvvi buojkulvisájn, de vuosedin girjálasjvuodalisstaj ja sierraláhkáj 

ávttjijin Jørgen Frost girjijt låhkåt. 

 
Gijttin barggoguojmijt konstruktijva viehke åvdås! Gijtto Jørgen Frost, Kirsten 

Meyer Bjerkan, Ann-Kristin Heller, Kari Kjølstad, Vigdis Refsahl ja Anne 

Cathrine Thurmann-Moe. 

 
Spesialpedagogisk leseopplæring – en veileder libá Oddhild Godøy ja 

May Britt Monsrud rievddadam ja ådåsmahttám jagen 2011. 

 
Oslo, bårggemáno 10. biejvve, 2011 

 
Oddhild Godøy  May Britt Monsrud 

Álggo 

"Sierrapedagogihkalasj låhkåmåhpadus - bagádus" åvddånbuktá 

Ållesvuodalåhkåmav, - mij la sierrapedagogihkalasj låhkåm- ja tjállemåhpadusá 

metåvdålasj dåjmaj rámma (Frost 1986, 1992, 1998 ja 2003). Jørgen Frost bargaj 

sierraåhpadusájn dánska skåvlån gå Ållesvuodalåhkåmav åvddånahtij. 1990-lågo 

álgo rájes la Bredtvet máhtudakguovdátja dysleksijjajuogos aktisattjat Jørgen 

Frostajn barggam, dáv barggovuogev adnám, ja åtsådam la ávkálasj oahppijda gudi 

dárbahi ådåsis álgget låhkåmijn. Tjadáduvvam la sihke ájnegis sierraåhpadusán, 

låhkåmkursajn gålmmå - niellja oahppij (Frost, J. ja iehtjáda 2005), ja aj 

klássaaktijvuodan (Sæverud 2003). 

 
Bagádusá vuodon la ájggomus gaskostit Ållesvuodalåhkåma birra ja buktet åvddån 

tjehpudagájt praktihkalasj ano birra, ja barggovuoge teorijjalasj vuodustimev. 

Bagádus vuostasj bále almoduváj jagen 2008. Jagen 2011 bagádus 

ådåsmahteduváj. Ådåsmahtedum versjåvnnå l hiebadum vaj sisadno boahtá 

tjielggasappot åvddån ja la ienebut sadjihin. 

 
Låhkåm ja tjállem li giellavuododum tjehpudagá, ja 1. kapihttalin la 

tjalmostibme aktijvuohtaj hållamgiela ja tjállemgiela gaskan ja 

giellaváttesvuoda vejulasj merkaj birra. 

 
Låhkåm la tjehpudahka mij maŋenagi åvddån, ja 2. kapihttalin åvddånbuvteduvvá 

åvddånibme låhkåmmodella baktu. Modælla vuoset oahppe máhtti vájvástuvvat 

låhkåmijn iesjgeŋga dásen låhkåmåvddånimen. Oahppijbuojkulvisáj tjadá 

konkretisieriduvvá gåktu váttesvuoda máhtti liehket iesjgeŋga dásen åvddånimen. 

 
Kárttim la ækton gå galggá ulmmelasj dåjmajt jåhtuj biedjat, ja 3. kapihtal la jur dan 

birra. 

 
Oahppe gudi rahtji låhkåmijn dárbahi dårjav ja viehkev åmastittjat dajt tjehpudagájt 

ma galggi åhpaduvvat. 4. kapihtal la oahppamprosessa aspevtaj birra ja åhpadiddje 

roalla Ållesvuodalåhkåmin. 

 
5. kapihtal la bagádusá oajvveoasse. Låhkåmåvddånimmodella milta buvteduvvi 

åvddån oajvvadusá dåjmajda ja doajmmaválljima vuodustibme. Praktihkalasj 

bargguj aj vuoseduvvá teorijjaj "Prinsipper for god leseopplæring” (Frost 2003). 

 
6. Kapihtal la loaggatjállema birra, 7. Kapihtal la digitála oahppo- ja viehkkenævoj 

birra, 8. Kapihtal la låhkåmkursa birra ja 9. kapihttalin tjielggiduvvi muhtem 

oahppebuojkulvisá. 

 
Bagádusá maŋemus bielijn la gåvvå kárttimræjdos ja girjálasjvuohta 
oahppamstratesjijjaj birra. 

Bagádallam la sámegiellaj jårggåluvvam ja sisadno l sámegiellaj hiebaduvvam. 
Hiebadime guosski sihki gielladiedalasj bielijda ja sámegiela álggolåhkåmåhpadusá 
oajvvadusájda (gehtja duola degu Wirkola & Baal 2003, Eira & Gaup 2009 ja Baal & 
Wirkola 2007).  
 
Dán bagádusán li dåssju muhtem buojkulvisá dahkamusájda. Da vierttiji hiebaduvvat 
oahppe låhkåmdájdduj, giellasuorggáj ja klássadáse tevstajda. 
 
Julevsámegielan la viehka binná dutkam mánáj giellaåvddånime birra, danen vierttip 
muhtem suorgijn ávkkit teorijjav ja båhtusijt dutkamijs nuorttasámegiela birra. Ij ga 
gávnnu edna dutkam dán suorgen. Julevsáme mánáj giellaåvddånahttemav viertti 
danen boahtastahttet lagámus gielaj. Ájnas la aj kultuvralasj dimensjåvnåv vieledit. 
 
Sámegielan li ienemus bágojn binnemusát guokta stávvala. Oajvvestruktuvrra l 
guovtestávval bágo (Svonni 2015). Buojkulvisá detálljabargojn li dan diehti ienemus 
oasse bágojs guovte- jali ienepstávval bágo. 
 
Álggoåhpadusán la ájnas stávvalij barggat. 
(Juuso 2024; Eira & Gaup 2009; Baal & Wirkola 2007; Wirkola & Baal 2003). 
 
Juuso (2024) l guoradallam sámegielak álggoåhpadusá oahppij teknihkalasj 
låhkåmtjehpudagáv nuorttasámegielan. Sån gávnadij sámegiela låhkåmåhpadusán la 
dárbbo stávvaldiedulasjvuohtaj tjalmostit. Stávvalij barggat viehket oahppev duola 
degu dásemålssusime hárráj. Ienemus oasse oahppijs diehti galla stávvala li bágon, 
valla muhttijn máhttá liehket gássjel diehtet gåggu bágov stávvalijda juohket. Dutkam 
aj vuoset barggat stávvalij visuálalattjat máhttá liehket gássjel, madi barggat stávvalij 
auditijvalattjat máhttá liehket álkkep, ja doarjjan, gå spædtju giedajt. Sån guoradallá 
akta sivva dasi máhttá liehket gå Vuona bielen ælla árbbedábálattjat barggam tevstaj 
ma li stávvalijda juogedam ja ælla stávvalhárjjidallamij åhpadusán barggam. 
 
Juuso (2024) aj gávnadij sámebokstáva ja bokstávvajiena sámealfabiehtan máhtti 
liehket hásstalussan ietjá bokstávaj hárráj. Dåbddåt bokstávvajienajt la gássjelabbo gå 
dåbddåt sámebokstávajt. Oahppijn lij sierraláhkáj hásstalus sieradit tjuodjalis ja 
tjuojadis jienajt ja bokstávajt. Sivvan dasi máhttá liehket duola dagu sámegiella ij la 
nav vuojnnusin, sámegiela bágoj bokstávaj ja jienaj frekvænssa ja posisjåvnnå, 
giellasuorggesieradusá ja bokstávaj ja jienaj åhpadimårnik girjijn. Dutkama gávnnusa 
vaddi ájnas diedojt låhkåm- ja tjállemåhpadusá hiebadime hárráj. 

1. Aktijvuohta hållamgiela ja 
tjállemgiela gaskan  

 

 

 

Teorijja giela ja låhkåma birra 

Hållamgielalasj tjehpudahka l ájnas árraoahppamij ja åvddånahttemij låhkåma, 

tjállema ja tjállemgiela gáktuj. Bloom ja Lahey giellamodella milta li gielan gålmmå 

gielalasj oase - sisadno, hábme ja adno, ja dá giellaoase hæhttuji aktan doajmmat 

vaj giella máhttá buvteduvvat sihke njálmálattjat ja tjálalattjat (Bloom & Lahey 1978). 

 

 
Bloom & Lahey 1978 giellamodealla. 

 
Giela hábme juogeduvvá fonologijja, morfologijja ja syntávsa suorgijda. Fonologijjan 

tjielggi gåktu giellajiena dagáduvvi ja aktiduvvi. Foniema/giellajiena li giela unnemus 

avtadagá merkadussieradime gáktuj. Foniema vaddi bágojda iesjgeŋga merkadusáv, 

degu buojkulvissan bágoj gállo ja nállo, gånnå /g/ ja /n/ li foniema ma sieradi dan 

guovte bágo merkadusáv. 

 
Bokstáva åvdåsti giellajienajt ma signálajt vaddi artikulasjåvnnålabudibmáj, vaj 

buktep giellajienajt sieradit. Gielan li ienep foniema gå bokstáva, duola degu <ts>-

jiedna. Dát guosská aj <llj>-jiednaj. Dá guokta jiena li unnemus merkadussieradus 

avtadagá bágojn degu <tsæggot> ja <sæggot>, ja <biellje> ja <bielle). Máhtudahka 

makkir grafiema (bokstávvamerka) åvdåsti ájnegis foniemav (giellajienav), la ájnas 

álggolåhkåmåhpadusán. Dát máhtudahka l akta vuodogiergijs alfabiehtalasj 

dádjadusán (Bjerkan 2005). 

 
Stávvala aneduvvi aj avtadahkan ienemus fonologijjalasj teorijjajn. Stávvala vájkkudi 

bágo ritmav, ja stávvalij milta máhtá sihke spædtjot, tjoalkodit ja gahppat. 

 
Giela unnemus merkadusguodde avtadagá li morfiema. Morfologijja tjielggi gåktu 

bágo li hábbmiduvvam ja gåktu såjåduvvi. Vuodomorfiema li máddaga bágojn degu 

muorjje, ednam ja lassta. Dajt ij dåhkki juohket unnep avtadagájda merkadusájn, 

valla dajs máhttá dahkat sjoappkabágojt, degu ednam-muorjje ja ednam-muorjje-

HÁBME SISADNO 

ADNO 

lasta, ja dán láhkáj báhkoboanndudahka vijdeduvvá. 

 

Såjådimmorfiema li grammatihkalasj gehtjusa majt lasedip substantijvajda, verbajda 

adjektijvajda, tállabágojda ja pronomenijda.   

 

Såjådimmorfiema li nyánsa merkadusájda, duola degu muorjje, muorje, muorjijt, 

muorjijda. Sámegielan li aj njuolgadusá gåktu bágojt rievddadit vuodomáddagis, gå 

báhko såjåduvvá jali suorguduvvá.  

 

Diftoaŋŋaoanádus dáhpáduvvá gå diftoaŋŋa rievddá såjådahttijn ájnegisvokállan, 

duola degu giesset- gæsáv, boahtet-bådij.  

 

Gå báhko såjåduvvá jali suorgeduvvá de máhttá vokálla rievddat avtat vokálas ietjá 

vokállaj. Buojkulvissan gå såjåda bágov barggat- barggi ja suorgedimen bårråt-bårre. 

Dássemålssusibme dáhpáduvvá gå guovddakonsonánnta såjådahttijn målssu, duola 

degu guolle(gievras dásse), guole(gænodis dásse) (Spiik 1989,  Kintel 199, Nystø og 

Johnsen, 2000/2001). Ienep grammatihkalasj tjielggiduásjt gávna dájn girjin (Svonni 

2015, Nickel 2024).   

 

Sjåpkadit guokta jali ienep bágo aktij ja suorgudibme li guokta vuoge gåktu vijdedit 

báhkoboanndudagáv ja ådå bágojt dahkat. Suorgudimmorfiema máhtti aj 

rievddadahttet bágo báhkoklássav. Vuodomáddagij máhtá suffiksajt sjoappkat mij 

rievddat álggomorfiemav. Buojkulvissan la -sj diminutijva gætjos majna tjielggi juoga l 

unne, duola degu bágon guolle, guolásj (Kintel 1991) jali lådde, låttåsj  (Svonni, 

2015).  

 

Syntáksa l oahppo gåktu moalgedime ja gárgadisá hábbmiduvvi, madi semantihkka l 

giela sisano birra. Bágoj ja buojkuldagáj dárkkelis dádjadus la ájnas gå galggá 

åvddånbuktet duolla gielalasj diedádusáv, sihke njálmálattjat ja tjálalattjat. Mánná 

viertti diehtet sihke majt bágo merkahi ja gåktu dajt adnet nubbe nuppe gáktuj. 

Dárkkelit dádjadit giela sisanov la ájnas gå galggá åvddånahttet tjehpudagájt 

giellaháme gáktuj. Báhko- ja buojkuldakdádjadus la ájnas gå galggá giellahámev 

háldadit. Dá guokta giellaoase li tjavgga tjanádum aktij, ja vájkkudibá nubbe nuppev 

sihke njálmálattjat ja tjálalattjat. 

 

Pragmatihkka l giellaano njuolgadusáj birra. Buojkulvissan li ietjá njuolgadusá gå 

ságasta lågenanjagágij buohtastahtedum fágalalasj dágástallamij barggosajen. 

Pragmatihkka l gåktu gielalattjat guládalá ja ulmutjahtá, makkir kontevstan jali 

aktijvuodan giella galggá aneduvvat ja makkir ulmme l. 

 

Dábálasj giellaåvddånibme l "vuorbástuvvam" aktisasjbarggo sisano, háme ja ano 

gaskan. Jus akta jali ienep dájs åsijs ij dåjma, de dat nievresláhkáj vájkkut dasi mij 

galggá gaskostuvvat, jali dádjaduvvat. Gå galggá låhkåt de hæhttu giela hábme 

duolla dekåvddiduvvat (lågåduvvat) jali kåvddiduvvat (tjáleduvvat), bágo ja gárgadisá 

sisadno hæhttu dádjaduvvat. Dá guokta komponenta båhti aj åvddån definisjåvnån 

mij javllá låhkåm = dekåvddim x dádjadus (Gough & Tunmer 1986). Dá guokta  

komponenta hæhttuba aktiduvvat jus galggá låhkåm- ja tjállemprosessajn 

vuorbástuvvat. 

 

 

Mánná guhti l tjállemgiela guovlluj åvddånime 

Máná gielav åmasti iesjguhtik fártajn ja iesjguhtik ájgen. Ienemus oasse jienajs 

galggi liehket “sadjihin” gå mánná l  3-4 jagák, ja mánná aj galggá buktet 

konsonánntatjåhkijt buvtadit, duola degu: skåvllå, ståvllå, girjje, lihtte (Hagtvet 

2004). Stuorámus oasse 4-jagágijs li åmastam vuodo báhkoboanndudagáv, 

grammatihkav ja guládallamtjehpudagáv maj vuodon máhtti gatjálvisájt gatjádit, 

gatjálvisájt vásstedit, gåhttjot, ságastit ja ságastallamin vuorrolakkoj ságastit ja aj 

respånsåv vaddet ja kommentierit. Bukti dádjadahtte gárgadisájt javllat ja bukti 

subtsastit mij dáhpáduvvá "dánna ja dálla". Bukti gielav adnet dilij milta, dat sihtá 

javllat bukti bæjválasj gielav oahpes dilijn ságastit. 

 

Ienemus 4-5 jagága buktegåhti ságastit vajku dal makkir dilen li. Bukti dal 

subtsastit juoŋga birra mij la dáhpáduvvam ietjá bájken ja ietjá ájgen gå dåppe 

gånnå li jur dálla. Háldadi ålgoldis giellaperspektijvav. 

 

Buorre njálmálasj gielajn badján álu berustibme giela unnemus avtadagájda. 

Mánná ájttsá ja ávvudallá gå buktá identifisierit rijmajt ja stávvalijt, ja maŋenagi aj 

bágoj giellajienajt. Berustibme tjállemgielan badján. Ståhkamtjállem 

åvddåskåvllåálldarin la buorre álggo låhkåmij. Vuostasj "råntsimijn" máhttá mánná 

ienebut ja ienebut bokstávajs berustahttját. Álu álgon berustahttjáji ietjas ja lahka 

berrahij namájs. Mánná "májsstá" bágojt, gávnná jienajt ja gatját gåktu bokstávajt 

tjállet. Da ma åvddåla lidjin råntsaga, maŋenagi sjaddi bokstávvan ja báhkon. 

Ståhkåma ja tjállemgiela guoradallama tjadá muhtem máná ájttsi mij låhkåm la juo 

åvddåskåvllåálldarin. Låhkåmtjehpudahka ij la mige mij "tsåkkåduvvá" máná 

oajvváj, valla la juoga mij åvddån mánán gå la gielalattjat gærgos ja gå 

måvtåstuhteduvvá rievtesláhkáj. 

 

Åvddåskåvllåálldara tjállemgielalasj dåjmajn li máná "iesjrádálattja" iesjguhtik 

dásen, ja dasi li moadda faktåvrå ma vájkkudi. Máná sissŋálasj berustibme ja 

máhtukvuohta l ájnas, ja aj makkir vájkkudibme ja måvtåstuhttem la máná birrasin 

(Hagtvet 2004). 

 

Máná gudi ålov sijdan låhki, diehti ålov låhkåma birra åvddål gå skåvllåj álggi. Sijá 

máhtudahka låhkåma hárráj la duola dagu diehtet gåktu girjev galggá adnalit ja 

gåktu sláddit ja makkir guovlluj låhkå bágojt ja gárgadisájt. Gå mánná 

åvddåskåvllåálldarin bæssá jieddnáslåhkåmav moaddi gulldalit, ájnegisát 

"giejggemlåhkåmijn" vaj máhttá aktisattjat tjalmostit, de dat vájkkut máná 

tjállemgiela åvddånibmáj. Jieddnáslåhkåm åvddåskåvllåálldarin merkaj ålov 

åvddånibmáj, ja vájkkut positijvalattjat maŋenagi sihke formála låhkåmoahppamij 

ja låhkåmdádjadussaj skåvllåájggáj (Spear-Swerling & Sternberg 1996). 

Hæhttu liehket visses dásse fonologijjalasj diedulasjvuodas vaj la gærgos 

tjállemdåjmajda vuostasj klássan. Mánnáj sjaddá gássjel dádjadit mij låhkåm la jus 

giellajienaj diedulasjvuohta vájllu. Gå mánná diedulattjat adná giela stuoráp ja 

unnep avtadagájt ja buktá gielav adnet vajku dal makkir dilen, de dábálattjat 

oahppá  tjállemgielav jåhtelit. Sæmmi båttå vájkkudi tjállemgiela vásádusá 

gielladiedulasjvuoda låpptimav. Degu låhkåmåvddånimen åvddån giella tsiehkes 

tsæhkkáj, ja gå låhkåmprosæssa boahtá jåhtuj, de sihke giella ja låhkåm doarjju 

nubbe nuppev (Hagtvet 2004). 

 

Mánájgárdde l ájnas ariená tjállemgiela måvtåstuhttemij. Mánájgárde sisadno ja 

dahkamusá rámmaplána njuolgadustjállagin tjuodtju: "Mánájgárdde galggá 

guládallamijn, gielajn ja tevstaj barggat, ja dan tjadá viehkedit mánájt gulldalittjat 

giela jienajt ja ritmajt ja vaj oahpásmuvvi symbåvlåj degu tállasiffarij ja bokstávaj" 

(2006, pkt. 3.1. Guládallam, giella ja tæksta). 

 

Gå mánná skåvllåj álggá de dát barggo joarkká, nanniduvvá ja intensivieriduvvá. 

Barggo galggá vájkkudit vaj máná li gærggusa formála låhkåmåhpadussaj, ja 

ulmme l nannit ja åvdedit gielalasj ja sierraláhkáj fonologijjalasj diedulasjvuodav. 

Dutkam vuoset aj affektijvva (dåbdoj hárráj) kvalitiehtta tevsta avtastallamin la 

guovdátjin máná låhkåmberustimes. Jus låhkåmbåttåjn la buorre aktijvuohta 

mánáj ja ållessjattugij gaskan, ja ietjá aktijvuodajn tjállemgiela hárráj, máhttá 

måvtåstuhttet ja gåhttjot mánáv guoradalátjit låhkåmav ja tjállemav iesjrádálattjat 

(Olaussen 1996). 

 

Árra merka tjállemgiela váttesvuodajda 

Åvddåskåvlåálldarin ja vuostasj klássan bierri ielvvet dajt mánájt gudi e berusta jali 

la binná berustibme bokstávajs ja bágojs, gudi e berusta gulldalit 

jieddnáslåhkåmav, ja gudi ihkap e buvte jiednadit giellajienajt dan ájggáj mij la 

vuordedahtte. Jus sijdda jali mánájgárdde ájttsá mánán li váttesvuoda dádjadimijn 

jali njálmálasj gielajn, de dát hæhttu oatsoduvvat. Máná gielav hæhttu tjuovvolit, ja 

ållessjattuga hæhttuji vuohkasijt mánájn guládallat ja dilev láhtjet 

giellamåvtåstuhtte aktijvuodajn. 

 

Jus la tjielgga ja árra tjalmostibme mánájda gænna li váttesvuoda guládallamijn ja 

gielajn, de máhttá guoskavasj dåjmajt árrat jåhtuj biedjat. Åvddål guoskavasj dåjma 

jåhtuj biejaduvvi, bierri giella lagábut kárttiduvvat varresvuodaguovdátjin ja 

mánájgárden. Jus la dárbbo dárkkelappot gielav kárttit, de máhttá válldet 

aktijvuodav Pedagogihkalasj- psykologijjalasj dievnastusájn (PPT). Kárttim máhttá 

tjielgadit váttesvuodadásev ja makkir giellaåsijda váttesvuohta guosská. Kárttima 

baktu aj tjielgaduvvá gåktu ållessjattuk mánájn bierri barggat ja guládallat, ja 

makkir dåjmajt bierri álgadit. 

 

Giellaváttesvuoda vijddudahka buohtastahtedum máhtudagájn mij la vuordedum 

 

guoskavasj áldardásen, mierret jus mánán galggá liehket hiebadum 

giellanannijiddje fálaldahka mánájgárden. 

Giellaváttesvuoda li duon dán dásen ja hámen, ja máhtti nievres láhkáj vájkkudit 

låhkåm- ja tjállemoahppamij. Muhtem mánájda li fonologijjalasj váttesvuoda 

tjielggasa ja gulluji máná njálmálasj gielan, madi iehtjádijda esski fonologijjalasj 

váttesvuoda båhti åvddån gå oahppagåhti låhkåt. Gå mánájn skåvllåálldarin li 

váttesvuoda tjállemgielajn, de álu vuojnná rahtji jienajt oahppat, låhkåt ja bágojt 

duolla tjállet. Fonologijjalasj váttesvuohta álu javladuvvá la vuodováttesvuohta 

oahppijda gænna li låhkåm- ja tjállemváttesvuoda, ja máhtti duola degu rahtjat 

sieradusáv gullat tjuodjalis ja tjuojadis konsonántaj gaskan, degu t/d, k/g, p/b, ja de 

ihkap la gássjel sieradit vokálajt nubbe nuppes. Gænodis fonologijjalasj tjehpudagá 

ja suojmma prosessierim vájkkut vaj mánná ij buvte giellajienajt sieradit, jali segat 

muodugasj giellajienajt. Dát váttesvuohta vájkkut sihke låhkåmij ja tjállemij. 

Konsonánntatjoahke li aj gássjela, sierraláhkáj bágoj álgon. Bágo álu álkkeduvvi, ja 

akta jali moadda konsonánta gáhtu. 

 

Váttesvuoda giela hábmeåsijn máhttá aj boahtet åvddån bágoj såjådimhámij 

gáktuj, ja dan gáktuj gåktu gárgadis hábbmiduvvá. Mánájn soajttá liehket sisadno 

majt ájggu gaskostit, valla morfosyntávsalasj váttesvuoda vájkkudi máná 

åvddånbuktemij. 

 

Gå mánná rahtjá giellabuvtadimijn, de bierri kárttit máná gielladádjadusáv. 

Váttesvuoda agev vuohttuji ájnegis variasjåvnåjn sihke vijddudagán ja makta 

gielalasj vátto vájkkudi sosiála ja ulmutjahttema hiebadibmáj. 

 

Muhtem máná hæhttuji rumájgielav doarjjan adnet gå guládalli, ja jus 

vuosstájvállde ij dádjada, de máhttá asjmen sjaddat gå bágo ja buojkuldagá vájlluji. 

Máná máhtti aj rahtjat bágojt ja gárgadisájt dádjadit. Báhkodádjadus la "nievrre", ja 

gássjel la adnet duolla gielav mij la hiebadum dilláj. Buorre dåjvujn soajttá mánná 

boasto bágojt javllat, danen gå ij la riekta dádjadam majt báhko merkaj. Muhttijn 

máhtti bágov dádjadit "vargga riekta", valla huoman boasstot sjaddá. Danen soajtti 

javllat juojddá ietjá gå majt li ájádallam. 

 

Máná soajtti giellaváttesvuodaj vájvástuvvat gå galggi ludtjusattjaj guládallat, ja e 

soajte rijbadit sosiála aktijvuodajn. Rasjes gielladádjadusájn máhttá værált dåbddut 

viehka måjvven ja iehpetjielggasin. Danen máhtti vájvástuvvat gielalasj ja sosiála 

njuolgadusáj. Kárttim máhttá tjielgadit váttesvuodadásev ja makkir giellaåsijda 

váttesvuohta guosská. Dá máná dárbahi giellamåvtåstuhttemav ja 

giellaåvddånahtte dåjmajt, væhttsás "divvomav" ja bagádallamav sihke sijdan ja 

skåvlån. 

2. Låhkåm – tjehpudahka mij la 
åvddånime 

Ienemus máná skåvllåj álggi logo-låhkken, jali ij-alfabiehtalasj låhkken. Låhki bágov 

ållesvuohtan, gåvvån, váni dádjadimes jiena ja bokstáva aktijvuodav. Skåvllåálgo 

rájes oahppi bokstávajt, jienajt, stávvalijt, bágojt ja gárgadisájt, nannitjit fonologijjalasj 

diedulasjvuodav ja alfabiehtalasj máhtov mij la låhkåma vuodon. Gå mánná buktá 

låhkåt bokstávvajienaj de buktá fonologijjalasj ja maŋenagi ortografijjalasj låhkåmav. 

Låhkke maŋenagi nanni låhkåmtjehpudagáv, ja navti la låhkåm tjehpudahka mij la 

åvddånime - ij la stajguk ja rievdak tjehpudahka. 

 

Dábálamos definisjåvnnå låhkåmij la låhkåm = dekåvddim x dádjadus (Gough & 

Tunmer 1986). Låhkåm la avta bielen teknihkalasj tjehpudahka majt galggá oahppat 

(dekåvddim), ja nuppe bielen giellamáhtudahka ja duogásjmáhtudahka mij la vuodon 

tevsta dádjadibmáj. Dáj komponentaj aktidibme la vuodon låhkåmprosæssaj. Jus 

låhkåm galggá åvddånit máhtudakdáse milta mij gullu áldarjuohkusij, de viertti 

åvddånit ålles skåvllåájge. 

 

Dánna tjielggiduvvá låhkåmåvddånimmodælla mij la hiebalasj analijssaræjddo gå 

oahppij låhkåmåvddånibme galggá árvustaláduvvat (Spear-Swerling & Sternberg 

1998). Modælla tjielggi låhkåmåvddånime iesjgeŋga tsiehkijt ja makkir máhtudahka 

vuordeduvvá juohkka tsiehken. Modælla vuoset aj makkir guovlluj låhkåm máhttá 

mannat jus oahppe la buorre låhkåmåvddånimes svahkastam (Spear-Swerling & 

Sternberg 1998). Madi árabut svahkastibme dáhpáduvvá, dadi stuoráp vájkkudusá. 

Svahkastibme máhttá juohkka dásen åvddånimen dáhpáduvvat. Gå oahppe l 

svahkastam, de bierri dalága rievtes bálggáj viehkeduvvat, vaj noade dan hárráj gå ij 

buvte låhkåt, sæmmi dásen gå áldardásse, vájkkut nav binnáv gå máhttelis. 

Tsiehke modella gåro bielen vuosedi dábálasj åvddånimev majt divna máná hæhttuji 

tjuovvot jus galggi smidás låhkken sjaddat. Målssoma åvddånahttemtsiehkij gaskan 

maŋenagi ja tsiehkes tsæhkkáj dáhpáduvvá. Svahkastime vuoseduvvi modella 

oalgesbielen ja gåvvit svahkastimluottajt ma máhtti  juohkka åvddånimtsiehken 

dáhpáduvvat. Gå oahppe la svahkastam, de viertti viehkeduvvat riekta bálggáj nav 

ruvva gå máhttelis. 

 

Moattes viehka árrat svahkasti låhkåmåvddånimes. Dá oahppe buohttiji vádna 

låhkåmtjehpudagá diehti ja låhki dårjajn gåvåjs ja kontevstas. Álu låhki muhtem 

fonologijjalasj dårjajn, valla månni moadda jienajt bágojn, gárgadisájn ja tevstajn. Gå 

oahppe li guhkev buohttimstratesjijjav adnám, de guhkep ájgge gållå åvddål ávkálasj 

stratesjijjajt oahppá. Danen la ájnas ielvvet oahppijt gudi rahtji låhkåmijn nav árrat gå 

máhttelis, vaj viehkev oadtju buorep låhkken sjaddat. 

Vuorddet ja merustallat gåktu manná ij la dågålasj tjoavdos. 

Låhkåmåvddånimmodælla Spear-Swerling & Sternberg, 1998, milta. (Oddhild  

Godøy, Bredtvet máhtudakguovdásj, la dáv dárogiellaj jårggålam)

1. tsiehkke: Báhkodåbddåm visuála dårjajn 

Gå máná berustahttjáji logojs, de dat merkaj låhkåmberustibme l åvddånime. Sij 

"låhki" Solo, Coca Cola, Shell jnv, valla e lågå bokstávva jienaj baktu. 

 

Bágojt dåbddi ja lågåduvvi gåvvån jali visuála dårjajn, degu báhko- ja 

bokstávvahámij ja báhkoguhkkudagá milta. Mánná bágo hámev dåbddå ja la 

oahppam majt merkaj, valla ij huoman dádjada jiena ja bokstáva aktijvuodav. Sij 

e dádjada man ájnnasa bokstáva li bágojn, danen gå ælla ájn oahppam 

bokstáva åvdåsti jienajt ma li systemáhtalasj gárggán. Jus maŋenagi muhtem 

bokstávajt oahppi, de e buvte dajt adnet låhkåmij åvddål visses alfabiehtalasj 

dádjadusáv åmasti.  Dát sihtá javllat åmastit dádjadusáv dan gáktuj jut bokstáva 

åvdåsti jienajt ma systemáhtalasj gárggán aktiduvvi báhkuj. Nav guhkev gå dát 

dádjadus vájllu, la mánná vuostasj tsiehken låhkåmåvddånimen.  

 

Dát tsiehkke gåhtjuduvvá logográfalasj dásse, låhkåm åvddål gå la  alfabiehtav 

oahppam, jali låhkåm visuála dårjajn (Frith 1985; Ehri 1997; Spear-Swerling & 

Sternberg 1998). Stuorámus oasse mánájs dán tsiehkes åvddåni ja låhkågåhti 

bokstávvajienaj baktu, valla muhtem máná bissu dán árra logográfalasj 

låhkåmvuogen. Låhkåm visuála dårjajn la árra svahkastibme 

låhkåmåvddånimes. 

 

Svahkastibme 1: Ij-alfabiehtalasj låhkke 

Rasjes fonologijjalasj diedulasjvuohta ja váttesvuohta jiedna-bokstávva-

tjanástagájn gåvådi mánájt gudi bissu låhkåmvuogen gånnå e buvte alfabiehta 

milta låhkåt. Dát merkaj ælla giela unnemus avtadagájt oahppam, ælla dádjadam 

jut bokstávva "guoddá" jienav, mij la låhkåma vuodo. Siján vájllu alfabiehtalasj 

máhtto, ja e dádjada mij låhkåp bokstávvajienaj milta, ja ep lågå bokstávvanamáj 

milta. Madi klássaguojme bokstávva jienaj milta låhkågåhti, de ij-alfabiehtalasj 

låhkke joarkki låhkåt visuála dårjajn, degu tjuorggasij, gåvåj, bájnoj, 

báhkogåvåj/logoj, bokstávvahámij ja bágo guhkkudagá milta. Visuála dårjajn 

vuodon gæhttjali bágojt ålgolt mujttet ja jáhkki dájna vuogijn galggi låhkåt. Dá 

oahppe svahkasti låhkåmåvddånimes åvddål alfabiehttamáhtto la åvddånam. 

Máná gudi visuála dårjajn låhki, adni álu månnamav oajvvestratesjijjan. 

2. tsiehkke: Báhkodåbddåm fonologijjalasj dårjajn 

Tjuovvovasj tsiehkke låhkåmåvddånimen la bágojt dåbddåt fonologijjalasj dårjajn. 

Iesjgeŋgalágásj gielalasj ja sierraláhkáj fonologijjalasj diedulasjvuoda ja 

gærgosvuoda diehti oahppe åmasti låhkåmtjehpudagáv iesjguhtik ájggáj ja 

valludagájn. Muhtem máná li "låhkåmkåvdåv tjoavddám" åvddål gå skåvllåj álggi, 

madi stuorámus oasse oahppi alfabiehtalasj prinsihpav ja dádjadi mij låhkåm la 

skåvlå vuostasj bielnup jage. Álu álgon identifisieriji jienajt bágo álgon ja låhpan. 

Låhkåt dåssju muhtem jienaj bágon gåhtjuduvvá iehpedievalasj alfabiehtalasj 

dekåvddim (Ehri 1997). Iehpedievalasj alfabiehtalasj dekåvddimin ij la låhkåm 

nuoges dárkkel ja bájneduvvá månnamis. Maŋenagi oahppe dádjadi mij låhkåm la ja 

dættodahttjáji fonologijjalasj doarjjagijda. Divna oahppe dán dásen adni 

buohttimstratesjijjajt, sij bágo háme jali kontevsta milta månni. Stratesjijja sjaddá 

esski hásstalussan gå sjaddá låhkåma oajvvestratesjijja ja oahppe ij åvddånahte 

åbbålasj fonologijjalasj dekåvddimav jali dárkestuvvam báhkodåbddåmav, degu aj 

gåhtjuduvvá. 

 

Svahkastibme 2: Kompensatåvrrålasj låhkke 

Gå oahppijn la muhtem mærráj alfabiehtalasj dádjadus, de dádjadi jiena ja bokstáva 

tjanástagáv, valla máhttá liehket rasjes fonologijjalasj tjehpudahka ja dárbahi oahppat 

divna bokstávva -jiedna- kombinasjåvnåjt. Dekåvddimtjehpudagán la låhkåt bágo 

vuostasj jienav jali bágo vuostasj jienajt ja de månnat dajt ietjá jienajt. Duodden 

aneduvvá enersjijja åhtsåt doarjjagav báhkogåvåjn, gárgadisájn, gåvåjn ja mujton.  

 

Kompensatåvrrålasj låhkke máhtti duola degu bokstávajt segadit sihke visuálalattjat 

(buojkulvis b/d/p) ja auditijvalattjat (duola degu tjuodjalis ja tjuojadis konsonántaj k/g, 

p/b, t/d, ja sæmmi b/d ja k/t ja nav ájn).  

 

Buojkulvis: 
 
Oahppe guhti l låhkåmåvddånimes svahkastam ja oajvvestratesjijja l bágojt 
dåbddåt visuála dårjajn, máhttá låhkåt degu dát 8-jagák nejtsusj: 
 
Goalmát klássan tjadáduváj låhkåmgæhttjalibme, ja danna bådij åvddån oahppe 
ittjij áldardáse låhkåmdásev tjuovo. Gå lagábut kárttiduváj de bådij åvddån 
oahppe lågåj visuála dårjajn, sån lågåj báhkogåvvådåbddåmijn. Dåbdåj dåssju 
gallegasj bokstávva - jiednakombinasjåvnåjt ja sujna lidjin stuorra váttesvuoda 
gullat vuostasj ja maŋemus jienav bágojn. Danen ittjij ga buvte avtatraják tevstav 
låhkåt. 
 
Nejtsutja oajvvestratesjijja lij visuála dårjajn låhkåt. Sån dan diehti gåhtjuduvvá ij-
alfabiehtalasj låhkken (Spear-Swerling & Sternberg 1998). 

Máhtti aj rahtjat muhtem vokálaj, duola degu a/á, u/o, o/å ja diftåŋaj uo/oa/ie, sidjij 

máhttá aj liehket gássjel sieradit nuppev nuppes. Muhtema ælla vissása makkir 

guovlluj galggá låhkåt ja ihkap låhki oalgesbieles gårobælláj, målssu jienajt bágojn 

duola degu báhko ståvlå  sjaddá stålvå, jná. Avtagerdak konsonánntakombinasjåvnå 

li aj gássjela, ja danen álu akta jali moadda bokstáva konsonánntatjåhkijn gáhtu, 

duola degu báhko girjje sjaddá gijje.  

 

Muhtema vuododi háhppelis ja rasjes låhkåmvuogev (månni) ja siján li stuorra 

duollatjállemváttesvuoda danen gå fonologijjalasj vuodo l rassje. Iehtjáda vas låhki 

suojmma ja juorruli lågådijn.  

 

Kompensatåvrrålasj låhkke soajtti muhtem mærráj rijbbat sihke nuppát ja goalmát 

klássan, ájtsak, danen gå låhkåmgájbbádus la vuolep dásen ja li gallegasj bágo 

tevstajn. Álu mujtti tevstajt ålgolt danen gå låhkåmtevsta álggoåhpadimen li ånigattja, 

li álkkes gárgadisá ja álu jieddnát lågåduvvi skåvlån ja sijdan. Svahkastime sjaddi 

buktet hásstalusájt gå gájbbádus låhkåmij lassán, ja tevsta sjaddi gássjelappo ja 

abmasa. 

 

 

 
 

Buojkulvis: 
 
Låhkåmåvddånimmodella milta buktá kompensatåvrrålasj låhkke låhkåt degu dát 
9-jagák báhttja: 
 
Oahppe åmasti låhkåmtjehpudagáv áldardáse milta vuostasj klássan. Gå 
gájbbádusá låhkåmtjehpudahkaj nuppát klássan lassáni, de boahtá åvddån 
oahppe buktá dekåvddit muhtem bágojt, valla ij divna. Bágo ienep gå avtajn 
stávvalijn lidjin sunji gássjela. Suv oajvvestratesjijja guhka bágoj lij vuostasj 
bokstávav gæhttjat ja dan vuodon månnat sisanov. Sån anij kontevstav vijddát 
lågådijn. Danen lågåj avtatraják tevstav buorebut gå vuordedahtte suv tjehpudagá 
báhkolåhkåma gáktuj. 
 
Danen gå ittjij dárkkelit dekåvddimav tjadáda, de sjattaj låhkåmdádjadus 
iehpesihkar, ja måvtåstuhttem låhkåma hárráj nievrre. Báhttja l danen 
svahkastam kompensatåvrrålasj låhkken (Spear-Swerling & Sternberg 1998). 

3. tsiehkke: Dárkestuvvam báhkodåbddåm 

Låhkåmåvddånime goalmát tsiehken bukti oahppe dárkkelis báhkodekåvddimav, dat 

ij la iehpedievalasj degu åvdep tsiehken. Dálla låhki divna bágo jienaj. Buojkuldahka 

“dárkestuvvam” merkaj oahppe låhki bágojt fonologijjalattjat, jienas jiednaj. Gå bágo 

moaddi lågåduvvi, de vissesvuohta ja låhkåmfártta lassán. Dát gåhtjuduvvá 

automatiserim.  

 

Låhkåmåvddånime tsiehke maŋenagi tsiehkes tsæhkkáj målssu, valla nuppát ja 

goalmát klássan stuorámus oasse oahppijs bukti dárkestuvvam báhkodåbddåmav, ja 

adni sihke fonologijjalasj ja muhtem mærráj ortografijjalasj låhkåmav. Ortografijjalasj 

låhkåmin dalága ja vissásit bágojt dåbddå ma li moaddi lågåduvvam. Låhkåm la 

"jådon", dat la rievddamin ja åvddånime. Álkkes tevsta máhtti ruvva lågåduvvat, ja 

gássjelap tevsta vehi nuolebut. Dá låhkke aj gåhtjuduvvi låhkke gudi li åvddånime 

(Høien ja Jansen 1986). 

 

Maŋenagi gå oahppij tjállemgiela dádjadus åvddån, bierriji ållo álkkes låhkåmtevstajt 

låhkåt vaj bukti sisanov tjuovvot lågådijn, ja aj dåbddåt vuorbástuvvi låhkåmijn. 

Låhkke guhti la dárkestuvvam báhkodåbdde ájn kontevsta milta doarjju låhkåmav, 

sierraláhkáj gássjelis tevstajn. Sæmmi láhkáj gå alfabiehtalasj dádjadus la dárbulasj 

gå galggá jiednadimij låhkåt, de la aj máhtudahka giela stávumminsstarij birra 

dárbulasj jus galggá jåksåt nav dárkkelis báhkodåbddåmav gå máhttelis, ja la aj 

gájbbádus gå galggá duosstot jiednadimsvahkastiddje bágojt gielan. 

 

Systemáhtalasj låhkåmåhpadusán, mij la individuálalattjat hiebadum, moadda 

oahppe låhkåm- ja tjállemváttesvuodaj oahppi aj låhkåt guokta vuostasj skåvllåjage, 

valla e ihkap sjatta sæmmi dárkkelis ja jåhtelis låhkke degu oahppe gænna ælla 

sierra låhkåmváttesvuoda. 

 

 

Svahkastibme 3: Ij-automatisieriduvvam låhkke 

Oahppe gudi svahkasti åvddål gå åmasti tjehpudagáv låhkåmav automatiserit, 

dåbddomærkka l suojmma bágojt jiednadit, suojmma låhkåt ja guhka ájgev gållådi gå 

galggi ådå bágojt låhkåt. Guhka ja gássjelis bágo máhtti vilá boasstot lågåduvvat. 

Sæmmiláhkáj sjaddá masjvalis konsonánntatjåhkij. Oahppe ájn kontækstaj dårjåsti, 

suojmma ja masjvalis låhkåmijn vájkkut sisadnodádjadussaj. Jus oahppe låhki ilá 

gássjelis tevstajt, de e ådå bágo automatisieriduvá, ja bissu låsså ja dárkestuvvam 

báhkodåbddåmdásen. 

 

Oahppe gudi gasskadássáj álggi váni automatiseridum låhkåmtjehpudagájn, li 

sierraláhkáj rasje danen gå låhkåm vuostatjin aneduvvá diedojt åmastit. 

4. tsiehkke: Automatisieridum báhkodåbddåm 

Automatisierim la tjåvdabáhko låhkåmåvddånime oatsodimen. Gå bágo moaddi 

lågåduvvi, de da maŋenagi lågåduvvi ruvábut ja vissásappot. Maŋenagi gå 

fonologijjalasj låhkåma fártta lassán ja oahppe vissásappot sjaddi, ja oahppe sæmmi 

båttå åmasti ådå máhtov bágoj stávumminsstarij birra, de bágo maŋenagi 

automatisieriduvvi. Dát dáhpáduvvá ålles mánájskåvllåájge, ja juohkka tsiehken 

låhkåmåvddånimen. Javllap bágo ortografijjalattjat lågåduvvi. Maŋenagi gå 

låhkåmteknihkka jåhto åvddån, de la álkkep oahppáj tevsta merkadusáv ájttsat. Gå 

dajna vuorbástuvvá, de låhkåmtjehpudahka vijddásappot åvddån. 

 

Moadda dutke dættodi dárbulasjvuodav automatisieridum báhkodåbddåmij vaj låhkke 

buktá dádjadit ja oahppat dassta majt låhkå (Spear-Swerling & Sternberg 1998). 

Gasskadásen li normálalåhkkijn ållo automatisieriduvvam bágo. Låhkåm la "målssum 

gijrav" ja la låhkåmjåhto. Automatiseridum tjehpudahka aneduvvá ij låhkkes majdik 

gájbbeda. Gå automatisieridum báhkodåbddåm háldaduvvá, de aneduvvi sihke 

fonologijjalasj ja ortografijjalasj låhkåmstratesjijja dárbo milta. Låhkåm dåjmaduvvá 

ulmmelattjat ja moattebelagin, mij merkaj låhkåm hiebaduvvá tevsta 

gássjelisvuodadássáj ja sisadnuj. Ávkálasj stratesjijja åvddånahteduvvi vaj dádjat dav 

majt låhkå ja oahppe guoskavasj máhtov tevsta sisanos viedtji. 

 

 

Svahkastibme 4: Maŋŋunam låhkke 

Maŋŋunam låhkke dábálattjat båhti tjielggasit vuojnnusij gasskadásen. Dá oahppe li 

ienebuv rahtjam ja adnám guhkep ájgev gå normállalåhkke automáhtalattjat bágojt 

dåbddågoahtet. Klássaguojme gejn ælla låhkåmváttesvuoda, li juo iesjguhtikláhkáj 

stratesjijjajt oahppam sihke låhkåma ja låhkåmdádjadusá gáktuj, madi maŋŋunam 

låhkke li ájgev adnám låhkåmprosessav automatisierit. Maŋŋunam li dan gáktuj mij 

sijás vuordeduvvá stratesjijjalasj låhkåma gáktuj. Juska dal li maŋŋunam, de álu li 

oahppam muhtem buorre låhkåm- ja oahppamstratesjijjajt, valla ælla dárkestuvvam 

stratesjijja degu normállalåhkken. Maŋŋunam låhkkijn la huoman máhttelisvuohta 

oahppat ienebut dárkkelis låhkåm- ja oahppamstratesjijjajt, valla ælla heva låhkåm  

 

Buojkulvis: 
 
12 jagák báhttja l rahtjam låhkåmijn vuostasj klássa rájes, ja ij la vuojga 
åvddånam. 
 
Sån buktá dekåvddit, valla sierraláhkáj rahtjá gå galggá guhka bágojt dekåvddit. 
Låhkå suojmma, ja ij buvte klássa fáhkatevstajt låhkåt. 
 
Oahppe l danen svahkastam ij-automatisieriduvvam låhkken (Spear-Swerling & 
Sternberg 1998). 

danen gå li rahtjam låhkåmprosessav automatisierit. Siján vájllo  låhkåmåtsådallama 

ja vuollegis vuorddámusá vuorbástuvvat, sihke ietjastis ja birrasis. Dát ráddji dáj 

oahppij låhkåmåvddånimev. 

 

 

 
 

 

 

 

5. tsiehkke: Stratesjijjalasj låhkåm 

Dán tsiehken låhkåmåvddånimen la låhkåmdádjadus guovdátjin. Oahppe 

iesjguhtiklágásj tevstajt oahppi háldadit ja oahppi låhkåmdádjadusá 

vuodostratesjijjajt. Báhkodåbddåm buoragit háldaduvvá, ja låhkåma baktu 

åmastuvvá máhtto ja diedo. Stratesjijjalasj låhkåma dåbddomærkkan l oahppe 

snivva árvustalli tevstav, låhki ådåsit ja árvvaladdi dan birra majt li låhkåm. Gå låhki 

amás bágojt, de åhtsi bágoj merkadusáv báhkogirjijn. Låhki gárgadisájt ådåsis vaj 

dádjadi sisanov buorebut, ja åhtsi vijddásappot tevstan jus la tjielggidus dasi majt e 

dádjada. Buohtastahtti tevsta sisanov moatte tækstaåsijn ja bukti 

loahppakonklusjåvnåjt. Dát, aktan låhkåmvásádusájn, lassánam máhtudagájn ja 

dádjadusájn ja buorre dekåvddimmáhtudagájn nanni låhkåma ávkev. Låhkåm 

maŋenagi aneduvvá ienebut ja ienebut ræjddon máhtov åmastittjat, ja maŋenagi 

ienep stratesjijja dádjadibmáj åhpaduvvi ja åvddåni. Stratesjijja ma dádjadimev 

álkkedahtti, aneduvvi dálla dáhpen, ja stratesjijja hiebaduvvi tevsta sisadnuj ja 

ulmmáj. Tjiehpes låhkke vállji majt ja gåktu låhkåt. Låhkåmus mij galggá åhpaduvvat 

lågåduvvá vuodulattjat ja organisieriduvvá tjielggasit vaj dádjadus nanniduvvá ja vaj 

álkkep la mujttet dav majt låhkå. Avijsajt ja bládijt máhttá iesjguhtiklágásj vuoge 

milta låhkåt, ja buorre låhkke ájttsá goassa bierri divna bágojt låhkåt avtan tevstan ja 

goassa farra máhttá "lågåstit". Låhkke buktá dálla dádjadit, stivrrit ja gåtsedit ietjas 

låhkåmav ja oahppamav. Buktá iesjguhtiklágásj låhkåmábnnasijt háldadit. Dát 

gåhtjuduvvá "fix-up" stratesjijja (Spear -Swerling ja Sterberg 1998). 

 

Buojkulvis: 
 
14-jagák næjtson lidjin mánájskåvlådásen muhtem váttesvuoda 
låhkåmdádjadusájn, duollatjállemijn ja ratjáj tjállemijn. Gasskadásen lassánin dá 
váttesvuoda ja oatjjoj dan diehti sierraåhpadusáv. 
 
Maŋenagi sjattaj teknihkalasj buorre låhkken, valla ratjáj fáhkatevstajt låhkåt ma 
lidjin ietjas klássadássáj hiebadum. Anij sæmmi låhkåmstratesjijjav vájku makkir 
tevstav lågåj (gåvvårájdojt, fáhkatevstajt jali ietjá tevstajt) ja sunj lij váttes adnet 
låhkåmdádjadusá iesjguhtiklágásj stratesjijjajt. Sunji lidjin låhkåmgájbbádusá ma 
lassánin ilá låssåda, ja sån ittjij  rat måvtåstuvá skåvllåbargojda åbbålattjat. 
 
Oahppe lij svahkastam maŋŋunam låhkken (Spear-Swerling & Sternberg 1998). 

Svahkastibme 5: Suboptimála låhkke 

Suboptimála låhkke li automahtalattjat åmastam bágojt dåbddåt ja muhtem 

dádjadusstratesjijjajt, valla sijájn ij la nuoges buorre stratesjijjalasj dádjaduslåhkåm. 

Dá låhkke gåhtjuduvvi suboptimála låhkken, ja ælla oahppe gejn li 

låhkåmváttesvuoda, danen gå sij e ratjá báhkodekåvddimijn. Låhkåm = dekåvddim 

x dádjadus (Gough & Tunmer 1986) definisjåvnå milta, suboptimála låhkke e 

vuorbástuvá dádjadime gáktuj. Suboptimála låhkkij váttesvuoda e álu ájtsaduvá 

åvddål maŋŋet skåvllåájgen, ihkap esski nuorajskåvlån, ja boahtá tjielggasappot 

åvddån joarkkaskåvlån ja gå alep åhpadussaj álggi. Siján la dárbbo barggat 

låhkåmdádjadusájn ja oahppamstratesjijjaj. 

 

 

6. tsiehkke: Dárkkelis låhkåm 

Tjiehpes låhkke l dárkkel, analyhtalasj ja árvvaladdá dan birra majt låhkå. 

Låhkåmåvddånime alemus tsiehkke gåhtjuduvvá åvddånam låhkåm, ja dat 

vuododuvvá buoragit åvddånam dádjadusstratesjijjajda, ma vas li tjanádum buorre 

automatisieridum báhkodåbddåmij. Dát ij la stajguk ja låhpalasj dásse, valla 

låhkåmtjehpudahka mij iellemájgev åvddån, jus dav adná,hásstal ja dajna barggá. 

Dát guosská gájkajda, sihke sidjij gænna li ja sidjij gænna ælla låhkåmváttesvuoda. 

Berustahtek gånnå lip låhkåmåvddånimen, de máhttep åvddånit ájn buorep låhkken 

jus adnep iehtjama låhkåmtjehpudagáv, ja jus dav hásstalip ja dajna barggap 

(Spear Swerling & Sternberg 1998).  

3. Gå låhkåmprosæssa l svahkastam 

Giela ja låhkåma kárttim 

Máná hållamgielav åvddånahtti luondulasj avtastallamijn birrasijn, madi tjállemgielav 
åhpadusá baktu oahppi. Hållamgiela jienaj ja bokstáva tjanástahka ienemusát jåhto 
luondulattjat, ja låhkåma ja tjállema baktu máná maŋenagi åvddånahtti 
tjállemgiellamáhtov. 

 

Muhtem máná li sierraláhkáj rasjes dilen gå galggi tjállemgielav oahppat. Dát 

rasjesvuohta máhttá árbbiduvvat. Muhtem mánájn li stuoráp vátto gielajn gå 

iehtjádijn, ja moadda máná ja nuora gudi rahtji tjállemgielav oahppat, oadtju 

dysleksijjadiagnåvsåv. Ij la ållu semalasjvuohta mij dysleksijja ajtu la, ja li moadda 

definisjåvnå.  

 

The Orton Dyslexia Society Research Committee definisjåvnån li guovdásj 

komponenta váttesvuodan majt viertti mujttet gå kárttimbåhtusa analijsieriduvvi, ja 

gå galggá diagnåvsåv vaddet ja åhpadus álgeduvvat: 

- Dysleksijja l gielalasj oahppamváttesvuohta mij máhttá árbbiduvvat ja mij máhttá  

guosskat moadda gielalasjåsijda, duodden låhkåmij. 

- Dysleksijja dåbddomærkkan li váttesvuoda ájnegis bágojt dekåvddit. Sivvan 

máhttá liehket rasjes máhtudahka fonologijjalasj barggovuogij aktijvuodan.  

- Váttesvuoda li vuordek álldara ja ietjá intellevtalasj dåjmaj gáktuj. 

- Dysleksijja sivvan ij la åbbålasj rasjes máhtukvuohta jali dájddovige. (Lyon 

1995). 

 

Definisjåvnnå dættot sihke gielalasj ja dekåvddima tjehpudagáv. Kárttima 

aktijvuodan la ájnas tjielgadit makkir gielalasj tjehpudagá oahppen li, ja majna 

rahtjá. Dysleksijja álu vuostak ielveduvvá gå galggá ájnegis bágojt dekåvddit, valla 

váttesvuoda álu gulluji moadda gielalasj åsijda. Moaddása gænna l dysleksijja rahtji 

tjállemijn sihke báhko, gárgadis ja tevsta dásen. Åhpadiddjijn gejn la máhtudahka 

låhkåmåvddånime gáktuj, dábálattjat ielvvi oahppijt gudi låhkåmijn rahtji, valla 

muhtem oahppijt esski ielvvi gå tjadádi klássalåhkåmgæhttjalimijt. Gå 

låhkåmåvddånibme ganuk ja la svahkastibme, de bierri sihke låhkåm ja ietjá 

gielalasj tjehpudagá kárttiduvvat, analijsieriduvvat ja vuodulattjat merustaláduvvat. 

Normieriduvvam åtsålvisá máhtti dárbo milta tjadáduvvat. Kárttim oahppijs 

låhkåmváttesvuodaj la lagábut tjielggidum ja tjáledum kárttimræjdon Arbeidsprøven: 

kárttimræjddo giela ja låhkåma gáktuj. Dát guoradallam åvddånbuktá kárttima  

dynámalasj vuogev. Dat merkaj kárttimijn ep dåssju gávna oahppe 

máhtukvuodadásev, valla aj dav majt buktá háldadit jus viehkev ja dårjav oadtju. 

(Kárttimræjddo nuorttasámegiellaj máhttá aneduvvat doarjjan ja máhttá nehtas 

viettjaduvvat: https://www.statped.no/laringsressurser/sprak-og-tale/arbeidsproven/) 

https://www.statped.no/laringsressurser/sprak-og-tale/arbeidsproven/

Muhtem mánájn gejn la dysleksijja li aj sierra váttesvuoda gielajn. Valla muhtem 

mánájn gænna li sierra giellaváttesvuoda ij la dysleksijja, ájnat dádjadusváttesvuoda 

rasjes giellatjehpudagá diehti (gehtja duola degu Bishop ja Snowling 2004). Danen 

la ájnas diehtet oahppe gielalasj tjehpudakdásev gå dåjmajt galggá jåhtuj biedjat. 

Oahppijn gænna li rasjes giellatjehpudagá, máhtti ielveduvvat Skrijnnimtestaj Giella 

6 – 16 baktu (Ottem ja Frost 2005) jali 20 gatjálvisá giellatjehpudagá birra (Ottem 

2010). 

 

Jus li stuorra ja moattebelak váttesvuoda, de bierri guládallat PP-dievnastusájn. 

Skåvllå máhttá tjadádit moadda guoradallama, valla muhtem guoradallama gájbbedi 

skåvllimav, sertifisierimav ja máhtudagáv, ja dajt galggá PP-rádevadde máhttet 

tjadádit. Gæhttjalime ja guoradallama li viehkkenævo jus diagnåvsså galggá 

biejaduvvat, ja ájnnasit gå låhkåm- ja tjállemåhpadusá hiebadibme galggá 

plániduvvat ja álgaduvvat.  

 

Duogásjfaktåvråj kárttim 

Gå oahppe e riekta åvddåna låhkåmprosessan, de hæhttu duogásjfaktåvråjt aj 

kárttit. Muhtem oahppijn máhttá duogásjfaktåvrrå liehket sivvan 

låhkåmváttesvuodajda, jali vájkkudiddje faktåvrrå váttesvuodagåvvåj. 

 

Kárttimin boahtá álu åvddån oahppe gudi låhkåmprosessajn rahtji, li ráddjima 

mujttofunksjåvnåjn. Dav sæmmi vuojnná mánájn gejn li giellaváttesvuoda. Gielalasj 

váttesvuodaj dutkamgirjálasjvuoda guoradallam vuoset váttesvuoda moatteláhkáj 

tjielggiduvvi (Ottem 2004). Muhtem dutke jáhkki váttesvuohta boahtá dassta gå li 

åbbålasj gártjedime diehtogiehtadallam kapasitiehtan. Iehtjáda vas árvvali sivva l 

sierra gártjedibme fonologijjalasj mujton. Iehtjáda vas jáhkki sivva l gártjedibme 

kapasitiehtan auditijva nuppástime gáktuj.  

 

Berustahtek makkir sivva l váttesvuohtaj, de mujttofunksjåvnnå gártjedibme 

låhkåmprosessav vájkkut. Mujtto l ájnas vaj buktá merkajt mujttet årdnikvuoro milta 

ja dajt bisodit mujton. Jus la gártjedibme bokstávvasymbåvlåjt mujttet, ja ij bágojt 

buvtet buvtadit, de dat vájkkut nievresláhkáj låhkåmoahppamij. Ráddjim máhttá aj 

vájkkudit vaj oahppijda sjaddá gássjel sihke dekåvddit ja automatisierit 

låhkåmprosessav. Vuorkkim ja viedtjam máhttá aj liehket gássjel. Oahppe dárbahi 

ienep gærddádimijt, ja dárbahi oahppat stratesjijjajt sihke dekåvddimij ja 

máhttoháhkuhibmáj vaj tjehpudahka ja máhtto galggá åhpaduvvat.  

 

Jus la nievres mujtto de máhttá ietjá oahppamarienájda vájkkudit aj. Maŋŋálakkoj 

oahppat ja automatisierit duola degu klåhkav, biejvijt, mánojt ja jábij birra, máhttá 

liehket sierraláhkáj gássjel dajda oahppijda gejn la nievres mujttofunksjåvnnå.  

 

Vuojnno ja gullo bierri agev guoradaláduvvat gå oahppe rahtji låhkåmprosessajn. 

Oahppen máhtti aj liehket váttesvuoda konsentrasjåvnåjn ja dárkkelisvuodajn.  

Duodden dan guovte faktåvrråj dekåvddim ja dádjadus (Gough ja Tunmer 1986), de 

la aj måvtåstuhttem guovdásj ja dárbulasj bielle låhkåmijn vuorbástuvvat. Oahppijda 

gudi rahtji låhkåmav automatisierit, la måvtåstuhttem álu hásstalussan. Jus la 

nievres måvtåstuhttem, de máhttá oahppe duvdeduvvat bahás ja bilediddje dilláj, ja 

jus oahppe ij jáhke rijbat, de sjaddá låssåt låhkåt. 

 

Iesjluohtádus ja iesjgåvvå l lagás aktijvuodan måvtåstuhttemij. Låhkåmprosæssa mij 

ij vuorbástuvá vájkkut nievresláhkáj oahppe iesjdåbdduj, mij vas vájkkut 

negatijvalattjat oahppe måvtåstuhttemij. Nievres dille máhttá de nanniduvvat.  

 

Ájnas la liehket diedulasj mij dajda bielijda guosská, ja vaddet oahppijda gudi rahtji 

sihke praktihkalasj ja emosjåvnålasj dårjav oahppamprosessan. Danen bierri 

oahppij ságastit dan birra majna rahtji, vaj ij iesjdåbdduj vájkkuda. Árra viehkke l 

buorre viehkke sihke måvtåstuhttemij ja iesjluohtádussaj.  

 

Madi árabut dåjma álgaduvvi, dadi buorebuv! 

4. Oahppamprosessa ja åhpadiddje 
roalla Ållesvuodalåhkåmin  

Vygotsky gullá pedagogihkalasj teorijja sosiokultuvralasj árbbedáhpáj, gånnå dættodi 

ulmutja oahppam ja åvddånibme dáhpáduvvá sosiála avtastallamin. Dát la teorijjalasj 

vuodo gå oahppe galggi oahppat adnet stratesjijjajt låhkåma ja tjállema oahppamij. 

 

Vygotskij teorijja milta galggá mánáv lájddit dan baktu majt iesj gåhtjut "the zone of 

extraordinary development" - lagámus åvddånimavádahka (Wertsch 1979). Dát merkaj 

åhpadiddje jali ulmusj  guhti máhttá ienebut gå mánná iesj, modellierima ja giela baktu 

vuostak vuoset dåjmav oahppáj ja navti viehket oahppev ájádallagoahtet ja ávkkit 

oahpov mij gaskostuvvá (medieriduvvá). Gå máná galggi ådå máhtudagáv åmastit, de 

vierttiji dåjma liehket máná lagámus åvddånimavádagán, ja åhpadiddje galggá liehket 

åvdåsvásstediddje oahppamis oahppamprosessan oahppe siegen. Åhpadiddje 

maŋenagi gæssát prosessas gå oahppe oahppam lassán, gitta dasik oahppe iesj háldat 

tjehpudagáv. 

 
Oahppamprosessa "lagámus åvddånimavádahka" Hertsch 1979 milta:  
1. Ållessjattuk jali ulmusj guhti máhttá ienebut gå mánná iesj, tjadát barggoprosessav 

mav oahppe galggá oahppat, aktan mánájn ja máná åvdås. Ållessjattuk vuoset 
modellav gåktu barggo máhttá tjadáduvvat gå galggá dahkamusáv tjoavddet. Giella 
dåjmalattjat aneduvvá doarjjan. "Duot nubbe" mierret barggoprosessav. 

2. Nuppe dásen mánná bæssá iesj gæhttjaladdat dav majt ållessjattuk la vuosedam. 
Mánná imitieri, aktelasj viehkijn ja dårjajn ållessjattugis. 

3. Gå mánná goalmát dásen la jåksåm dåjmalasj ja dågålasj háldadimev 
barggoprosessan ållessjattuga siegen, de lahkan iesjrádálattjat dahkamusáv 
tjoavddet. 

4. Prosessa nælját dásen la mánná iesj válldám åvdåsvásstádusáv bargos. 
Barggoprosæssa l internalisieriduvvam ja mánná iesj buktá ja stivrri 
dahkamustjoavddemav.  

 
Ålles prosæssa, ja sierraláhkáj la modellierim ájnas ådå máhtov åmastittjat ja vaj 

oahppam vuorbástuvvá. "Vygotsky ajtu miejnnij mánná ållessjattugij jali rádnaj siegen 

ienep máhtudagájn sujsta, máhttá barggat ienebuv gå majt aktu allasis lij nahkat. Ja 

dav majt mánná dálla buktá viehkijn, máhttá maŋŋela aktu dåmadit" (Bråten 1996).  

 

Ållesvuodalåhkåma praktihkalasj pedagogihkalasj bargon la ulmme 

oahppamprosessav hiebadit "lagámus åvddånimavádagán". Dat guosská ájnnasit 

oahppijda gejn li stuora låhkåm- ja tjállemváttesvuoda ja gudi galggi oahppat buorre 

låhkåm- ja oahppamstratesjijjajt. Buorre oahppamdille aj máhttá nannit 

sirddemprosessav "ulmutjis ienep máhtudagájn" oahppáj. Galggá val mujttet oahppijn 

gejn li låhkåmváttesvuoda dárbahi ienep åhpadimev gå iehtjáda! Sijáv ij galga guodet 

aktu bargatjit, valla sijáv dárkkelit tjuovvot ålles oahppamprosessa tjadá, desik ådå 

diehto l åhpaduvvam. 

 

Jus lip iehpesihkara oahppe rijbadamdáse gáktuj, de máhttá nieljeåsak 

oahppamprosessav tjadádit maŋusguovlluj, maŋŋelis álgget. Oahppe de bæssá 

vuostak iesj gæhttjalit (4. dásse). Jus oahppe måjvvårasstá gå iesjrádálattjat galggá 

barggat, de hæhttu åhpadiddje vaddet dássásasj dårjav (3. dásse). Jus oahppe 

dárbaj duoddedårjav, de galggaba åhpadiddje ja oahppe aktisattjat dahkamusájn 

barggat (2. dásse), ja muhttijn hæhttu barggoprosæssa gærddáduvvat åbbålasj 

modellierimijn (1. dásse). Dán láhkáj lájddi åhpadiddje oahppev suv "lagámus 

åvddånimavádahkaj" ja oahppe oadtju dav viehkev ja dårjav majt dárbaj 

oahppamprosessan. Gå tjadát nieljeåsak oahppamprosessav maŋusguovlluj, de 

máhttá oahppáj fállat viehkev ja dårjav guoskavasj dáse milta. 

 

”Vygotskij milta ij galga máhtov ietjas luondulasj aktijvuodas gádodit ja åhpaduvvat 

sierra. Dat boahtá ávkken ja måvtåstuhttá dåssju gå la oassen ållesvuodas" (Bråten 

1996). Dajna miejnniduvvá dávk ållo stuoráp "luondulasj aktijvuohta" gå dat mij la 

máhttelis ja guoskavasj sierrapedagogihkalasj låhkåmåhpadusá rámmaj sisbielen. 

Huoman doarjju teorijja dakkir åhpadimev mij vuolggá oahppij berustimijs ja/jali 

klássa låhkåmusás ja dajs suorgijs tevstajt tjoahkkit. Miejnnijin dát la buorre ja 

ulmmelasj aktijvuohta ja ållesvuohta oahppijda. 

Medierijiddje ja diagnostiserijiddje åhpadusá modælla 

 

 
 

 

Duodden Vygotsky vuojnnuj oahppama hárráj, galggá låhkåmmodælla 

praktihkalasj barggo "oahppe låhkåmtjehpudagáv låpptit". 

 

 

 

 

 

 

 

 

 

 

 

 

 

 

DIAGNOSTISIERIJIDDJE 
ÅHPADUS 

DIALÅVGGÅ 
? 

4. Oahppe háldat tjehpudagáv aktu. Doajmma l 
internalisieriduvvam, ja oahppe máhttá hárjjidallat dav adnet 
ådå aktijvuodajn (automatisieri ja sirddá). 

 

DIALÅVGGÅ ? 
3. Dåjmalasj ja hiebalasj háldadibme. Oahppe lahkan 

iesjrádálasj háldadibmáj (åhpadiddje vaddá graderiduvvam 
dårjav, hiebat dårjav oahppe dárbojda). 

DIALÅVGGÅ ? 
2. Oahppe praktihkalasj avtastallamin bæssá háddidallat ja 

gæhttjaladdat dav majt åhpadiddje la vuosedam.  
Ållessjattuk la aktelt doarjjan ja viehkken (aktisasjbarggo). 

DIALÅVGGÅ ? 

1. Åhpadiddje vuoset gåktu dát máhttá dagáduvvat, ja gielav 
dåjmalattjat adná doarjjan doajmmaj (modellierim). 

MEDIERIJIDDJE ÅHPADUS ? 

5. Oajvvadusá dåjmajda gå 
låhkåmprosæssa l svahkastam  

Ållesvuodalåhkåm la låhkåmåhpadusá rámma. Barggovuohke hiehpá gå oahppe li 

buorre låhkåmåvddånimes svahkastam ja dárbahi rievtes oahppamgæjnnuj 

viehkeduvvat (Frost 1992, 1998 ja 2003).  

 

Gå låhkåmváttesvuohta l kárttidum, de diehtá makkir dåjma galggi jåhtuj biejaduvvat, 

ja máhttá barggovuogev adnet berustahtek gånnå oahppe l svahkastam. 

 

Ållesvuodalåhkåma barggoprosessan li 3 dáse. Vuostasj dásen bargaduvvá giela 

sisanujn, ja nuppát dásen bargaduvvá giela detáljaj vaj oahppe 

dekåvddimtjehpudahka nanniduvvá.  

 

Oahppe dárbbo mierret makkir gielalasj detáljaj bierri bargaduvvat. Goalmát dásen 

aktiduvvá vuostasj ja nuppát dáse barggo, ja tæksta moaddi lågåduvvá vaj låhkåm 

automatisieriduvvá. Dásij sisadno  åvddånbuvteduvvá dárkkelappot. Gájbbeduvvá 

divna gålmmå dáse tjadáduvvi sæmmi barggovuoron. 

 

 

Ållesvuodalåhkåma teorijjalasj vuodustibme 

Definisjåvnnå låhkåm = dekåvddim x dádjadus (L = D X D) (Gough & Tunmer 1986) 

máhttá gåvvidit guokta badjásasj låhkåmárbbedábe, Whole language ja Phonics. 

Goappátja låhkåmárbbedábe libá Ållesvuodalåhkåma vuodon. Whole-language-

árbbedábe giellanannidime lahkanimvuohke ja Phonics-árbbedábe tjalmostibme giela 

unnemus avtadagájda, libá goappátja sæmmi ájnnasa. Barggo giela åbbålasj ja 

sierralágásj struktuvraj ja barggo unnemus jiednavuododuvvam avtadagáj libá sæmmi 

ájnnasa dåjmalasj låhkåmåhpadussaj. Dan diehti la álggovuodo tevstan (Whole 

Language), ja oase/avtadagá (Phonics) giehtadaláduvvi tevsta rámmaj sisbielen. 

 

 

Dåjmalasj oahppam mij máhtov ja dádjadusáv 
åvddånahttá 

Ållesvuodalåhkåm ij la sierra metåvddå, valla rámma doajmmabargguj. Jus 

låhkåmmetåvdålasj prinsihpaj galggá vuorbástuvvat, de hæhttu liehket dynámalasj 

guládallam oahppe ja åhpadiddje gaskan. Jus Ållesvuodalåhkåm sjaddá formála 

hárjjidallamin, de gáhtu stuorra oasse båhtusis. Ållesvuodalåhkåma barggo galggá 

"låpptit" oahppij dåjmalasj låhkåmtjehpudagáv, ja dat gájbbet árvvaladdamav, 

imájdallamav ja duodastimev. 

 

Sæmmiláhkáj gå åhpadiddje ja oahppe gasskasasj buorre guládallam la ækton 

vuorbástuvvamij, de la gålmååsak barggoprosessa dynamihkka sæmmi ájnas 

båhtusij. Vuostasj dáse gielalasj ållesvuoda giehtadallam ja detálljabarggo nuppát 

dásen li dárkkelit aktij tjanádum, ja li ájnnasa buorre vájkkudussaj oahppe 

låhkåmtjehpudahkaj goalmát dásen. 

 

Dat merkaj gå oahppe rahtji tjállemgielajn, de máhtto ja dádjadus galggá dættoduvvat 

avtabuohta gå hárjjidalli oassetjehpudagáj rijbbat.  

Muhtem oahppe dárbahi guhkep ájgev ådå máhtudagáv åmastittjat, buojkulvissan 

dåjmalasj bokstávvamáhtov. Juska oahppe buktá bokstávajt ålgolt, de ij la javladum 

buktá bokstávaj låhkåt. De la ájnas bokstáva låhkåma aktijvuohtaj biejaduvvi. Dav 

máhttá duola degu dahkat bokstávvajienaj vuodon bágojt gávnnat ma visses jienajn 

álggi. Bokstávvamáhto oahppam ja hárjjidallam la dárbulasj, valla formála hárjjidallam 

dádjadusá dagi ij åvddånahte máhtov tjállemgielav adnet ja háldadit. 40-44 bielijn 

vuoseduvvá gåktu duola degu máhttá dåjmalasj bokstávvamáhtov nannit.  

 

Ållesvuodalåhkåma rámmaj sisbielen hæhttuji oahppe dádjadit manen barggi 

iesjguhtiklágásj dåjmaj ja dan baktu buorebut dádjadit tjállemgiela háme birra ja gåktu 

doajmmá. Dát máhttá aj lasedit oahppe dádjadusáv ietjas låhkåmis. 

Dásse I: Ållesvuodajn barggat 
 

Vuostasj dáse bargo vuodustibme 

Oahppe gejn li låhkåm- ja tjállemváttesvuoda li álu rasje gielalattjat. Vuostasj dásen 

galggá gielalasj doarjja ásaduvvat masi l dárbbo gå galggá dekåvddimav jåhtuj 

oadtjot. Jasskis gielalasj vuodo la dárbulasj vaj rijbat tjalmostit giela jienajda ja 

hábmáj. Ájnas la aj báhko- ja buojkuldakmáhtov nannit. Duodden la ihkap oahppen 

nievres mujtto ja oadtju aj ávkev dán gielalasj dårjas. 

 

Tevstaj válljim 

Gå kárttimbargo tjadá diehtá oahppe låhkåmdásev, de máhttá åhpadusáv plánit. 

Åhpadustevsta gássjelisvuodadásse galggá liehket vehi badjel oahppe låhkåmdáse 

majt buktá aktu háldadit, valla dásse gånnå huoman buktá låhkåt dårjajn. Gå la 

máhtto birrusij 80 % tevsta bágojs, de hiehpá oahppev hásstalit ådå ja gássjelap 

bágoj. Sæmmi båttå galggi liehket nuoges oahpes bágo tevstan vaj oahppe ij oattjo ilá 

stuorra hásstalusájt. Åhpadiddje ja oahppe máhtteba aktan tevstav gávnnat mij la 

hiebalasj låhkåmdásen ja mij aj berustimev båktå. Jus åhpadiddje vuojnná 

válljiduvvam tæksta l låhkåmteknihkalattjat gájbbediddje, de máhttá tevstav rievddadit 

ja giehpedit nav vaj báhkoboanndudahka, gárgadisstruktuvrra ja materiállamierre 

hiebaduvvá oahppe låhkåmdássáj. Álu hæhttu bokstávvastuorrudagáv ja 

tjállemtjerdav stuoredit. Ájnas la ja tevstav oahppe gielalasj dássáj hiebadit. 

Åhpadustevstajt máhtti válljit oahppe berustimijs, låhkåmusás jali tevsta majt iesj la 

buvtadam. 

 

Oahppe berustimsuorge: Oahppijda gejna li låhkåmváttesvuoda la luondulasj 

måvtåstuhteduvvat barggat tiemáj massta berusti, danen bierriji tevsta tjanáduvvat 

oahppe bæjválasj iellemij ja berustimijda, (ielle, bállotjiektjam ja ietjá valástallam, bijla, 

vantsa, oahppe ietjas ladnja ja sijdda, ja ietján). Oahppe berustime bierriji ålles 

skåvllåájge liehket vuodon, duola degu li moadda oahppe nuorajskåvlån sjaddam 

tjiehpes låhkken gå Bivddogæhttjalibmáj li gárvedam! 

 

Oahppe låhkåmus: Gasskadáse rájes máhttá tevstajt låhkåmuslistas viedtjat. 

Tevstajt bierri válljit fáhkasuorgijs massta oahppe berus, ja bierri gæhttjat bærráj vaj 

tevsta hiehpi oahppe láddamij ja låhkåmåvddånime dássáj. Jus oahppe galggá 

klássalanjáv guodet sierraåhpadusá diehti, de soajttá oahppe dåbddåt la gássjel 

åmastit buorep låhkåmtjehpudagáv sæmmi bále gå la miella klássa åhpadusáv 

tjuovvot. Dav máhttá garvvet jus sierraåhpadusán aneduvvi sæmmi låhkåmusá gå 

klássan. 

 

Oahppe tevsta majt iesj la tjállám máhtti aj liehket vuodon. Tevstav máhttá 

oahppe iesj tjállet, jali oahppe ja åhpadiddje máhtteba aktan tjállet. Låhkåm de válldá 

vuodov oahppe åvddådádjadusás. Digitála gåvvimapparáhtajn máhttá oahppe gåvvit,  

ja adnet gåvåjt doarjjan gå tevstav galggá tjállet. Oahppe gudi lijkkuji tjuorggat, máhtti 

tjuorggat tækstaj majna li barggamin, juogu dal aktugasj bágoj, åni gárgadisáj jali 

tækstaåsij. Bieja ájgev ságastallamij oahppijn gåvåj ja tjuorggamij birra, danen gå da 

aj nanniji oahppe dádjadusáv. Jus tæksta dáhtájn tjáleduvvá, máhttá åhpadiddje 

divvot ja oahppáj divodum tevstav vaddet majt maŋnela máhttá låhkåt. Åhpadiddje de 

oadtju gåvåv majna oahppe nuppát dásen dárbaj barggat. Berustahtek gåsstå 

åhpadustevsta viettjaduvvi, de bierriji oahppáj guoskavattjan ja ávkálattjan dåbddut. 

De álu li oase tevstas ma oahppev måvtåstuhtti. 

 

 

Konkriehtta barggo tevstajn vuostasj dásen 

Gielalasj dárkestibme praktihkalattjat: 
Åvddåbargon dættoduvvá tevsta tiebmá. Ságastallama baktu tæksta biejaduvvá 

stuoráp dádjadusrámmaj. Aktan åhpadiddjijn máhttá oahppe gatjádit: “Majt máhtáv 

juo åvdutjis dán tiemá birra? Majt sidáv oahppat?" Gå oahppe doajmmaj biedjá ietjas 

åvddåmáhtudagáv ja duogásjmáhtudagáv, de ietjas dádjadus tevstas nanniduvvá. 

Oahppe nanni dádjadusáv ja gielalasj dárkestimev tevstas gå tevstav låhkå 

iesjguhtiklágásj dårjajn.  

 

Låhkåm dårjajn åhpadiddjes: 
Oahppe låhkåmmáhtudahka mierret makta dårjav dárbaj. Dárbbo doarjjaj la 

målsudahkes oahppes oahppáj. Åhpadiddje árvustallá makkir dårjav oahppe dárbaj. 

Tjuovvovattjat dárkkelit vuoseduvvá gåktu åhpadiddje máhttá oahppev doarjjot 

låhkåmin. Vuoseduvvá aj Vygotsky modællaj oahppamprosæssaj "lagámus 

åvddånimavádahka". Åhpadiddje jieddnát tevstav oahppáj låhkå. Muhttijn viertti 

tevstav moaddi jieddnát låhkåt åvddål gå álggá vuorrulakkoj låhkåt. 

 

Åhpadiddje ja oahppe låhkåba tevstav vuorrulakkoj. Dat merkaj tækstaoasse vuostak 

lågåduvvá åhpadiddjes ja dan maŋŋela oahppe sæmmi tevstav låhkå desik oahppe 

buktá muhtem mærráj låhkåt. Åhpadiddje jali sån guhti buktá låhkåt, vuostak tevstav 

låhkå. Åhpadiddje bærrájgæhttjá vaj oahppe rijbat låhkåmav tjuovvot. Åhpadiddje ja 

oahppe vierttiba hiebadit låhkåmfártav nubbe nubbáj, ja ihkap bierriba "tjuvdijn 

tjuovvot låhkåmav". Jus oahppe ij buvte tjuvdijn åhpadiddje låhkåmfártav tjuovvot, de 

la tæksta ilá gássjel. Gå tjuvdijn tjuovvu låhkåmav, de  máhttá boahtet åvddån 

makkir dásen oahppe la. 

 

Tæksta mij galggá lågåduvvat máhttá liehket låhkåm avta jali guovte bágojs, oasev 

gárgadisás jali ålles gárgadisáv. Gå tevstav låhki låhkåmkurssajuohkusin, de aj 

åhpadiddje vuostak tevstav låhkå, ja dan maŋŋela låhki oahppe vuorrulakkoj 

jieddnát. Låhkåmkursan la aj praktisieridum kåvrrålåhkåm farra gå vuoroj milta 

låhkåt. Juska dal gåktu tevstav låhkå, de galggá oahppe máhttet dårjav åhpadiddje 

låhkåmis oadtjot, ja ij galga dárbahit dåbddåt divna bágojt tevstan. Oahppe 

rijbadimdásse mierret goassa åhpadiddje máhttá dårjav binnedit, ja makta galggá 

doarjjot diles dilláj. 

Jus la dárbbo de dåhkki låhkåmijn joarkket nuppe guovlluj, oahppe vuostak tevstav 

låhkå ja åhpadiddje dan maŋŋela sæmmi tækstaoasev låhkå. 

 

Gå oahppe la oadtjum muhtem mærráj dárkestimev låhkåmis ja buktá visses 

dåjmalasj låhkåmav, de oadtju gæhttjalit låhkåt tevstav avtatrajes. Åhpadiddje ålles 

ájgev doarjju oahppev dárbo milta (hiebadum doarjja). 

 

Vuostasj dásen galggá oahppe åmastit buorre dádjadusáv tevsta sisanos ja visses 

háldadimev låhkåmprosessas, vaj oahppen la dárbulasj gielalasj dárkestibme 

åvddåla gå barggagoahtá giela detáljaj nuppát dásen. 

Dásse II: Detáljaj barggat 

 

Nuppát dáse doajmmabargon li tevsta vuostasj dáses vuodon, ja detálljadahkamusá 

válljiduvvi dan milta gånnå oahppe l låhkåmåvddånimes svahkastam. 

 

Nuppát dáse bargo vuodustibme 

Nuppát dáse ulmme la jut oahppe galggi åvddånahttet buorre 

dekåvddimtjehpudagáv. Barggo gielalasj detáljaj hæhttu válljiduvvat oahppe 

låhkåmtjehpudagá kárttimijn vuodon. Detálljabarggo galggá hiebaduvvat dan dássáj 

gånnå oahppe låhkåmåvddånimes la svahkastam. Låhkåmåvddånime dáse åvddåni 

tsiehkes tsæhkkáj, ja muhtem dåjmaj bargaduvvá moatten dásen. 

 

Jus galggá buorre låhkken sjaddat, de hæhttu oahppe buktet fonologijjalasj låhkåmav 

(låhkåt giellajienaj), stávvallåhkåmav, buktet juohket bágojt morfiemajda (bágoj 

mátto, åvddåstávvala ja gehtjusa), ja buktet låhkåt ortografijjalattjat (bágov låhkåt 

ållesvuohtan danen gå la gærddádam låhkåmav). Ij divna galga åhpaduvvat avta 

tevsta baktu, valla gå oahppe låhkåmåvddånimev snivva tjuovvu, de åhpadiddje 

galggá diehtet masi tjalmostit. 

 

Nuppát dáse barggovuohke, buojkulvisá 
detálljadahkamusájda 

Nuppát dásen galggá oahppe oahppat iesjguhtik vuogijt gåktu barggat giela unnep 

avtadagáj. Gå ådå máhtudagáv galggá åmastit, de galggá åhpadiddje vuostak 

barggovuogev modellierit. Oahppe maŋenagi válldá stuoráp oasev bargos gå ienebut 

bargov háldadahtjá. Åhpadiddje galggá bargadijn tjielggit vaj oahppe dádjat dåjma 

merkadusáv ietjas låhkåma gáktuj. Måj mujttádin "lagámus åvddånimavádagá " 

barggoprosessav. 

 

Ájggun dálla åvddånbuktet buojkulvisájt gåktu barggat giela detáljaj. Ulmme dájna 

bargujn la oahppev guhti l svahkastam lájddit riekta bálggáj, nannit 

dekåvddimtjehpudagáv ja dan láhkáj låhkåmprosessav låpptit. 

Detálljabarggo ij-alfabiehtalasj låhkkijda 

Oahppe gudi e jåhtuj boade alfabiehta milta låhkåt, dárbahi dahkamusájt ma nanniji 

sihke alfabiehta máhtov ja fonologijjalasj låhkåmav. Danen dárbahi låhkke gudi e 

buvte alfabiehta milta låhkåt ållo åhpadusáv ja hárjjidallamijt ma åvdedi fonologijjalasj 

diedulasjvuodav ja jiedna-bokstávva-máhtov. Oahppe galggi oahppat bokstávvajienaj 

låhkåt ja diehtet da gávnnuji ietjas hållamgielan. 

 

Álu l dárbulasj fonologijjalasj diedulasjvuodajn barggat sæmmi båttå gå 

jiednaåhpadusájn, danen gå fonologijjalasj diedulasjvuohta álu l rassje. Dát merkaj 

barggat rijmaj ja gáritjisáj, stávvalij ja giellajienaj (Gehtja oajvvadusájt bargguj: Frost ja 

Lønnegaard (1996), Lyster ja Tingleff (1999), Løge & iehtjáda (1996)). 

 

Buojkulvisá dahkamusájda ma máhtti jiedna-bokstávva-aktijvuodav 
nannit 

Gå galggá jiedna-bokstávva-máhtov ásadit, de máhttá álgget gåvåj ma åvdåsti 

jienajt maj galggá barggat. Oahppe máhtti tjuolldet gåvåjt guoskavasj jienaj 

iesjgeŋga ævtoj milta. Dán bargo ulmme l jiednadádjadusáv nannit. Oahppe 

máhttá "májsstet" jienajt ja aj dajt gæhttjalit jiednadit, åtsådit gånnå ja gåktu jiena 

buvtaduvvi njálmen.  

 

Gå jienajt ja bokstávajt galggá aktij tjadnat, de hiehpá bokstávvabrihkajt 

viehkkenævvon adnet. 

 

Oahppe ij dárbaha máhttet juohkka bokstávav vaj galggá dádjadit mij låhkåm la. 

Máhttá buktet låhkåt daj bokstávaj majt la oahppam ja dájt tjadnat 

systemáhtalattjat dajda bokstávajda majt oahppe ij la oahppam. Máhttá 

nievresláhkáj vájkkudit låhkåma vásádussaj jus ilá moadda amás bokstáva avta 

bále aneduvvi. Buojkulvis buorre bokstávvarájdduj maj máhttá moadda bágojt 

hábbmit: a l e d i j a jali s å n i s s k e. 

 

Iehpesihkaris oahppe máhtti rahtjat bokstávvanamájt ja giellajienajt sieradit. Dáv la 

ájnas máhttet, danen gå boasto båhtusav oadtju gå bokstávvanamáj låhkå. 

Buojkulvissan báhko “de sisadná dåssju d jus adnep bokstávvanamájt. 

 

Gáktsa vokála li, ja da galggi åhpaduvvat ja automatisieriduvvat. Divna ietjá 

bokstáva li konsonánta. Bierriji aj oahppat dajt konsonánntajienajt 

konsonánntakombinasjåvnåj: dj, nj, sj, tj,ts. Nav árrat gå máhttelis bierriji oahppe 

oahppat diftåŋŋajt: ie, oa, uo. Dájna máhtujn la álkkep dádjadit manen la ájnas 

jienaj milta låhkåt. 

Buojkulvisá gåktu máhttá nannit alfabiehtalasj máhtov ja 
fonologijjalasj låhkåmav: 

Aktisasj álggojiena: Ane gåvåjt bágojs ma sæmmi bokstávajn álggi: mån, majt 

mijá, mij, såj ja nav ájn. Oahppe gávnná bágojt ma álggi sæmmi jienajn, akta jali 

guokta bágo e galga hiehpat nuppe bágoj sæhkáj. Maŋŋela galggá oahppe 

gæhttjalit analijsierit divna jienajt avta jali ienep bágoj, ja galggá gæhttjalit gávnnat 

guoskavasj bokstávajt bokstávvakássan ja bårddot bágov (syntiessa). 

 

Aktisasj vokállajiena: Bævddáj bårdoduvvi muhtem gåvå bágojs majn la aktisasj 

vokállajiedna. Bágo máhtti liehket: dan, man, vas ja nav ájn. Oahppe galggá 

gávnnat mij la aktisasj guoskavasj bágoj. Boahtte bále bårdoduvvi duola degu niellja 

gåvå bævddáj, gånnå akta báhko ij hieba nuppe bágoj sæhkáj, ja oahppe galggá 

gávnnat makkir gåvvå ij dasi gullu Guovtestávvalbágojn máhttá huomahahttet 

vokállajiednadimijt ma li vuostasj ja nuppát stávvalin. Buojkulvissan bágojn mannat, 

sjaddat ja namma li sæmmilágásj vokála vuostasj ja nuppát stávvalin. Bágojn 

násste, bádde ja sábme li vas guovtelágásj vokála: Dæddostávval á ja 

dættodisstávval e. 

 

Aktisasj loahppajiena: Gávna gåvåjt bágojs sæmmi bokstávvagehtjusijn ja bårdo 

dajt bævddáj. Bágo máhtti liehket: mån, dån, sån ja nav ájn. Bargo prinsihpa máhtti 

liehket jur sæmmi gå juo nammadum. Bårdo bævddáj avtav bágov mij ij hieba: mån, 

dån, sån, måj ja nav ájn. Hiebada bágojt dárbo milta. 

 

Rijmmabágo: Gå barggá rijmmabágoj, de oahppe háme ja sisano sieradusáv 

oahppá. Jus ietjájduhttá vuostasj jienav bágon, de sjaddá ållu ietjá merkadus, duola 

degu bállo / gállo. Fonologijjalattjat ij la stuorra sieradus, valla sisano gáktuj la 

stuorra sieradus. Fonologijjalasj diedulasjvuodav ja diedulasjvuodav sisano ja háme 

sieradusáj birra máhttá nanniduvvat gå dán birra árvvaladdá. 

 

Bårdo bævddáj gåvåjt duola degu bágojt lájgge, dájgge, rájgge, jali  bákte, dákte ja 

nav ájn. Oahppe javllá jiednadimijt ma li bágon lájgge ja bårddu bágov 

bokstávvabrihkaj. Divna bokstávvabrihka váldeduvvi bievdes ja oahppe bårddu 

bágov dájgge. Barggo joarkeduvvá válljiduvvam bágoj dallutjij gå oahppe vuojnná 

guokta maŋemus jiena li sæmmi divna bágojn. Gå dav ájttsá, de oahppe sjaddá 

diedulasj manen bágo rijmmiji nubbe nuppijn. Joarke rijmmabágoj ståhkamijn ja 

válde ierit rijmmabágo vuostasj jienav, ja javlla ådå bágov mij rijmmi vuostasj 

bágujn. Oahppe galggá de gávnadit makkir jiedna boahtá vuostatjin ådå 

rijmmabágon.  

 

Joarke dájna dahkamusájn bokstávvabrihkaj ja jiednadimijn desik oahppe jaskut 

ietjas diedulasjvuodan, ja dádjat gå bágo rijmmiji nubbe nuppijn, de boahtá dat 

dassta gå guokta maŋemus jiena li sæmmilágátja guoskavasj bágojn (Frost 1998). 

Gå vuostasj jiedna målsoduvvá, de la báhko ållu ådå merkadusáv oadtjum. Barga 

sjuggelijt ja målso ja rievddada dahkamusájt. Gåvvådoarjja vatteduvvá dárbo milta.  

Gå oahppe l tjadádam bágoj jiednadimev ja bágoj bokstávvakássan, de máhttá 

oahppe dajt bágojt tjállet. Tjállemprosæssa máhttá liehket viehkken nannitjit oahppe 

jiedna-bokstávva-diedulasjvuodav, ja máhttá liehket buorre doarjjan dán dásen. 

 

Buojkulvisá gåktu bokstávvamáhtudagáv nannit 

Máhtá dán láhkáj barggat: 

• Gávnnat bágojt ma sæmmi bokstávajn álggi. 

• Dahkat bágojt visses bokstávajn mij galggá åhpaduvvat (Frost 2003). 

• Gåvåj gaskan máhttá oahppe gávnnat dajt bágojt ma álggi visses bokstávajn majt 
galggá oahppat. Maŋŋela máhttá ienep bágojt gávnnat ma sæmmi bokstávajn 
álggi. 

• Oahppe bæssá gæhttjalit bágojt dahkat visses bokstávajn - m, jali 
bokstávvajuohkusijn –st. Åhpadiddje aktelattjat doarjju dárbo milta. Dagá spelav 
gånnå tjálá ájnegisbokstávajt – d, o ja nav ájn, majt tjálá páhperbiehkijda majt 
oahppe máhttá låhkåt ja majs gæhttjal bágojt hábbmit. Oahppe gæssá kårtåv 
bokstávvagubás, ja gæhttjal bágov dahkat dajna kårtåjn vuodon. Jus oahppe ij 
buvte bágov hábbmit, de oadtju dav viehkev ja dårjav majt dárbaj bargov 
tjadádittjat, ja kårttå biejaduvvá gubá vuolemussaj. Maŋŋela máhttá barggovuogev 
adnet sihke jiednadimijda gånnå li moadda bokstáva ja ietjá konsonánntatjoahke. 

 

 

 

 

Juska dal gåktu barggá alfabiehtalasj máhtudagá ja fonologijjalasj diedulasjvuoda 

nannimijn, bierriji oahppe aj tjállet bokstávajt ja bágojt. Tjállem viehket 

åvddånahtátjit fonologijjalasj diedulasjvuodav ja jasskisvuodav. 

 

 

Artikulatåvrrålasjdoarjja: Gå oahppe rahtjá stuorra gielalasj váttesvuodaj ja ij la 

giellajiednadádjadus, de máhttá jiednadimdoarjja liehket ávkálasj gå galggá jiedna–

bokstávva-máhtov åvddånahttet. Bargo vuodon máhtti liehket páhperbiehke bokstávaj, 

aktan jiednadimdårjajn (gehtja Elkonin 1973, girjen Frost 2003, 46-48 bielijn). 

 

Báhko lassta válljiduvvá buojkulvissan. Miján la gåvvå bágos lassta visuála ja 
semantihkalasj doarjjan: 
 

                                                                              
 

 

 

 

 d st  

1. 

Vuostak jiednat åhpadiddje bágov dábálasj láhkáj ja oahppe dahká sæmmi. 

Maŋŋela galggá oahppe jiednadit bágov suojmma ja tjielgga jiednadimijn vaj sjaddá 

diedulasj gåktu artikulasjåvnnå(jiednadibme) rievddá juohkka avta jienan./l/ a/s/s /t/a 

 

 
2. 

Guhtta brihka bårdoduvvi gåvå vuolláj. Oahppe vat galggá jiednadit bágov suojmma 

madi åhpadiddje giejggi brihkajda. Navti tjielggasit boahtá åvddån makkir rievddadime li 

jiednadimen. Bargo ulmme l oahppev diedulattjan dahkat daj gålmmå jiednadimvuogij 

birra ja gåktu báhko njálmen buvtaduvvá. 

 

                                                            

 

 

3. 

Bokstávvabrihka biejaduvvi guoros brihkaj vuolláj. Oahppe de vuojnná gåktu 

artikulasjåvnnå hiehpá bokstávajda. 

 

 

 

 

 
 

 

 

4.  

Ávttjiduvvá aj bágov tjállet vaj bokstávva-jiedna-aktijvuohta nanniduvvá. 

 

Gávnnuji aj ietjá åhpadimvuoge jiednavuogádagáj gáktuj. Akta buojkulvis la 

PAS-symbåvlå (Pictographic-Articulatory Symbols), mij la juoga kompensatåvrrålasj 
låhkåmviehkkenævo ja alternatijvva barggovuoge gaskan, majna máhttá åvdedit 
fonologijjalasj ja artikulatåvrålasj diedulasjvuodav (Kausrud 2005). 

 

Ájádus ja ulmme bargujn låhkkijda gudi e buvte alfabiehta milta låhkåt  la oahppat 
fonologijjalasj dårjav adnet låhkåmprosessan ja åvddånit dárkestuvvam 
báhkodåbddåmav / tjårgugis fonologijjalasj låhkåmav.  

    

    l a t a s s 

Detálljabarggo kompensatåvrrålasj låhkkijda 

Álu l aktijvuohta jiednasyntiesan ja bokstávvamáhto juorrulime gaskan. Dát 

oahppejuogos dárbaj nannit jiedna-bokstávva-máhtov ja jiednasyntiesav. Álu dárbahi 

ednagav barggat avta- ja guovtestávval bágoj analijsajn ja syntiesajn. Dåjma ma li 

låhkkijda gudi e buvte låhkåt alfabiehta milta, li guoskavattjat oahppijda aj gudi li 

svahkastam kompensatåvrrålasj låhkken, gudi e buvte fonologijjalasj låhkåmav / 

dárkestuvvam báhkodekåvddimav. Dáj vuodotjehpudagáj oahppamij máhttá adnet 

oanep tevstajt gånnå li álkkes bágo majt åhpadiddje ja oahppe aktan låhkåba ja 

analijsieriba bokstávvadårjajn. 

 

 

Silhuehta: Kompensatåvrrålasj låhkke låhki álu vuostasj jali dajt vuostasj jienajt 

bágon ja restav månni. Silhuehtaj ja bokstávvakårtå adno máhttá lasedit 

diedulasjvuodav divna bágoj jienaj birra. 

 

Åhpadiddje tjuorggá bokstávvakårtåjt ma vuosedi juohkka bokstáva birástagáv ja aj 

birástagáv ålles báhkuj. 

 

Visses bágo galggi silhuetajda biejaduvvat. Ane buojkulvissan bágojt sån, dat ja jus. 

Máhttá aj duoddit bágov mij ij hieba, buojkulvissan bágov gal. 

 

Silhuehttadahkamusájn galggá oahppe hárjjidallat jiednaanalijsajn, sæmmi båttå gå 

silhuætta vaddá visuála dårjav. Dát viehket oahppev ållesvuodav ja åsijt aktidit, sihke 

visuálalattjat ja jienalattjat. 

 

Åhpadiddje vuoset gåktu bokstáva silhuættarámmaj sisi biejaduvvi. 

 

Åhpadiddje máhttá aj dievddet avtav bokstávav, márjju vuostasj bokstávav, ja oahppe 

dævddá bokstávajt ma vájlluji. 

 

Gå oahppe la oahppam gåktu galggá dahkamusáv tjoavddet, de oadtju visses bágoj 

silhuehtajt, ja galggá iesj bokstávajt dajda dievddet. 

Nubbe vuohke gåktu silhuehttadahkamusájt adnet la duola degu rijmmabágoj 

barggat. Åhpadiddje máhttá de tjállet rijmmabágov, ja dibddet oahppev bágojt 

gávnnat ma rijmmiji guoskavasj bágujn. Báhko máhttá duola degu liehket báhko mij. 

Tjále bágov vuostasj silhuehttaj, ja de bieja dåssju ij tjuovvovasj silhuehtajda, ja 

oahppe gávnná makkir silhuehtav hæhttu adnet vaj oadtju bágojt mij, dij, sij. Ietjá 

buojkulvis la dájgge bágov vuostasj silhuettaj tjállet, ja de oahppe galggi gávnnat 

duolla silhuehtav bágojda rájgge, lájgge.  

 

 

 

 

 

 

 

 

 

Kompensatåvrrålasj låhkke álu dárbahi moaddi bágojt analijsierit vaj åvddånahtti 

nanos fonologijjalasj vuodov, ja vaj oahppi gåktu bágov galggá tjállet. Buojkulvis 

gåktu máhttá gárgadisájn barggat vaj nanni sihke jiedna- ja 

stávumdiedulasjvuodav, la: 

 

 

 

Må      ávvu    aláv á    ko lusi vuol        et 
 

 
 

 

Dát dahkamus máhttá tjadáduvvat moatten dásen låhkåmåvddånimen ja 

moatteláhkáj, dan milta makkir låhkåmdásen oahppe la. Muhttijn åhpadiddje låhkå 

gárgadisáv ja ságas hásstalusáj birra ma li gárgadisán. Jus oahppe la åvddåla  

 

 i 

  

 

 j 

 j 

 j 

dájna barggam, ja jus la máhtov åmastam, de máhttá oahppe dalága dahkamusájn 

barggagoahtet. Maŋŋela bierri agev båhtusij árvvaladdat oahppe siegen, vaj sjaddá 

diedulasj makkir hásstalusáj la dárbbo ienebut barggat. 

 

Báhkoanalijsajn máhttá aj barggat dán láhkáj: gádodit jali lasedit bágojda jienajt. 

Makkir bokstávav hæhttu målssot bágon mujna vaj sjaddá dujna,  jali sujna, jnv. 

Gåktu sjaddá báhko væssko jus gádoda v-bokstávav, bágon bájtte gå gádoda b-

bokstávav, bágon virgge gå gádoda v-bokstávav, jnv. Bokstávvakássa l dási 

sierraláhkáj buorre ræjddo. 

 

Stávvala: Ietjá vuohke gåktu nannit vuodulasj báhkodekåvddimav máhttá liehket 

ietjájduhttet bágojt ma aj máhtti liehket guhkep bágoj stávvala. Ane konsonánnta-

vokálla-konsonánnta-vokálla (KV-KV), buojkulvissan si-si, da-le jnv. Maŋenagi 

hárjjána adnet stávvalijt ma e dárbaha majdik merkahit, ja oahppe oahppi 

báhkojuohkema hárráj ij vieleduvá jus juohkka avta stávvalin la sierra 

merkadussisadno, ájnat báhkojuohkema hárráj. Dát la ájnas barggo dan diehti gå 

rasjes låhkke dárbahi dádjadahtte struktuvrav ja njuolgadusájt gå galggi oahppat 

buorre stratesjijjajt guhka bágoj dekåvddimij. 

 

Gå stávvalij barggagoadá de máhtá álgget dahkat ådå bágojt bágojs gånnå li guokta 

jiena sierra merkadusájn. Sjiemán mij la vuollelin, li guovtejienak bágo sierra 

merkadusájn ja ma aj máhtti liehket stávvala bágon gånnå li niellja jiena.  

 

Sjiemáv máhttá návti adnet:  

• Báhkobrihka biesskeduvvi ja biejaduvvi bævddáj (gehtja vuollelin).  

• Oahppe brihkajt guovte gárggáj bårddu, akta gånnå l álggostávvala ja akta gånnå l 

loahppastávvala. Oahppe máhtudakdásse mierret gallijn bágujn galggá 

bargaduvvat.  

• Oahppe gávnná avtav álggostávvalav ja avtav loahppastávvalav, ja tjuolldá dajt 

ådå báhkuj.  

• Báhko lågåduvvá, ja buorre l jus moaddi lågåduvvá.  

• Gå divna brihka li anedum ja bágo li lågådum, máhttá oahppe aj bágojt tjállet, 

bágojt moattedit jali diktáhtav tjállet, máhtudakdáse milta. Tjállema baktu hæhttu 

máhtov bágoj birra adnet eksplisihtta. 

 

Sjiemáv máhttá návti adnet: 

• Báhkobrihka biesskeduvvi ja biejaduvvi bævddáj (gehtja vuollelin). 

• Oahppe brihkajt guovte gárggáj bårddu, akta gånnå l álggostávvala ja akta 

gånnå l loahppastávvala. Oahppe máhtudakdásse mierret gallijn bágujn 

galggá bargaduvvat.  

• Oahppe gávnná avtav álggostávvalav ja avtav loahppastávvalav, ja tjuolldá 

dajt ådå báhkuj.  

• Báhko lågåduvvá, ja buorre l jus moaddi lågåduvvá.  

• Gå divna brihka li anedum ja bágo li lågådum, máhttá oahppe aj bágojt 

tjállet, bágojt moattedit jali diktáhtav tjállet, máhtudakdáse milta. Tjállema 

baktu hæhttu máhtov bágoj birra adnet eksplisihtta. 

lu- -si gá- -ma 
ba- -há si- -si 

da- -gu má- -la 
dá- -si lå- -da 
ja- -ge sá- -me 
bá- -go sa- -re 

 

 

Gå oahppe li dádjadam mij stávval la, de máhttá gárgadisájn barggat degu 

buojkulvisán vuollelin. Gárgadisáv máhttá analijsierit ja ietjájduhttet sihke stávval, 

báhko- ja gárgadisdásen.  

 

 

Lågå gárgadisáv: 

Divna máná ståhki muohttagin dálvijt. 

 

 
1.stávval 2. stávval  3. stávval 

Divna div na  

máná má ná  

ståhki ståh ki  

muohttagin muoht ta gin 
dálvijt dál vijt  

 

 
 

Dagá moadda gárgadisá daj sæmmi bágoj ja lågå dajt moaddi desik la låhkåmjåhto. 
 
Divna máná ståhki muohttagin dálvijt. Muohttagin divna máná ståhki dálvijt. 
 

 
 

Allafrekventa bágutja: Oahppe bierriji nav ruvva gå máhttelis oahppat låhkåt sihke 

allafrekventa jiednadimtjuovvo ja jiednadimsvahkastiddje bágutjijt. Bierriji 

árvvaladdat giela stuoráp avtadagáj birra ja jiednadimsvahkastiddje 

stávumminsstarij birra, danen gå dat la máhtto mij nanni ja giehpet sihke 

dárkestuvvam báhkodåbddåmav ja maŋenagi aj automatisierimprosessav. 

 

Giellasuorgijn la sieradus makkir bágojn la jiednadimsvahkastibme. Danen viertti 

dahkamusájt hiebadit oahppe giellasuorggáj. Buojkulvissan máhtti soames bágo 

giellasuorgijn svahkastit jiednadime hárráj. Buojkulvissan bágon sisi/sisá la bágon 

jiednadimsvahkastibme. 

 

Oahppe gudi låhkåmprosessajn rahtji, hæhttuji bessat oahppat dájt "målkak" bágutjit  

ma tjáleduvvi avtaláhkáj ja jiednaduvvi vas nuppeláhkáj. Oahppe máhtti ájttsat dáv 

sieradusáv gå bágoj birra ságastaláduvvá: "Ij la gus imálasj gå tjállep (...), valla 

javllap (...)” jnv." Ávttjip barggat allafrekventa jiednadimsvahkastiddje bágutjij návti: 

• oahppe gullá tjielgga jiednadimev bágos.  

• oahppe vuojnná bágov: visuála doarjja.  

• oahppe jiednat / javllá jiednadimijt iesj, dårjajn jus la dárbbo: auditijva 

doarjja.  

• oahppe bårddu bágov bokstávaj / bokstávvabrihkaj.  

• oahppe låhkå ja tjállá bágov. 

 

Åhpadiddje aktelattjat doarjju dárbo milta, desik oahppe háldat låhkåmav. 

 

Hárjjidallamin máhttá liehket ávkken guoskavasj bágov tevstan mierkkit vaj oahppev 

mujttádahttá sieradusáv tjállemvuoge ja jiednadimvuoge gaskan. 

 

Konsonánntatjåhkij dábálasj stávumminsstara: Oanep bágo ma álggi 

konsonánntatjåhkij, degu skåvllå, ståhkat, svijnne, drådnik, jnv. máhttá liehket 

gássjelabbo låhkåt gå guhkep bágojt gånnå l aktelasj målssom konsonántaj ja 

vokálaj gaskan, duola degu máná, banána, sieradus,  ja nav ájn. 

 

Oahppe bierriji giela dábálasj stávumminsstarij oahpásnuvvat, ja barggovuoge 

majna åvddål la barggam, máhtti aj aneduvvat gå bokstávvakombinasjåvnå ja 

stávumminsstara sjaddi gássjelappo. 

 

Buojkulvisá 40-44 bielijn máhtti aj aneduvvat bágojda ma álggi konsonánntatjåhkij, 

buojkulvissan da ma álggi: sp, st-, sk-, sj-, sl-, sm-, dr-, tr-, bl-, br-, sjnj-, kr - ja ietjá. 

 

Tjuodjalis ja tjuojadis konsonánta: Rasjes fonologijjalasj diedulasjvuohta dahká 

gássjelin sieradit tjuodjalis ja tjuojadis konsonántajt, degu k/g, p/b, t/d. Gåvå ma 

åvdåsti kontrásstajienajt máhtti liehket doarjjan ja viehkken oahppáj 

njálmmemotåvrålasj sieradusájt jienaj gaskan oahppat. Báhkoanalijssasjiebmá 49 

bielen la guoskavasj dán bargguj. Jiednadimkårtå (PAS) máhttá aj liehket buorre 

doarjjan. 

 

Bágojt gávnnat: Dárkestuvvam báhkodåbddåm máhttá aj nanniduvvat gå oahppe 

gávnná bágojt ma visses bokstávajn álggi jali bokstávvakombinasjåvnåjn. Dán 

bargguj gájbbeduvvá oahpes bágojt viedtjat, ja dasi dárbahi oahppe aj viehkev. 

Dákkir dahkamusájt la máhttelis adnet oahppijda gudi rahtji sihke 

kompensatåvrrålasj ja ij-automatisieriduvvam låhkåmijn, ja dahkamusá aneduvvi gå 

bokstávaj jali bokstávvakombinasjåvnåj barggá. Dahkamusájn máhtti liehket akta, 

guokta jali gålmmå guoskavasj bokstáva, degu vuoseduvvá vuollelin: 

Bágo ma álggi s- máhtti liehket: sabek, såhkår, suollu, sæŋŋga, sálte jnv. 

Bágo ma álggi sl- máhtti liehket: sloahtta, slatte, sliettas, slidor, slåbbå jnv. 

Bágo ma álggi nj- máhtti liehket: njoammel, njálggá, njálmme, njuolla jnv.  

Bágo ma álggi sis- máhtti liehket: sisbåvså, sisbivtas, sisadno jnv. 

Bágo ma álggi åvddå- máhtti liehket: åvddågåvvå, åvddåbielle, åvddåbáhko, 

åvddågiehtje jnv. 

 

 

 

 

- ájnegisbokstáva tjáleduvvi iesjguhtik kårttåj 
 
 

- konsonánntatjoahke tjáleduvvi iesjguhtik kårttåj 
 

 

- konsonánntatjoahke ma dahki ådå jienajt tjáleduvvi iesjguhtik kårttåj 
 

 

- vuostasj stávval visses bágujn ma li ájggeguovvdela oahppáj tjáleduvvi 
iesjguhtik    kårttåj 

 

 

 

 

 

 

Bágo ja stávimminsstarij analijssa: Báhkoanalijssasjiebmá mij la 49 bielen máhttá 

moatten dásen låhkåmåvddånimen aneduvvat, valla l sierraláhkáj ávkálasj 

kompensatåvrrålasj ja ij-automatisieriduvvam låhkkijda. 

 

Kompensatåvrrålasj låhkkijt galggá diedulattjan dahkat ja doarjjot váj jåksi duolla 

báhkodekåvddimav, ja gássjelis stávumminsstarij háldadibme álkkebun 

automatiserimprosessav dahká.  

 

Sjiemá baktu máhttá aj árvvaladdat manen visses bágo li gássjela låhkåt, ja ihkap 

ájn gássjelabbo tjállet. Moadda oahppe dárbahi jur diedulasjvuodav ja 

dárkkelisvuodav báhkoanalijsan ja jaskugisvuodav gåktu låhkåt ja tjállet gássjelis 

bágojt. Buojkulvis gåktu sjiemáv adnet: 

 

 

Báhkoanalijssasjiebmá 

Oahppe galggi tevstan bágojt gávnnat ja dajt riekta kolånnåj biedjat. 

Jiednadimtjuovvo bágojt galggá biedjat A kolånnåj ja jiednadimsvahkastiddje 

bágojt B kolånnåj. C-kolånnåj tjáleduvvá manen jiednasvahkastiddje bágo li 

gássjela tjállet. Oahppe hæhttu árvvaladdat bágo birra jus galggi dasi  

sis- 

nj- 

sl- 

s 

åvddå- - moadda stávvala visses bágojn ma li ájggeguovddela 
oahppáj tjáleduvvi iesjguhtik kårttåj 

vásstádusáv gávnnat. Dát barggo máhttá liehket ávkálasj gå "målkak" giellaåsijt 

galggá árvvaladdat, duola degu jienaj birra gånnå li moadda bokstáva, degu sj, tj, 

nj, ng, ts. Konsonánntatjoahkke ma e dagá ådå jienav, máhtti aj liehket gássjela 

låhkåt ja vierttiji ållesvuohtan åhpaduvvat, duola degu bágo ma álggi bl, br, dr, fr, 

kr-, kl, tr-, pr-, st-, sk-  ja ietjá.  

 

Barggodahkamusá 48 bielen bierriji aj aneduvvat gå dáj jiednakombinasjåvnåj 

barggá. Oahppe galggi aktelattjat viehkev åhpadiddjes oadtjot dárbo milta 

(hiebadum doarjja). Bierriji snivva åhpaduvvat stávumminsstarij birra. Jus dádjadi 

målkak stávumminsstarijt (konsonánntatjoahkke) ja bukti dajt ållesláhkáj låhkåt, 

de låhkåmtjehpudahka giehpeduvvá ja nanniduvvá, ja doajmmá buorre 

stratesjijjalasj doarjjan dekåvddimbargguj. Dát vas nanni báhkodåbddåmav ja 

giehpet automatiserimprosessav.  

 

Ulmme iesjguhtiklágásj barggovuogij dán dásen la oahppe galggi buktet 

dárkestuvvam báhkodåbddåmav ja buktegoahtet ietjas báhkolåhkåmav 

automatiserit. Dát barggo nanni aj stávumtjehpudagáv. 

 

 

A Bágo ma 

tjáleduvvi nav 

gåktu 

javladuvvi: 

Á Bágo ma 

ietjáláhkáj 

tjáleduvvi gå 

gåktu javladuvvi: 

B Mij la gássjel 

dájna bágujn: 

gus lijkkuv ij 
sån tjiektjat ie 
dale vásstedij t 
mánno guovllo v 
dåppe guolle uo 

   

   

   

Sørensen (1986): Arbejdsbog Helhetslesing på mellomtrinnet. 

Praktihkalasj åhpadusbuojkulvisá kompensatåvrrålasj låhkkijda 
 
Buojkulvisá ma válldi vuodov gålmå oahppe berustimijs.  
Tjuovvovasj barggolávke máhtti aneduvvat divna gålmmå buojkulvisájda. 

• Ságastaláduvvá berustimij birra, ma dán gålmån oahppen li bijla, guollim ja 

bállotjiektjam.  

• Berustime tjuorgaduvvi.  

• Åhpadiddje ja oahppe gárgadisájt hábbmiba.  

• Åhpadiddje tjállá gárgadisájt.  

• Åhpadiddje låhkå gárgadisájt, ja oahppe ja åhpadiddje låhkåba gárgadisájt.  

• Oahppe tjállá gárgadisájt gárgadisáj milta 1. linnjaj.  

• Åhpadiddje tjállá gárgadisá bágojt vuollálakkoj.  

• Åhpadiddje ja oahppe barggaba avtastávvalis bágoj analijsajn ja syntiesajn, 

gehtja buojkulvisájt dahkamusájda 40-42 bielijn.  

• Maŋŋela gå bágo li giehtadaládum, de låhkå oahppe bágojt rievtes gárggán.  

• Máhtsasta árkav, dikteri bágojt ja oahppe dajt tjállá.  

• Biesskeda gárgadisá bágojt ja oahppe bårddu bágojt vas gárgadissan.  

• Dagá aj gatjálvisgárgadisájt bágojs.  

• Oahppe låhkå tevstav desik la låhkåmjåhto.  

• Låhpan oahppe tjállá gárgadisájt diktáhttan 2. linnjaj.  

 

 
 

 
 

1. buojkulvis 

 
Pieran la bijlla. 

 

        Milta tjállet  1. _________________________________________ 
        

Diktáhtta  2. _________________________________________ 
 

Dat la ådå bijlla. 
 

        Milta tjállet  1. _________________________________________ 
        

Diktáhtta  2. _________________________________________ 
 

Danna l alek bájnno. 
 

        Milta tjállet  1. _________________________________________ 
        

Diktáhtta  2. _________________________________________ 

Barga bágoj: jiednadimijn, lågå bágojt desik oahppe buktá dajt låhkåt dårja dagi, 

máhtsasta árkav ja oahppe galggá tjállet bágojt diktáhttan. 

Pieran 

la 

danna 

ådå 

bájnno 

alek 

dat 

l  

bijlla 
 

 
Gárgadisbudáldibme: Biesskeda gárgadisá bágojt ja bårdo dajt tjoahkkáj vas. 

Dan maŋŋela máhtá dahkat moadda gárgadisá majn la merkadus, daj sæmmi 

bágoj. 

 
 

Pieran la  bijlla 
 

    

Dat la ådå bijlla 
 

Danna l alek bájnno 
 

 

 
 

 
 

 
 ? ? ? 

2. buojkulvis. 
 

 
Sunnán la vanntsa. 

 

        Milta tjállet  1. _________________________________________ 
        

Diktáhtta  2. _________________________________________ 
 

Sån lijkku guollit. 
 

        Milta tjállet  1. _________________________________________ 
        

Diktáhtta  2. _________________________________________ 

 
Uddni sån sájdev oattjoj. 

 

        Milta tjállet  1. _________________________________________ 
        

Diktáhtta  2. _________________________________________ 
 

Ieddne dav málestij. 
 

        Milta tjállet  1. _________________________________________ 
        

Diktáhtta  2. _________________________________________ 
 

 

 

Barggat bágoj: jiednadimijn, lågå bágojt desik oahppe buktá dajt låhkåt dårja dagi, 

máhtsasta árkav ja oahppe galggá tjállet bágojt diktáhttan. 
 

  guollit 
dav 
la 
sájdev 
ieddne 
lijkku 
vanntsa 
oattjoj 
sån 
málestij 
uddni 
Sunnán 

 
  
 

 



SIERRAPEDAGOGIHKALASJ LÅHKÅMÅHPADUS - BAGÁDUS © STATPED, 2026 

 
53  

Juoge bágojt stávvalijda ja brihkkastávu dajt: 

 
vanntsa      uddni sájdev 

 

 

 
 
 
 
 

Gárgadisbudáldibme: Biesskeda gárgadisá bágojt ja bårdo dajt tjoahkkáj vas. Dan 
maŋŋela máhtá dahkat moadda gárgadisá majn la merkadus, daj sæmmi bágoj. 
 
 
 

Sunnán la vanntsa 

 

sån lijkku guollit 

 

uddni sån sájdev oattjoj 

 

ieddne dav málestij 

 

 

 
 

 
 

 
 

 
 ? ? ? ? 

 

 

 

 

 

 

 

 

-dev sáj- 

-ni udd- 

-tsa vann- 

3. buojkulvis 

 

Mij galggap bállov tjiektjat. 
 

        Milta tjállet  1. _________________________________________ 
        

Diktáhtta  2. _________________________________________ 
 

Mij galggap gilpostit. 
 

        Milta tjállet  1. _________________________________________ 
        

Diktáhtta  2. _________________________________________ 

 
Mån doajvov mij viddnip. 

 

        Milta tjállet  1. _________________________________________ 
        

Diktáhtta  2. _________________________________________ 
 

 

Barggat bágoj: 

Jiednada bágojt, ane dahkamusájt 40-42 bielijn, lågå bágojt nuppádis, máhtsasta 

árkav, ja oahppe galggá tjállet bágojt diktáhttan. 

 
 

  mij 
gilpostallat 
tjiektjat 
doajvov 
bállov 
mån 
viddnip 
galggap 

 
 

Juoge bágojt stávvalijda ja brihkkastávu dajt: 

 

 

 

 

Tjiek- -tjat 

bál -lo 

Vidd- -nip 

Gárgadisbudáldibme: Biesskeda gárgadisá bágojt ja bårdo dajt tjoahkkáj vas. Dan 

maŋŋela máhtá dahkat moadda gárgadisá majn la merkadus, daj sæmmi bágoj. 

 

 

 

mij galggap bállov tjiektjat 

 

mij galggap gilpostit 

 

mån doajvov mij viddnip 

 

 
 

 
 

 
 ? ? ? 

Detálljabarggo ij-automatisieriduvvam låhkkijda 

Oahppe gudi e buvte låhkåmav automatisierit, låhki suojmma ja dárkkelit. Bissu 

dárkestuvvam báhkodåbddåma dásen ja automatisierimprosæssa ij jåhtuj boade. 

Iehpesihkarvuohta låhkåma hárráj máhttá liehket sivvan dasi. Akta hypotiessa la aj 

muhtem oahppejuohkusijn la ráddjiduvvam mujttokapasitiehtta ja máhttá liehket 

sivvan vánes automatisierimij.  

 

Oahppe gudi rahtji låhkåmav automatisierit gærddádimijt dárbahi, ja dárbahi buorre 

stratesjijjajt oahppat sihke dekåvddimij ja máhto åmastibmáj. Stávvallåhkåm ja buktet 

bágojt juohket morfiemajda la ávkálasj låhkåmstratesjijja dájda oahppijda. Moattes 

bukti oanep bágojt automatisierit, valla rahtji guhkep bágoj. Automatiserim la 

prosæssa mij aktelattjat la jådon, mij galggá jåhtuj boahtet gå vuostasj jiednadime 

biejaduvvi tjoahkkáj smávva jiednadimtjuovvo báhkon. Gå automatisierim ij åvddåna, 

de soajttá oahppe dárbahi ådå álgov låhkåmij. De máhtta dárkkelit barggat stávvalij 

ja brihkkastávumijn. 

 

Stávvallåhkåm 

Oahppe bierri dárkkelit oahppat stávvalij birra, danen gå stávvallåhkåm máhttá 

vájkkudit ortografijjalasj låhkåmij / ålles bágoj låhkåmij. Ienemus låhkke adni stávvalijt 

ienebut ja binnebut diedulattjat gå boadádalli ådå, amás ja gássjelis bágojda ma 

galggi lågåduvvat jali tjáleduvvat. Tjårggisvuohta gå stávvalijt adná nanni ja 

åvddånahttá divna oahppij låhkåmtjehpudagáv, valla sierraláhkáj sijáv gudi rahtji 

automatisierimijn. Álggo diedulasjvuohta stávvallåhkåma gáktuj nammaduváj 

doajmman kompensatåvrrålasj låhkkij dåjman. Iehpesihkaris låhkke gejn li 

váttesvuoda automatisierimijn dárbahi tjielgga struktuvrav ja njuolgadusájt gå galggi 

oahppat guhkep bágojt låhkåt. 

 

Stávvaljuohkema njuolgadusá 

Oahppe bierriji oahppat álkkes njuolgadusájt stávvaljuohkemij. Oahppat oahppijda 
vokálajt ja konsonántajt.  
 
Bágojt máhttá stávvalij milta juohket. Juohkka julevsáme bágon la binnámusát akta 
stávval, ja juohkka stávvalin la binnámusát akta vokálla, buojkulvissan a-lás, i-det, i-já  
 
 
Guovddakonsonántaj juohkem  

Gå guovddakonsonántajn li guokta konsonánta, de juohká dan guovte konsonánta 
gaskan, buojkulvissan bår-råt, goah-te, bál-ges, gah-per, jåg-ŋå, låh-kåt, nuol-lat, 
oab-bá, sát-toj  

 

Gå guovddakonsonántajn li gålmmå konsonánta, de juohká vaj nuppát stávvala álgon 
la konsonánnta jali konsonánntajiedna, buojkulvissan áht-tje, ád-djá, áhk-ko, boadd-
nje, boaht-tsu, gáhk-ko, girj-je, iedd-ne, jávr-re, mielk-ke  

Konsonánntajienajt majt tjállá guovtijn bokstávajn ij galga juohket nj, sj, tj, ts, 
buojkulvissan lad-nja vas-sje tjáh-tje bieh-tse la-njá va-sje tjá-tje bie-tse  
 
Diftåŋŋajt ij galga juohket, buojkulvissan boa-tsoj, mie-doj, vuo-nev 
(lulesamisk_rettskrivningsbok_09-2024.pdf) 

 
Gå oahppe galggi oahppat bágojt stávvalijda juohket, de máhtti dán láhkáj barggat: 
 
Guode “ájmov” bokstávaj gasskaj gå bágojt tjálá: 

 

h á s s t a l u s á 
 

Bieja sáhtsov vokálaj vuolláj, ruoppsis sáhtsov: 

 

h á s s t a l u s á   
  

 

Bieja tsækkosáhtsov juohkka stávvala gasskaj: 

 

h á s s | t a | l u  | s á  

 

Spættjo ja jiednada bágojt tjielggasit stávvalij milta. Oahppe tjehpudahka mierret 

man dárkkelit galggá stávvalij barggat. Muhtem oahppijda la dárbbo oahppat 

njuolgadusájt stávvaljuohkema birra ja diedulattjan sjaddat stávvalij gáktuj gå 

tjielggasit jiednaduvvi ja duola degu spættjoduvvi. Oahppe dysleksijjajn dárbahi álu 

aj brihkkastávut bágojt vaj oahppi tjehpudagáv ja vaj máhttá aneduvvat praktihkalasj 

aktijvuodan. 

 
Oahppijda gejn la iehpesihkaris fonologijjalasj vuodo ja gejn li váttesvuoda 

analijsajn ja syntiesajn, bierriji åhpaduvvat dárkkelit gå brihkkastávumijn 

barggi. 

 
 

Brihkkastávum 

Brihkkastávumin tjáleduvvi stávvala páhperbiehkijda/brihkajda. Dássta boahtá namma 

brihkkastávum. Gå automatisierimprosæssa manná nuolet, ja fonologijjalasj vuodo l 

iehpesihkar, máhttá dát nanniduvvat brihkkastávumijn, barggovuohke mij aj nanni 

låhkåmdádjadusáv. Brihkkastávumin bargaduvvá analijsajn ájnegis bágojs, sihke 

visuálalattjat ja auditijvalattjat. Dán bargon jiedna-bokstávva-máhtto, 

jiednatjadnasibme, stávvallåhkåm ja tjállem nanniduvvá avta ja sæmmi 

barggoprosessan. 

 

Barggo tjadáduvvá moatten tsiehken. Vuostatjin vuoseduvvá visuála analijssa ja  

 

https://sametinget.no/_f/p1/ifc441b52-b78c-4e2e-b4d6-52aa72c10c54/lulesamisk_rettskrivningsbok_09-2024.pdf

syntiessa, ja de vuoseduvvá auditijva analijssa ja syntiessa. Åhpadiddje tjadát 

prosessav oahppe åvdås desik oahppe iesj buktá tjadádimev, dárbulasj dårjajn 

åhpadiddjes. Maŋenagi, gå ietjá ja ådå bágo galggi stávvalijda juogeduvvat, oahppe 

oadtju iesjrádálattjat gæhttjalit ja åhpadiddje doarjju dárbo milta. Divna oasseprosessa 

galggi vuostak åhpadiddjes vuoseduvvat ja tjehpudahka maŋenagi oahppáj 

sirdeduvvá. 

 

Oahppe galggá ålles ájge dárbulasj dårjav oadtjot dallutjij gå prosessav háldat 

iesjrádálattja ja tjehpudahka la internalisieriduvvam.  

 

Dákkir lahkanimvuohke hiehpá buoragit gå oahppe álldara ja láddama milta la dárbbo 

vuodulasj låhkåmtjehpudagájn barggat ietjá láhkáj gå majt vuostasj ja nuppát klássan 

dagáj. Barggo galggá nannit oahppe dádjadusáv bágoj jiednastruktuvras ja 

tjállemvuoges, ja liehket ræjddon gå galggá analijsierit amás ja gássjelis bágojt. 

 

 

Visuála analijssa ja syntiessa bokstávva- ja stávvaldásen 

 

Báhko tjáleduvvá stuorra tjállagijn: 

 
 

háss-  -ta-   -lu- -sá 

 

 

1. Jiednada ja tjoahkkájbieja jienajt vuostasj stávvalin. Lågå vuostasj stávvalav 
dábálasj vuoge milta. 
 

2. Jiednada ja tjoahkkájbieja nuppát stávvalav. Lågå vuostasj ja nuppát stávvalav 
dábálasj vuoge milta. 

 
3. Jiednada ja tjoahkkájbieja goalmát stávvalav. Lågå vuostasj, nuppát ja goalmát 

stávvalav dábálasj vuoge milta. 
 

4. Jiednada ja tjoahkkájbieja nælját stávvalav. Maná ruopptot ja lågå divna 
stávvalijt dábálasj vuoge milta. 

 
5. Ålles báhko la dal tjadáduvvam visuála jiednadimijn ja stávvallåhkåmijn. 

 
6. Stávvalbrihka biesskeduvvi ja joarkkep auditijva analijsajn.  

Auditijvva analijssa ja syntiessa bokstávva- ja stávvaldásen 

 

 háss-    -ta-       -lu-       -sá 

 

 

  

 

 

1. Páhperbiehke/brihka stávvalij gåmoduvvi, avtajn stávvalijn ájgen, ja dan láhkáj 
visuála doarjja maŋenagi gádoduvvá. 

2. Oahppe hæhttu jiednadit stávvalijt suojmma, ja gávnnat jienajt iesj. 
3. Oahppe jiednat ja tjoahkkájbiedjá avtav stávvalav ájgen, - dárbulasj dårjajn. 

Duodde doarjjan máhtti tjuokka brihkaj duohkáj tjuorgaduvvat ma subtsasti galla 
jiena li avta stávvalin. 

4. Gå báhko l tjadáduvvam visuálalattjat ja autditijvalattjat, de galggá diktáhttan 
tjáleduvvat. 

 

 

Kommentárra brihkkastávumij: Dájna dárkkelis ja vuodulasj brihkkastávumijn ij 

galga bargaduvvat guhkes ájggáj, ájnat galggá viehkken gå galggá åvddånit 

báhkodekåvddimav, sjaddat smidá stávvalij lågåtjit, gássjelis bágojt snivva analijsierit 

vaj duolla lågåduvvi ja tjáleduvvi. Åhpadiddje hæhttu maŋenagi árvustallat makkir 

viehkev ja dårjav oahppe dárbaj vaj barggovuohke automatiseriduvvá ja máhttá 

aneduvvat iesjrádálasj låhkåm- ja tjállembargojn. 

 

Diftåŋajt bierri mierkkit guovtijn brihkajn, gå dav tjállep guovtijn bokstávajn. Dajt 

máhtá maŋŋela gievlijn mierkkit váj sjaddá sihki visuálalattjat ja auditijvalattjat tjielgas 

galggá lågåduvvat avtan jiednan, duola degu dán buojkulvisán: 

 

 

 

 

 

 

Sjiebmá mij máhttá nannit stávvaldiedulasjvuodav 

Iesjguhtiklágásj sjiemáj vuodon máhttá stávvaldiedulasjvuodajn barggat, moatte 

iesjgeŋga vuogij milta. Dav dahkap vaj oahppe oahppi dárkkelit bágojt analijsierit. 

Sjiebmá mij la vuollelin máhttá árra oahppodásen adneduvvat. Vuostak dav máhttá 

adnet gå barggá guovtestávval bágoj, valla maŋenagi vijdeduvvá sjiebmá vaj máhttá 

adnet aj gå bágoj barggá gånnå li moadda stávvala. 

 

iel-  -le 

  -ta 

   -ta-       -lu-        -sá 

    -lu-       -sá 

       -sá 

Barggat stávvalij: 
 

Tjále bágojt tevstas 
guovte stávvalij 

 

Tjále stávvalijt iesjguhtik kolånnåj 

rádna rád- -na 

tjuovga tjuov- -ga 
   

   

   

Ájádus la viettjadum girjes: Sørensen (1986): Arbeidsbog, 

Helhetslesing på mellomtrinnet. Gyldendal. 

 

 

Oahppijn gejn ij la automatisieridum låhkåmtjehpudahka álu adni 

månnamstratesjijjav gå låhki ja dárbahi viehkev hárjjidalátjit dárkkelis analijsierimav 

bágojs. Dav máhttá iesjguhtik báhkoanalijssasjiemáj baktu dahkat. Stávvalij barggat 

ij dåssju buoret stávvaldiedulasjvuodav valla l aj ávkken dárkkelis báhkoanalijssaj 

mij duollatjállemav nanni. 

 

Tjuovvovasj sjiemán tjáleduvvá visses báhkolåhko, ja stávvalijda juogeduvvá dán 

láhkáj: 

1. Stávval tjáleduvvá 1. kolånnåj, 2.stávval 2. kolånnåj jnv. 

 

Tjále bágojt tevstas Tjále bágoj stáv-va-lijt 

 1. stávval  

dávgge dávg- 
iehke ieh- 
ássje ás- 2. stávval   

kontåvrrå kon- -ge 
dábálasj dá- -ke 

  -sje 3. stávval  

  -tåvr-  

  -bá-  ietjá 

     

   -rå  

   -lasj  

     

 

Sjiebmá la dán girjes viettjadum: Frost (1986): Lærerveiledning Helhetslesing på 

mellomtrinnet, Gyldendal 

Sjiebmá gånnå avta- ja moattestávval bágo biejaduvvi ruvtojda, máhttá aj adnet gå 

galggá viehkedit oahppijt analijsierit bágojt vissásappot ja dárkkelappot. Bágo 

vokálla- ja konsonánntagárggá mierret dilev. Jus galggá dáv jåksåt hæhttu oahppe 

dárkkelit bágov analijsierit sihke jiedna- ja stávvaldásen. Dát nanni bágo 

jiednavuogádagá diedulasjvuodav. Nav guhkev gå la dárbulasj, de bierri ållessjattuk 

diedulattjat tjalmostimev jådedit. Dahkamusán la ávkke vajku e divna bágo sjiehta 

sjiebmáj. Dat mij la ájnas la bágo analijssa ja barggoprosæssa. 

 

 

 

Stávvaljuohkem ruvtojda, buojkulvisá: 
 

Bágo avtajn jali ienep stávvalij 

Bágo avtajn stávvalijn 
ja binnemusát gålmmå 
bokstáva 

Bágo majn li___ stávvala ja binnemusát 
  bokstáva 

1 dan 6 málle 
2 lij 7 oaddát 
3 8 
4 9 
5 10 

  

  

 k k k v k k k  k v k k k v k k v k v k k v k 

1       6           

2       7           

3       8           

4       9           

5       10           

                  

                  

Sjiebmá la dán girjes viettjadum: Sørensen (1986): Arbeijdsbog. 

Helhetslæsing på mellomtrinnet. Gyldendal. 

 

 

Tabælla viertti hiebaduvvat bágojda majna galggá barggat. 

Budáldimhiståvrrå 

Budáldimhiståvrrå l máhttelis barggovuohke gå galggá automatisierimprosessav 

nannit, valla budáldimhiståvrå máhtti aj ávkken kompensatåvrrålasj låhkkijda, danen 

gå dát máhttá viehkedit dárkkelap dekåvddimij. Namma budáldimhiståvrrå boahtá 

dassta gå tæksta juogeduvvá stávvalijda degu budáldibme. 

 

Budáldimhiståvrå barggo máhttá nannit dádjadusáv sihke jienaj ja stávvalij birra. Gå 

budáldimhiståvrrå maŋutjissaj aneduvvá viedtjamdiktáhttan de 

stávumdiedulasjvuohta nanniduvvá. 

 

 

Budáldimhiståvrå barggamtsiehke 

• Tæksta mij ij bierri liehket ilá guhkke, lågåduvvá dárbulasj dårjajn.  

• Oahppe gávnná vokálajt ja mierkki dajt.  

• Stávvala mierkkiduvvi, gehtja bágov hásstalusá, 55-56 bielijn.  

• Tæksta lågåduvvá ja dæddo biejaduvvá stávvalijda.  

• Gå tevstajn la vuodulattjat barggam, de dav ierit biedjá.  

• Åhpadiddje la tevstav tjállám stávvalbrihkajda ma biesskeduvvi.  

• Stávvalbrihka bårdoduvvi bævddáj.  

• Oahppe tjuolldi brihkajt kolånnåjda. Vuostasj stávval bårdoduvvá gåro bælláj, ja de 

tjuovvu gasskastávvala, avtastávvalbágo ja loahppastávvala. Merka (tjuogga, 

tsiehkes, gatjálvismærkka) biejaduvvi sierra kolånnåj.  

• Oahppe manná ruoptus tækstaj mij la biejaduvvam duobbelij, ja låhkå avtav oasev 

snivva vaj stávvalijt mujttá. Dáv oasev galggá dálla ådåsis bårddot stávvalbrihkaj. 

Oahppe gæhttjá tækstaoasev ja åtsåt tevstav dåssju jus la dárbbo. Gæhttjala 

måvtåstuhttet oahppev dåssju válljit bágojt majt la máhttelis mujttet. Sæmmi båttå 

bierri aj måvtåstuhttet vaj oahppe ij válde ilá binná bágojt, valla farra låhkå dárkkelit 

dav oasev majt la válljim.  

• Gå ålles tevstav la ådåsis dahkam stávvalbrihkaj, de oahppe låhkå dav ådåsis.  

• Detálljabarggo galggá oahppáj vaddet stuoráp dádjadusáv bágoj hábbmima birra ja 

vaj låhkåmdádjadusáv ja låhkåmtjehpudagáv åvddånahttá. Máhttá åtsådit jus bargujn 

la vuorbástuvvam jus gåhttju oahppev giejggit stávvalijda lågådijn (tjuvdijn giejggit 

lågådijn).  

• Låhpan máhttá oahppe tjállet “budáldimhiståvråv” viedtjamdiktáhttan. Dat merkaj sån 

dárkkelit låhkå avtav oasev histåvrås ja manná nuppe bævddáj gånnå tjállá dav 

tækstaoasev mujto milta. Fysalasj sirddem galggá liehket viehkken bisodittjat mujton 

dav majt galggá tjállet. Ij galga liehket ilá álkke mannat ruopptot tjállusav åtsådittjat. 

Jus oahppe hæhttu dav dahkat, de bierri oahppe gå ådå tækstaoasev viedtjá 

måvtåstuhteduvvat dáv ådå tækstaoasev dárkkelit låhkåt vaj dav buoragit mujttá 

(Frosta 1992 30. b., jali Frost 1998 b. 133-134). 

 

Låhkåm ja tjállem vájkkudibá nubbe nubbáj. Låhkåm åvdet tjállemav, ja tjállem vas åvdet 

låhkåmav. Åhpadusdille åbbålattjat mierret jus budáldimhiståvrrå galggá aneduvvat 

viedtjamdiktáhttan. 

Buojkulvis budáldimhiståvrråj: 

 
Dán váhko ájgov ládditjit. Dálla jáhkáv láttaga li láddam. Mån vuolgáv 
ietjam jæggáj. 
 
 

Dán vahk- -ko áj- -gov lád- 

-di- -tjit. Dál- -la jáh- -káv 

lát- -ta- -ga li  lád- -dam. 

Mån vuol- -gáv ie- -tjam jæg- 

-gáj.      

      
 

 

 

Ienep silhuehttadahkamusá: Silhuehttadahkamusá máhtti aj ávkken gå oahppe 

dárbaj dårjav oahppat gássjelis stávumminsstarijt. Máhttá aneduvvat gássjelis 

bágojda gånnå guokta bokstáva dahki ådå jienav, bágojn gånnå li bokstáva ma e 

jiednaduvá, jali ietjá gássjelis bokstávvakombinasjåvnå åvddånam dásen. 

Åhpadiddje gárvet åvddål gå oahppe barggagoahtá, ja biedjá birástagájt bágoj birra. 

Birástagá vuollelin hiehpi duola degu bágojda: njuolla, gatnjala, garŋŋel, duollje, 

njiellja. 

Buojkulvis gåktu tjadádit: 

• Tjuorga silhuehtajt åvddågiehtaj, duola degu niellja silhuehta.  

• Tjále åvddågiehtaj sæmmi ållo bágojt gå silhuehtajt, ja juohkka silhuehttaj 
galggá akta báhko hiehpat.  

• Åhpadiddje låhkå avtav bágov.  

• Oahppe vuoset dav silhuehtav masi báhko hiehpá.  

• Oahppe tjállá bágov silhuehtajn doarjjan.  

• Åhpadiddje gåbttjå silhuehtav.  

• Oahppe tjállá bágov váni silhuehtav vuojnnemis.  

• Oahppe guoradallá jus báhko l tjáledum duolla. 

 

 

Morfiemaj barggat 

Gå gielalasj diedulasjvuohta ja låhkåmtjehpudahka la jåksåm visses dásev, ja oahppe 

buktá stávvallåhkåmav, bierriji morfiema prinsihpav oahppat, mij merkaj juohket bágojt 

merkadusáj milta. Dási gullu máhtudahka bágoj formála hábbmidime birra, - 

morfiemaj, báhkomáddagij, såjådimhámij, åvddåstávvalij ja gehtjusij birra. 

 

Buojkulvissan bágon oabbát la vuodomátta oabbá- ja såjådimgætjos la -t (possesijva 

suffiksa). Bágon la aj dássemålssusibme bb-pp, gå bágov avtanlågon nominatijvan 

såjåda (oabbá) moattelåhkuj (oappá). 

 

Åhpadiddje ja oahppe máhtteba aktan gávnnat sjoappkabágojt tevstan, buojkulvissan: 

bádnedåktor, muohtaáddjá, merragádde, ja gæhttjalit dájt bágojt juohket oanep 

bágojda, jali gávnnat ájnegisbágojt tevstan majt dåhkki sjoappkat. Bágon skåvllå 

dåhkki sjoappkat dájda bágojda: skåvllå-goahte, skåvllå-tijmma, skåvllå-girjje, skåvllå-

biebbmo, skåvllå-bussa, skåvllå-barggo.  

 

Álggobarggo morfiemaj, bágo bágoj sinna: 

Ane guhkebusj bágojt, ja dagá ståhkusav gávnnat nav edna bágo gå vejulasj 

juohkka bágon.  

 
Tjále bágov. Galla bágo gávna dán bágon: 
JUOLGGESLÁHPE: juolgge, sláhpe, láhpe, juo, áhpe 
 

 
Galla bágo gávna dán bágon: 
SUVDOSSTÅVLLÅ: suvdos, ståvllå, suv 

 

 

 

 

Duoddedahkamusá morfiemaj: 

• Vállji vuodomorfiemav tevstan ja dibde oahppev gávnnat sjoappkabágojt maj 

vuodon la guoskavasj vuodomorfiebma. Vuodomorfiemajn kloahkka máhttep 

buojkulvissan sjåpkadit duola degu dájt bágojt: giehtakloahkka, gievkankloahkka, 

mánájkloahkka. Kloahkka báhko mierrediddjeoasen ja såjådimijn máhttep duola 

degu dájt bágojt dahkat: Kloahkkaskierro, kloahkkavijser, kloahkkajiedna ja nav 

ájn.  

• Oahppijda máhttá bágoj såjådimgehtjusij birra åhpadit gå li gárvvása dasi, 

duodden diftoaŋŋaoanedibmáj/vokállarievddadibmáj ja dássemålssusibmáj. Dan 

aktijvuodan la luondulasj kasusijt huomahahttet ja daj barggat. Buojkulvissan 

bágon kloahkka: 

o Nominatijva hámen, kloahkka-klåhka, moattelågon oaneduvvá/rievddá 

diftoaŋna oa>å, guovddkonsonánnta målsusibme III-II (hkk-hk). 

o Genitijva hámen, klåhka-klåhkaj, avtalågon ja moattelågon 

oaneduvvá/rievddá diftoaŋna oa>å, guovddkonsonánnta målsusibme III-II 

(hkk-hk), moattelågon laseduvvá gætjos -j. 

o Akkusatijva hámen, klåhkav-klåhkajt, avtalågon ja moattelågon 

oaneduvvá/rievddá diftoaŋna oa>å, guovddkonsonánnta målsusibme III-II 

(hkk-hk), avtalågon laseduvvá gætjos – v ja moattelågon laseduvvá 

gehtjus -jt. 

o Illatijva hámen, kloahkkaj-klåhkajda, moattelågon oaneduvvá/rievddá 

diftoaŋna oa>å, moattelågon guovddkonsonánnta målsusibme III-II (hkk-

hk), avtalågon laseduvvá gætjos – j ja moattelågon laseduvvá gehtjus -

jda. 

o Inessijva hámen, klåhkan-klåhkajn, avtalågon ja moattelågon 

oaneduvvá/rievddá diftoaŋna oa>å, avtalågon ja moattelågon 

guovddkonsonánnta målsusibme III-II (hkk-hk), avtalågon laseduvvá 

gætjos -n ja moattelågon laseduvvá gehtjus -jn. 

o Elatijva hámen, klåhkas-klåhkajs, avtalågon ja moattelågon 

oaneduvvá/rievddá diftoaŋna oa>å, avtalågon ja moattelågon 

guovddkonsonánnta målsusibme III-II (hkk-hk), avtalågon laseduvvá 

gætjos -s ja moattelågon laseduvvá gehtjus -js. 

o Komitatijva hámen, klåhkajn-klåhkoj, avtalågon ja moattelågon 

oaneduvvá/rievddá diftoaŋna oa>å, avtalågon ja moattelågon 

guovddkonsonánnta målsusibme III-II (hkk-hk), avtalågon laseduvvá 

gætjos -jn ja moattelågon laseduvvá gehtjus -j. 

 

• Máhttá aj huomahahttet suorgudimijt, ja gåktu dajs ådå bágojt dahkat. 

Buojkulvissan: 

o -vuohta, mij sjåpkaduvvá substantijvaj nominatijva hábmáj, duola degu 

báhko mánnávuohta (mánná) ja adjektijvaj nominatijva hábmáj, duola  

degu buorrevuohta (buorre). 

o -lasj, mij sjåpkaduvvá bielisjstávval nomenij gænodis dássáj, duola degu 

bágo luondulasj (luonndo), dárbulasj (dárbbo). Dá bágo máhtti aneduvvat 

adjektijvvan, duola degu báhko sábmelasj (sábme) ja adværbba 

maŋŋelasj (maŋŋel). 

o -duvvat, mij sjåpkaduvvá bielisjstávval verbaj gievramus dássáj, duola 

degu báhko oakkoduvvat (oaggot). Dájna bágujn máhttá aj oahppev 

huomahahttet gåktu vuokálla målssusimev.  

o -tjit, mij sjåpkaduvvá belakstávval verbaj gænodis dássáj, duola degu 

báhko båråtjit (bårråt), bargatjit (barggat). 

• Máhttá sæmmi láhkáj gehtjusij hárjjidallat. Oahppe gávnná tevstas bágojt 

gehtjusij: viehka-lit, basá-dit, vádtse-goahtet. Máhttá válljit avtav dajs bágojs ja 

galggá ienep bágojt gávnnat majn li sæmmi gætjos, buojkulvissan: 

o -lit: viehka-lit, girdde-lit, låhkå-lit ja navti ajn. 

o -dit: basá-dit, tjajma-dit, lávlu-dit ja navti ajn. 

o -goahtet: vádtse-goahtet, tjuojgga-goahtet, låhkå-goahtet, ja navti ajn, 

• Jus oahppe l dasi gærgos, de máhttá huomahahttet ietjá getjusijt aj, duola degu 
possesijva sufiksajt bágojn ieddne, iednes ja oabbá, oappáska. 

 
 

 
Oajvvaduvvam barggovuoge bierriji aneduvvat oahppij tevstajda. Dáv máhtudagáv 
máhttá aj strukturerit degu tjuovvovasj buojkulvisá vuosedi. 

Mijá gielan gávnnuji moadda amás bágo. Gå la dádjadam vuodomerkadusáv bágo 

åsijs, de dákkir bágojt la álkkep sihke dádjadit ja tjállet. Danen li báhkotjielggidusá ja 

buojkuldakdádjadusá ájnnasa gå morfiemaj barggá. Åtsåda jus oahppe åvdutjis 

bágov ja bágo sisanov dåbddi. Gávna ienep buojkulvisájt gåktu dát báhko l 

aneduvvam. Dibde oahppev sihke subtsastit ja tjállet bágo merkadusáv. 

 

 

Grammatihkka 

Gå oahppe li gielalattjat gárvvása, de máhttá tjalmostit báhkoklássajda ja formála 

giellaåhpa åhpadibmáj. Álge substantijvaj ja verbaj. Åhpada gåktu máhttá 

báhkoklássaj ja såjådimhámij barggat. Sebrudahte nuppijt báhkoklássajt maŋenagi 

gå la guoskavasj, valla oahppe bierriji álgos dádjadit bágoj funksjåvnåv gielan 

åvddål gå tjalmostahttá grammatihkav ja formála vuogádagáv. Ij la heva ávkke 

máhttet báhkosåjådimijt ålgolt, jus e diede gåktu bágojt praktihkalattjat adnet. 

Dåjmalasj dádjadus bierri liehket sadjihin åvddål gå bágojt biedjá formála sjiebmáj. 

 

Bágo máhtti sjåpkaduvvat ådå bágojda dán láhkáj: 

Miehttse+skuova=miehttseskuova 

Hábbmi ådå sjoappkabágojt dájs bágojs: stuorra, ednam, viellja, 
muorra, lassta, bijlla 

 
 

 

Sjoappkabágo máhtti juogeduvvat ådå bágojda: 

Muorratjalman=muorra+tjalman 

Juoge dájt bágojt: ballspill, hoppetau, grankongle, skoleveske, 
kladdebok 

 
 
 

 

Ájnegis bágos (vuodomorfiebma) máhttep ådå bágojt dán láhkáj dahkat: 

VUORBBE, VUORBÁLASJ, VUORBBESÁHKA, VUORBEDIBME 

Dagá ådå bágojt dáj báhkomáddagij: ávvo, gijtto, ráddna 
 

 
 

 

 

Bágojn máhtti liehket iesjguhtik såjådimgehtjusa. Gávna bágojt sæmmi 

gehtjusijn, degu: mánáj, ádjáj, bednagij  
Gávna bágojt dájna gehtjusijn: 

-js, -da, -s 
 

 

 

Bágojn máhtta liehket iesjguhtik getjusa. 

Gávna bágojt sæmmi suorgudimij degu: Oahpástuvvat, vuorastuvvat, 
mielastuvvat 

Gávna bágojt dáj gehtjusij: -dit, -lit, -duvvat, -dallat 

Nammabágo (substantijva) – nominatijvva, belakstávvalbágo 

 

Avtalåhko Moattelåhko 

gahper gahpera 

  

  

  

 

   Nammabágo (substantijva) – nominatijvva, bielisjstávvalbágo 
 

Avtalåhko Moattelåhko 

mánná máná 

  

  

  

 

 
Dahkambágo (verba) 

 

Persåvnnå Dálásjájgge 

(presens) 

Vássámájgge 
(preterihtta) 

1p  Lågåv  Låhkiv 

2p  Lågå   

3p     

 
 

Dála li muhtem buojkulvisá gåktu såjådimij tabellaj baktu máhttá barggat. Dán bargon 
máhttá oahppijt huomahahttet kásusijt ja såjådimhámijt, ja sierraláhkáj 
såjådimgehtjusijt, diftoaŋŋaoanádusájt, vokállarievddamijt ja dássemålssusimev. 

 

 

 

Gárgadishábbmim 

Oahppe gejn li låhkåmváttesvuoda rahtji álu gárgadishábbmimijn, sihke njálmálattjat 

ja tjálalattjat. Dát ij álu ájtsaduvá dalága, danen gå tjalmostahttem álgon la bágo 

dekåvddimij ja váttojda dan gáktuj.  

 

Oahppe bierriji åhpaduvvat ja bagáduvvat ájtsatjit gåktu gielav máhttá másjket 

adnet. Bierriji åhpaduvvat gåktu muhtem bágo luondulattjat aktij gulluji sekvensan, 

buojkulvissan: Idet galggap tuvrraj mannat. Gå dádjat gåktu bágo tjanáduvvi aktij 

sekvensan ja gåktu gárgadis unnep sekvensajn aktij biejaduvvá, de dat nanni ja 

álkkedahttá bargov dagátjit buorre gárgadisájt.  

Gå bágo gárgadisán sirdeduvvi, de oahppe sjaddi diedulattja jut muhtem bágo aktan 

gulluji sekvænssan stuoráp ållesvuodan. Gárgadisrievddadimijn máhttá moatte 

láhkáj bargaduvvat. Buojkulvisán 46 bielen vuoseduvvá barggovuohke mij nanni 

sihke stávvalbágojt ja gárgadisdiedulasjvuodav. Gå låhkå gárgadisáv 

rievddaduvvam syntávsajn, de oahppe bággiduvvi aktidittjat buorep 

detálljadádjadimev buorep giellamáhtudagájn, vaj máhttá iesjguhtik gárgadisájt 

låhkåt buorep intonasjåvnåjn ja buorebut tevstasisanov dádjadit. 

 

Smávva bágutjijn la ájnas doajmma tevstan. Konjunksjåvnå tjadni buojkulvissan 

subttsasa gárgadisájt aktij ja hábbmiji sissŋálasj aktijvuodav tevstan. Ietjá bálijt de 

smávva bágutja aneduvvi daj bágoj sadjáj ma åvddåla li tevstan aneduvvam, duola 

degu ja, valla, jali, vaj. 

 

 

Gærddádim låhkåm detálljadásen 

Oahppe guhti rahtjá automatisierit låhkåmav, bierri ållo tevstajt låhkåt ma gulluji 

rievtes dássáj. Oahppe galggá háldadit birrusin 95 % bágojs tevstajn ma gærddádim 

låhkåmin aneduvvi. Gå galggá dákkir tevstajt gávnnat, de máhttá gåhttjot oahppev 

låhkåt avta bielev gånnå li birrusin 100 bágo (gehtja vuollelin). Jus oahppe l 

iehpesihkar ienebut gå vidá báhkuj, de la tæksta ilá gássjel. Glaser & Searfoss 

(1988) gåhtjudibá dáv The "fistfull of words" rule, - "tjårmådievva bágojs"-njuolgadus, 

aj gåhtjuduvvam "vihtta-suorma - njuolgadus" jali "tjårmmågæhttjalibme". Dát la 

praktihkalasj "juodna" majt oahppe ietja máhtti adnet. Gå oahppe låhkå tevstav 

moaddi, de fártta ja vissesvuohta lassán, sæmmi bále oahppe ij åvddåna gå la 

tevstav ienebut gå vihtti låhkåm. Munnu vásádus la oahppijn gudi låhkåmijn rahtji 

hárjjidalli ilá gássjelis tevstaj. Máhttelis sivva manen oahppe ij buvte automatisierit 

låhkåmav, máhttá liehket iehpesihkaris fonologijjalasj vuodo. Dát hæhttu danen 

árvustaláduvvat. 

 

”Tjårmådievva bágojs” 

(aj gåhtjuduvvam vihtta-suorma njuolgadus jali tjårmmågæhttjalibme) (friddja 
Glazer & Searfoss, 1988 milta)  

 
 

Javla oahppáj: 

Vállji girjev. 

Aneda giedav divna vidá suormajn njuolgga bajás. Lågå avtav bielev. 

Juohkka bále gå boahtá báhko majt i dåbdå, de galga avtav suormav válldet vuolus. 

Jus divna vihtta suorma li vuollen gå la bielev låhkåm, de la dujna "tjårmådievva 
bágojs". Gæhttjala guokta-gålmmå biele ájn låhkåt. Jus vas oattjo "tjårmådievva 
bágojs”, de la dát girjje ilá gássjel.  

Kommentárra 

Dálla li moattelágásj barggovuoge åvddånbuvtedum maj baktu oahppe dalá 

máhttá åvddånahttet tjårgugis báhkodåbddåmav, sihke stávvalij ja morfologijjalasj 

stratesjijjaj baktu. Dá li dárbulasj ævto buorre låhkåmdádjadussaj ja másjkugis 

låhkåmstratesjijjajda. Jus ájgo ienep diedojt gåktu automatisieri báhkodåbddåmav 

ja buorev låhkåmjådov åvddånahttet, de ávttjijin låhkåt Klinkenberg 2005. 

Dásse III.  
Ållesvuodajn barggat. Aktidibme ja automatisierim 

 

Tæksta galggá ådåsis goalmát dáse lågåduvvat. Vuostasj dásen lij tjalmostit tevsta 

dádjadibmáj ja tevstav aktan låhkåt, ja dán dásen la tjalmostibme tevstav 

iesjrádálattjat låhkåt ja låhkåmjåhto. Dán dásen vuoseduvvá jus oahppe åhpadiddje 

dårjajn jali dårja dagi háldadit dav majt la oahppam detálljadásen.  

Nuppát dásen bargaduváj daj detáljaj majt oahppe dárbahij, háldadimdásijn vuodon, 

jali gåktu l svahkastam låhkåmis. Nuppát oase detálljabarggo galggá vájkkudit vaj 

låhkåm åvddån goalmát dásen. Dánna tjielggá jus oahppe adná stratesjijjajt ja 

tjehpudagájt majna l nuppát dásen barggam, ja jus la integreridum tjårgugis låhkåmij 

ja buorep låhkåmjåhtuj. Dát aj gåhtjuduvvá aktidibme danen gå låhkåmteknihkalasj 

biele galggi aktan doajmmat buorre dádjadimprosessaj. 

 

Gå oahppe låhkå tevstav åhpadiddjáj, de bierriba árvvaladdat låhkåma birra. Mij 

lågåduvvá buorebut goalmát dásen, vuostasj dáse gáktuj? Manen? Mij la vilá 

gássjel? Manen jáhká l navti? Moaddásijn gudi rahtji låhkåmijn ij la heva dádjadus 

ietjas låhkåmis ja dát buktá åbbålattjat stuorra juorrulimev låhkåmprosæssa gáktuj. 

 

Åhpadiddje bargadahttijn vájkkut oahppe diedulasjvuoda åvddånimev ietjas 

låhkåmtjehpudagá gáktuj ja gåktu nuppát dáse detálljabarggo l viehkken vissásappo 

låhkåmij goalmát dásen. Gå åhpadiddje viehket oahppev buorebut oahpásmuvvat 

ietjas låhkåmijn, de oahppe oahpásmuvvá sihke ietjas rijbbama ja hásstalusáj hárráj. 

Dát máhttá buorreláhkáj vájkkudit gå galggá ratjástit oahppat låhkåt. 

 

Gærddádim låhkåm la viehka ájnas gå galggá bágov automatiserit. Tjårgugis ja 

suojmma låhkåma tjadá, maŋenagi gå la moaddi gærddádam låhkåmav, de 

låhkåmjåhto lassán ja oahppe åvddån tjårgugis låhkåm, - automatisieriduvvam 

låhkåm. 

 

Gå moaddi låhkå snivva giehtadaládum tevstav, de nanni låhkåmtjehpudagáv, jus 

tæksta l oahppe dássáj hiebaduvvam ja jus oahppe la bargov låhkåmteknihkalasj 

detáljaj åmastam allasis. Barggovuoge tjadá oahppe buktá ienep ja ienep bágojt 

automatisierit, låhkåmtjehpudahka nanniduvvá ja vájkkut buorep låhkåmjåhtuj. 

Oahppe maŋenagi åvddån dárkkelap dádjadussaj tevsta sisanos, danen gå ienep 

bágojt duolla låhkå, madi binnebut árvvet. 

 

Tevstajt ma aneduvvi gærddádim låhkåmij ja friddja låhkåmij, galggá oahppe 

låhkåmav háldadit birrusin 95% dásen, vaj låhkåmjåhto åvddån. Dát merkaj jus 

tevstan li birrusin 100 bágo, de galggá oahppe buktet tevstav låhkåt vaj ij dæhpo 

ienebut gå vidá báhkuj. Gehtja Tjårmådievva bágojs 69 bielen. Muhttijn máhttá 

boahtet åvddån tæksta l læhkám ilá gássjel, ja danen barggo nuppát dásen ij la 

vuojga jali åvvånis læhkám ávkken. Dan birra viertti oahppijn ságastit, ja identifisierit  

mij lij ilá gássjel, ja dajna juojddá dahkat. 

 

Vuodulasj låhkåmåhpadus dan gålmån dásen vielet divna bielijt ma buorre 

låhkåmåhpadusán galggi sebrudahteduvvat. Tjehpudagá galggi åhpaduvvat ja 

automatisieriduvvat, valla dan vuodon galggá agev liehket dåjmalasj 

oahppamprosæssa gånnå dádjadus ja refleksjåvnnå åvddån boahtá åvddål formála 

hárjjidallama. Goalmát dáse gærddádim låhkåm la dat hárjjidallamvuohke mij 

dárbahuvvá gå ådå låhkåm- ja tjállemmáhtto galggá automatisieriduvvat ja 

tjehpudahkan sjaddat mij la álkkep sadjihin. Vuostasj dásen lij tjalmostibme tevsta 

dádjadibmáj ja aktan låhkåt, ja nuppát dásen tjalmostuváj tevsta iesjrádálasj låhkåmij 

ja låhkåmjåhtuj. 

 

 

Buojkulvisá gasskadáse fáhkagirjij åhpadustevstajs 

Dálla ájggun åvddånbuktet muhtem buojkulvisájt åhpadusás gasskadásen oahppijda 

gudi ællim låhkåmav automatisierim. Gájka rahtjin låhkåmijn, ja låhkåmtjehpudahka lij 

iesjguhtikláhkáj. Muhtema juorrulin fonologijjalattjat ja adnin månnamstratesjijjajt. 

Ællim vissása gåktu bágo tjáleduvvi. Juohkkahasj dárbahin individuála hiebadimijt. 

Tæksta hæhttuj stuoreduvvat ja linnjagaska vijdeduvvat.  

 

Tevsta li viettjaduvvam iesjguhtik klássadásijs ja dan láhkáj hiebaduvvam oahppijda 

iesjgeŋga låhkåmtjehpudagájn. Praktihkalasj bargon bierri tevstajt ja detálljabargojt 

hiebadit dan ájggáj mij guosská juohkka åhpadimbåddåj.  

 

 

1. oahppebuojkulvis 

Dásse I: Ållesvuodajn barggat 

Vuostasj dáse vuodustibme, gehtja 35 bielen. Vuostasj dáse barggovuoge tjielggidus, 
gehtja 36 bielen. 

 
Sáme giellasuorge 
Sámegielan li moadda giellasuorge. Lagámus giellasuorgijt la álkke 
dádjadit, valla giellasuorgijt guhkebun ierit la gássjelabbo. Gå iejvvi 
sámev duola dagu Plassjes (Rørosis) de gulá man gássjel la 
oarjjelsáme giellasuorgev dádjadit.  
Tæksta l viettjadum girjes Iednegiella 7 (Andersen,  2001, b. 55) 

 

 

Dásse II: Detáljaj barggat 

Nuppát dáse vuodustibme, gehtja 38 bielen. Tjuovvovattjat li buojkulvisá guoskavasj 

dahkamusájda ma máhtti jasskavuodav nannit báhko lågådijn. 

1. Juoge dájt bágojt stávvalijda: 

 

Moadda  lagámus  iejvvi  dádjadit 

 

 
2. Brihkkastávu bágojt: 

 

Moad- -da La- -gá- -mus 

Iejv- -vi Dád- -ja- -dit 

   

 
3. Gávna bágojt bágoj sinna: 

giellasuorgge ________________________ 

oarjjelsámegiella _______________________ 

sámegielan ___________________________ 

 

4. Analijsieri bágojt, lågå dajt ja árvvalatta målkagisvuodajt. 

Máhtsasta árkav, tjále bágojt diktáhttan: 

li  

álkke 

dat 

iejvviv 

duola 

moadda 

 

 
Dásse III: Ållesvuodajn barggat. Aktidibme ja automatisierim, gehtja 

Dán dásen tjalmostuvvá iesjrádálasj låhkåmij ja låhkåmjåhtuj. Dán dásen boahtá 

åvddån jus oahppe háldat dav majt la oahppam detálljadásen. Jus låhkåm ij la 

åvddånam vuostasj dáses goalmát dássáj, de la dahkamus læhkám ilá gássjel. 

 

 



74 SIERRAPEDAGOGIHKALASJ LÅHKÅMÅHPADUS - BAGÁDUS © STATPED, 2026  

2. oahppebuojkulvis 

Dásse I: Ållesvuodajn barggat 

Vuostasj dáse vuodustibme, gehtja 35 bielen. 

 
Subtsastallamvuoge 
Álggoálmmugij subtsastallamvuohke l viessum ja bisodum njálmálasj 
subtsastallamdábij tjadá. Subttsasa li ådåsap ájge tjáleduvvam ja 
almoduvvam. Sihke aborigijnaj ja sámij subttsasa li álu tjanádum 
luonnduj ja iellijda ja aj ulmutjijda. Subttsasij dáhpádusá li sijá 
guovlojs ja birrasijs. 
Tæksta l viettjadum ja jårggåluvvam julevságiellaj girjes Giellabálggis 7 (Eira & Utsi, 2018, s. 134) 

 

Dásse II: Detáljaj barggat 

Nuppát dáse vuodustibme, gehtja 38 bielen. Tjuovvovattjat li buojkulvisá guoskavasj 

dahkamusájda ma máhtti jasskavuodav nannit báhko lågådijn. Fonologijjalasj vuodo la 

viehka buorre, valla automatisierim vájllu.  

 

 

1. Juoge dájt bágojt stávvalijda: 

tjanádum aborigijnaj 

 
2. Brihkkastávu bágojt: 

 
 

tja- -ná- -dum 

 

a -bor- -i- -gij- -na 
 

 
 

3. Gávna bágojt bágoj sinna: 

subtsastallamvuoge ________________________ 

subtastallamdábij________________________ 

álggoálmmugij ___________________________ 
 
 

4. Barga dáj bágoj:    Báhkodiktáhtta: 
 

viessum iellijda 

álu sámij 

5. Hábbmi gárgadisájt dáj bágoj: 

 
subttsasa li álu tjanádum luonnduj ja iellijda 

 

 

 

 

 

 
 

6. Gárgadisbudáldibme 
 

subttsasa li  álu tjanádum luonnduj ja iellijda 

 

 
 

 
 ? 

 

 

 

Dásse III: Ållesvuodajn barggat. Aktidibme ja automatisierim 

Dán dásen tjalmostuvvá iesjrádálasj låhkåmij ja låhkåmjåhtuj. Dán dásen boahtá 

åvddån jus oahppe háldat dav majt la oahppam detálljadásen. Jus låhkåm ij la 

åvddånam vuostasj dáses goalmát dássáj, de la dahkamus læhkám ilá gássjel. 

 

 

Dåjma maŋŋunam låhkkijda 

Maŋŋunam låhkke li låhkke gudi iesjguhtik tsiehken låhkåmåvddånimen li rahtjam 

åmastit vuodotjehpudagáv låhkåmin ja låhkåm ij la automatisieridum. Muhtem 

maŋŋunam låhkkijn máhtti vuodolåhkåmstratesjijja ájn liehket iehpesihkara. Danen 

bierri árvustaláduvvat jus háldadi jiednatjadnasimev, bukti gus låhkåt stávvalisáj, 

bukti gus juohket sjoappkabágoj merkadusájn ja jus la máhtto moattebelak 

stávumminsstarij birra. Oahppijn gudi gåhtjuduvvi maŋŋunam låhkken vuordeduvvá 

dát máhtto, valla jus tjehpudagá li iehpesihkara, sjaddá låhkåma vuodo rassje, ja 

låhkåm ij danen automatisieriduvá.  

 

Låhkåmtjehpudahka mij vuordeduvvá gasska- ja nuorajskåvllådásen, la ilá 

gájbbediddje maŋŋunam låhkkijda. Maŋŋunam låhkke li dábálattjat muhtem 

stratesjijjajt oahppam gåktu máhtov åmastit, valla guhkken ierit sæmmi dásen gå sijá 

guojmmeoahppe. Danen la dárbbo oahppijda åhpadit buorre stratesjijjajt 

máhtudaklåpptimij ja låhkåmdádjadussaj. Dárbahi aj oahppat gåktu låhkåt 

moattelágásj tevstajt, duola degu avijsajt, ruktotabellajt, románajt jali låhkåmusáv 

eksábmaj. Oahppe gejn li giella-, låhkåm- ja tjállemváttesvuoda dárbahi vuodulasj 

åhpadimev bágoj ja buojkuldagáj birra. Tjielggi duola degu oahppijda badjásasj 

buojkuldahka l tjoahkkebuojkuldahka gånnå li ållo vuollásasj buojkuldagá. Báhko 

muorjem la duola degu badjásasj buojkuldahka bágojda ehpal, vijnnamuorjje,  

appelsijnna, plåmma, banádna ja nav ájn. Badjásasj buojkuldagán slidor li vuollásasj 

buojkuldagá gussa, sávttsa, gájttsa, svijnne, hæssta, bena, gáhtto. Báhko judos la 

vas sihke slihturij ja divna ietjá juhtusij badjásasj buojkuldahka.  

 

Bierri aj bargaduvvat: 

• Antonijmaj: Bágo ma li ietjá bágo vuosstebiele, duola degu unne ja stuorre, 

oadne ja guhkke.  

• Synonijmaj: Bágo majn la sæmmi merkadus, duola degu báhkogirjje ja 

leksikåvnnå, skihppijbijlla ja ambulánssa.  

• Homonijma: Bágo ma sæmmiláhkáj gulluji ja/jali sæmmiláhkáj tjáleduvvi, valla 

l ietjá merkadus) duola degu gállo (stuorra giergge jali gállo muodon) ja giella 

(giella majt ulmusj ságas jali giella sjuohpanin)  

 

Låhkåmåhpadussaj la buorre åhpadit gåktu adnet oahppamstrategijjajt. Máhttá javllat 

buorre låhkåmstratesjijja ja buorre oahppamstratesjijja giehtalakkoj manni 

låhkåmprosessan. Oahppe gudi rahtji låhkåmtjehpudagáv åvddånahttet, álu dárbahi 

åhpadusáv gåktu buoremusát máhtti låhkåmav adnet máhtto- ja diehtoåmastibmáj.  

 

 

Buojkulvisá nuorajskåvllådáse fáhkagirjij åhpadustevsta 

Åhpadusgirjje ma dálla åvddånbuvteduvvi, li dagádum låhkåmkurssaj 

nuorajskåvllådásen, oahppijda gudi lidjin maŋŋunam låhkke. Oahppijn lidjin aj "rájge" 

ietjas låhkåmvuodon, duola degu juorrulit dan gáktuj gåktu stávvaljuohkemav 

dåjmalattjat adnet. Moadda bágo lidjin automatisieridum, valla e divna bágo. Oahppijt 

máhttá maŋŋunam låhkken gåhtjudit. Stuorra oasse låhkåmis lij automatiseridum, 

valla lidjin iehpesihkaris låhkke ietjas klássadáse låhkåmgájbbádusáj gáktuj. 

 

1. oahppebuojkulvis 

Dásse I: Ållesvuodajn barggat 

Vuostasj dáse vuodustibme, gehtja 35 bielen. 

 
Dágástallat 
Sån máhttá dágástallat sihke njálmálattjat ja tjálalattjat. Dágástallam 
merkaj vuojnojt åvddånbuktet. Dágástallamin dån ássjev argumentieri ja 
árvvalatta. Dån máhtá buojkulvissan politihkalasj ássjijt dágástallat jali 
klássa máhttá dágástallat gåsi skåvllåmannuj vuolgget. 
Tæksta l viettjadum ja jårggåluvvam julevsámegiellaj girjes Šuvva Sámegiella vuosttašgiellan nuoraidceahkkái 

(Partapuoli & Anti-Sara,  2025, s. 228) 

 

 

Dásse II: Detáljaj barggat 

Nuppát dáse vuodustibme, gehtja 38 bielen. Tjuovvovattjat li buojkulvisá guoskavasj 
dahkamusájda ma máhtti jasskavuodav nannit báhko lågådijn.  

1. Juoge dájt bágojt stávvalijda: 

argumentieri tjálalattjat politihkalasj 

 
2. Brihkkastávu bágojt: 

 
 

ar- -gu- -men- -tie- -ri 
 

 

tjál- -la- -lat- -tjat 

 

 

po- -li- -tih- -ka- -lasj 

 
 
 

3. Gávna bágojt bágoj sinna: 
 

åvddånbuktet ______________________________ 

skåvllåmannuj ___________________________________ 

 
 

4.  Buvtada gárgadisájt (gárgadisbudáldibme): 
 

Dágástallamin dån ássjev argumetieri ja árvvalatta 

 
Bágo gárgadisbudáldibmáj: 
 

Dágástallamin dån ássjev  argumentieri ja árvvalatta 

 

 
 

 
 

 ? ? ? 
 
 

 

 

Dásse III: Ållesvuodajn barggat. Aktidibme ja automatisierim 

Dán dásen tjalmostuvvá iesjrádálasj låhkåmij ja låhkåmjåhtuj. Dán dásen boahtá 

åvddån jus oahppe háldat dav majt la oahppam detálljadásen. Jus låhkåm ij la 

åvddånam vuostasj dáses goalmát dássáj, de la dahkamus læhkám ilá gássjel. 

2. Oahppebuojkulvis 

Dásse I: Ållesvuodajn barggat 

Vuostasj dáse vuodustibme, gehtja 35 bielen.  

 

 

Árvo 
Árvo li vuodon mijá ájádusájda, gåktu dádjadip, dålkkup ja ájádallap 
iesjguhtiklágásj ássjijt jali tevstaj sisanov. Gå dån reflektieri, diedojt 
juogá, argumentieri jali árvvalatta, de máhtá adnet árvojt viehkken 
tjielggitjit gåktu ájádalá. Árvojt gávna aj subttsasijn ja ietján njálmálasj 
árbbedáben. 
Tæksta l viettadum ja jårggåluvvam julevsámegiellaj girjes Šuvva Sámegiella vuosttašgiellan nuoraidceahkkái 

(Partapuoli & Anti-Sara,  2025, s. 59). 

 

 

Dásse II: Detáljaj barggat 

Nuppát dáse vuodustibme, gehtja 38 bielen. Nuppát dáse dahkamusá galggi vájkkudit 

vaj oahppe buktá dárkkelappot bágojt låhkåt, danen gå oahppe ålov lågådijn månaj.  

 

1. Juoge dájt bágojt stávvalijda. 

Gå  dån  reflektieri,   diedojd   juogá,  argumentieri jali 
árvvalatta,  de  máhtá  adnet  árvojt  viehkken 
tjielggitjit gåktu  ájádalá. 

 
2. Dán gárgadisán la dagádum budáldimhiståvrrån, ane dav aj. 

 

   

 
 
 
 
 
 
 
 

Gå dån ref- -lek- -te- -ri, die- 

-dojt juo- -gá ar- -gu- -men- -tie- 

-ri ja- -li arv- -va- -lat- -ta, 

de máh- -tá ad- -net ár- -vojt 

viehk- -ken tjielg- -gi- -tjit gåk- -tu 

á- -ja- -dal -á    

3. ieja bágojt ruktoárkkaj, gehtja 59 bielen: 
Bieja dájt vihtta bágojt guovtestávvalbágoj vuolláj: 
 

vuodon dålkkup ássjijt  diedojt  
 
 
Bieja dájt vihtta bágojt moattestávvalbágoj vuolláj: 

 

subttsasijn njálmálasj ietján  
 
 
 

4. Báhkoanalijssasjiebmá, gehtja 49 bielen: 
 

 Gávna vihtta jiednatjuovvo bágo tevstan ja bieja dajt A-kolånnåj.  
 Gávna vihtta jiednasvahkastiddje bágo ja bieja dajt B-kolånnåj  

Tjále C-kolånnåj mij bágov dahká gássjelin 
 

 
 

Dásse III: Ållesvuodajn barggat. Aktidibme ja automatisierim 

Dán dásen tjalmostuvvá iesjrádálasj låhkåmij ja låhkåmjåhtuj. Dán dásen boahtá 

åvddån jus oahppe háldat dav majt la oahppam detálljadásen. Jus låhkåm ij la 

åvddånam vuostasj dáses goalmát dássáj, de la dahkamus læhkám ilá gássjel. 

Tjállem 

Låhkåm ja tjállem li prosessa ma li lahka aktijvuodan, ja ma nanniba nubbe nuppev. 

Árra tjállemgiellaåvddånimen la ståhkamtjállem mij låhkåmav álgat (Hagtvet 2004). 

Maŋŋela doarjju låhkåm ja tjállem nubbe nuppev vuorrolakkoj. Gå galggá 

alfabiehtalasj dádjadusáv ásadit, de galggi oahppe tjállet vaj nanniji jiedna-

bokstávva-tjanástagáv, ja maŋenagi la tjállem aj ájnas gå galggá fonologijjalasj 

jasskisvuodav ásadit. 

 

Aktijvuohta låhkåm- ja tjállemåvddånime gaskan (Frith 1985) 
 

låhkåt tjállet 

 
logografijjalasj 

 

 

 

logografijjalasj 

alfabiehtalasj 

 
 

 

 

alfabiehtalasj 

ortografijjalasj 

 

 

 

ortografijjalasj 

 

 

 

 

 

Milta tjállet viehket oahppev tjadnat aktij jienav ja bokstávav, ja maŋenagi dádjadit mij 

báhko, gárgadis ja subtsas la. 

 

Diktáhtta ja viedtjamdiktáhtta: Gå la tjalmostibme tevsta unnemus segmentajda, de 

la guoskavasj ådåsis hábbmimin adnet tevstav jali tækstaåsijt juogu diktáhttan jali 

viedtjamdiktáhttan. Dát la guoskavasj juogu tevstajn la barggam budáldushiståvrrån 

jali ietjá láhkáj. Dibde oahppev sihke gullat - vuojnnet - javllat ja tjállet bágojt, ja dagá 

sijáv diedulattjan foniemaj (jiedna) ja grafiemaj (bokstávva), stávvalij, morfiemaj ja 

syntávsa birra, dan milta mij la guoskavasj dættodit ájges ájggáj.  

 

Gatjálvisájt ja vásstádusájt máhttá adnet sihke njálmálattjat ja tjálalattjat. Oahppe 

galggi oahppat gåktu galggi gatjálvisájt vásstedit. Sidjij la aj ávkken gatjálvisájt 

tevstajda dahkat, danen gå dat viehket sijáv tevstav dåjmalattjat adnet. Dát ihkap aj 

viehket sijáv buorebut tevstav mujttet. 

 

Friddja tjállem: Ienemus oahppe låhkåm- ja tjállemváttesvuodaj dárbahi ållo dårjav 

gå galggi tjállet. Muhtema aj oanep jali guhkep ájggegávdan dárbahi viehkev tjálátjit.  

 

Siján la álu ållo subtsastit, valla teknihkalasj låhkåm- ja tjállemtjehpudahka ráddji sijá 

buvtadimev. Iehtjáda vas li tjiehpebut tjállet, valla e buvte ednagav subtsastit. Dárbahi 

ållo dårjav subttsasav dahkat. Maŋenagi bierriji oahppat gåktu subtsas la 

tsieggiduvvam, álgojn, oajvveåsijn ja låhpadimijn ja gåktu smávvabágutja 

(konjunksjåvnå ja pronomena) gielan aneduvvi gå subtsasav aktij tjadná. Tjállemin 

máhttá barggat tjállemprosessajn vaj oahppe galggi ietjasa åvddånimev vuojnnet. 

Åhpadiddje medierijiddje roalla la viehka guovdátjin. (Ienep ja dárkkelap diedo: Bråten 

1994.) 

6. Loaggatjállem 

Åhpadustijman dáhpáduvvá ållo. Ij la álkke divna mujttet, ja dajna máhttá masset ållo 

mávsulasj diedojt ietjas åhpadusás ja oahppe oahppamis. Dav máhttá garvvet jus 

låkkav tjállá. Loagga bierri tjáleduvvat sihke åhpadiddjes ja oahppes. 

 

 

Åhpadiddjeloagga 

Åhpadiddje máhttá tjállet plánidum ja tjadádum bargoj birra. Åhpadiddjelåkkan galggi 

liehket diedo oahppe birra ja makkir ájgegávddaj barggo gullu. Máhtá tjåvdabágoj 

tjállet dåjmaj birra majt ájggu boahtte barggoájgegávdan vuorodit. Bierri sieradit 

låhkåmav, subtsastallamav/tjállemav ja stávumav/duollatjállemav. Åhpadiddje máhttá 

loaggagirjev adnet ietjas guoran ja tjálestit maŋenagi gå åhpadus tjadáduvvá. Máhttá 

vásádusájt ja åtsådallamijt åhpadusdiles tjállet. Gå låkkav tjállá, de vuorkki ájnas ja 

praktihkalasj bielijt ma ietján lidjin gáhtot (Inglar 1997). Ájnas la aj várajda válldet 

vuordek åtsådallamijt - ja árvvaladdat daj birra. Navti máhttá åtsådallam sjaddat 

máhtton majt maŋŋela máhttá ávkkit. 

 

Máhttá aj liehket ájnas tjielggit gåktu dáhpádusá ja åtsådallama dåbdojda guosski, jus 

suhttá, asjmen sjaddá, jus ávvus ja nav ájn. Gå ietjas reaksjåvnåj birra tjállá, de la 

stuoráp máhttelisvuohta daj birra maŋenagi árvvaladdat. Loaggatjállem åhpadiddjáj 

vaddá stuoráp dádjadusáv ietjas bargos. 

 

 

Oahppeloagga 

Oahppe bierriji aj åhpadusáv árvustallat. Oahppeloagga hæhttu oahppoulmijda 

tjanáduvvat vaj loaggatjállem sjaddá ræjddon ietjas åvddånime ja oahppama 

oatsodimen. Oahppe oadtju aj  máhttelisvuodav ganugit ja gatjálvisájt gatjádit. Gåktu 

lav dán tijman barggam? Majt lav dahkam? Majt lav oahppam? Mij lij muv mielas 

gássjel? Manen lij gássjel? Majna hæhttuv ienebut barggat? Massta máhtáv 

ávvudallat gå buoragit rijbav? Åhpadustijma ja bargo maŋŋela bierriji oahppe 

måvtåstuhteduvvat árvvalattatjit dav majt li tjadádam, vaj máhtto ij gádo ja sjatta 

dåssjen sidjij.  

 

Oahppeloagga máhttá liehket ájnas ræjddon låpptitjit oahppij diedulasjvuodav 

ratjástime, stratesjijja ano ja oahppama aktijvuoda birra. Sierraláhkáj ájnas la låkkav 

tjállet oahppijda låhkåm- ja tjállemváttesvuodaj, danen gå álu l vuollegis iesjluohtádus 

ja jáhkko ietjasa låhkåm- ja tjállemháldadibmáj. 

7. Digitála oahppo- ja viehkkenævo 

Dát modælla vaddá åbbålasjgåvåv digitála oahppo- ja viehkkenævojs majt máhttá 

avtajduhttet Ållesvuodalåhkåma iesjguhtik dásijda. 

 

 

Digitála oahppo- ja viehkkenævo majt máhttá 
Ållesvuodalåhkåmij avtajduhttet 

Ållesvuohta - detálja - ållesvuohta 

 

Gehtja aj Kausrud, T. ja Utgård, T. (2011). 

 

Oahppijda gænna li låhkåm- ja tjállemváttesvuoda la ávkálasj duov dáv låhkåm- ja 

tjállemviehkkenævov adnet, buohttitjit dav mij vájllu låhkåm- ja tjállemmáhtudagán. 

Vuohke gåktu da aneduvvi vájkkudi jus doajmmi kompensatåvrålattjat, jali jus aj 

åvddånahtti låhkåm- ja tjállemtjehpudagáv. 

 

 

 

 

 

I. Ållesvuodajn barggat 

Dán dásen máhttá ájáduskárttaprográmmav, tevstas-hållamij-syntiesav ja 

tjielggidusræjdojt bargguj avtajduhttet. Ájáduskárttaprográmma máhttá aneduvvat gå 

galggá dåjmadahttet oahppe åvddåmáhtov ja liehket viehkken dádjadittjat bágojt ja 

moallánagájt ja tevsta ållesvuodav.  

 

Tevstas hållamij syntiessa máhttá lasádussan låhkåmprosessaj aneduvvat. 

 

Tjielggidusræjdojt máhttá adnet gå galggá moallánakdádjadusáv nannit. 

 

II.  Detáljaj barggat 

Barggat tevsta detáljaj MS-Word prográmmajn viehkken.  

Dánna máhttá duola degu tjalmostahttet foniemajda, stávvalijda, morfiemajda ja 
gárgadisájda, ja válljit gássjelis bágojt ja gárgadisájt majt adná gå oahppáj galggá 
åhpadit buorre dekåvddimstratesjijjajt (gehtja detálljabargo buojkulvisájt 
bagádusán). Dán bargguj máhttá aj adnet MS PowerPoint.   

 
 

III. Bargu ollisvuođain Ållesvuodajn barggat 

Aktidibme ja automatisierim. Vehi doarjja hållamsyntiesas jus la dárbbo. 

Kausrud, T. og Utgård, T. (2011). IKT i grunnleggende språk-, lese- og 
skriveopplæring. En veileder. Almodiddje: Bredtvet kompetansesenter. 
 
Landmark, E. og Deila, M. (red) (2010). Lytt og lær. En artikkelsamling om bruk av 
lydbøker og lydstøtte i undervisningen. Kapihtal 5, 6 ja 7. Statped skriftsserie nr. 83. 
Almodiddje: Bredtvet kompetansesenter. 
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



SIERRAPEDAGOGIHKALASJ LÅHKÅMÅHPADUS - BAGÁDUS © STATPED, 2026 

 
87  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



88 SIERRAPEDAGOGIHKALASJ LÅHKÅMÅHPADUS - BAGÁDUS © STATPED, 2026  

8. Låhkånkurssa organisatåvrålasj 
rámman Ållesvuodalåhkåmij 

Skedsmo suohkanin la tjadáduvvam låhkåmkurssa gånnå Ållesvuodalåhkåm la 

læhkám rámman dåjmajda goalmát klássa oahppijda gænna låhkåmgæhttjalimijn 

lidjin båhtusa lájttális rájá vuolen. Kursajn lidjin niellja oahppe juohkka juohkusin, ja 

lågev vahko oadtjun intensijvva åhpadusáv. 14 vahko maŋŋela tjadádin da sæmmi 

oahppe ådå låhkåmkursav mij vihtta vahko vibáj. Suohkanin gávtse iesjgeŋga 

skåvlåjn åhpadusgárvvidus tjadáduváj, gávtse oahppij juohkka skåvlås. Árvustalátjit 

dåjmaj vájkkudusájt de gæhttjaladdamjuogos buohtastahteduváj kontroallajuohkusijn. 

Gå prosjækta låhpaduváj de vuoseduváj gæhttjaladdamjuogos lij åvddånam ienebut 

gå kontroallajuogos (Frost, Sørensen, Bone ja Dolva 2005). 

 

Ållesvuodalåhkåm la aj tjadádum låhkåmkurssan gasskadáse ja nuorajskåvlådásen, 

diedalasj dárkestime ja oatsodime dagi, valla huoman ajtu lij positijva vájkkudus. 

Tevsta ma aneduvvin låhkåmkursan lidjin viettjadum oahppij oahppogirjijs. 

Låhkåmkurssajuogos tjadádij materiálav åvddål gå klássa bessin tjadádit. Oahppe 

lidjin danen ienebut gárvvása gå materiálla aktisattjat klássan tjadáduváj, ja lidjin 

ienebut dåjmalattja ja vásstedin álubut gå åhpadiddje gatjádij gatjálvisájt. Danen 

diededin stuoráp rijbbamav. 

Munnu vásádus la guovte åhpadiddjen bierri liehket åvdåsvásstádus låhkåmkursajda, 

vaj skåvlå máhtudahka ij tjanáduvá dåssju avta ulmutjij. Sæmmi åhpadiddje bierriji 

låhkåmkursav oatsodit, ja bierri vihpat guhtta - låge vahko, ja gålmåjn jali nieljijn 

guovtegerdak tijmajn juohkka vahko. Dát la buoragit doajmmam ja vaddá buorre 

oahppamav oahppijda. Dárbbo l låhkåmkursav aktidit klássa plánajda, ja 14-

bæjvvásasj plána li buoragit doajmmam. 

 

Jus suohkanin tjadáduvvi moadda låhkåmkursa, de la ávkken åhpadiddjijda gudi li 

kursav tjadádam æjvvalit aktisasj dágástallamijda ja vásáduslånudallamijda. 

9. Oahppebuojkulvisá 
Ájggun dálla åvddånbuktet gålmmå oahppe gudi iesjguhtik siváj diehti li 

låhkåmåvddånimes svahkastam. Oahppij kárttimav lin tjoahkkájgæssám ja 

guoskadahttám låhkåmåvddånimmodællaj. Oajvvadin konkriehta detálljadahkamusájt 

ja tjalmostimev Ållesvuodalåhkåma tjadádimen, oahppij svahkastimijn vuodon. 

Åhpadus bierri dåjmalasj aktijvuohtaj biejaduvvat, ja oahppe galggi oadtjot dav 

viehkev ja dårjav majt oahppamprosessan dárbahi. 

 

Avtan oahppen lidjin giellaváttesvuoda åvddåskåvllåálldarin. Munnu buojkulvisá 

vuosedi låhkåmváttesvuoda båhti åvddån iesjguhtik láhkáj. Buojkulvisáj ulmme la 

konkretisierit låhkåmåvddånimmodella anov ja Ållesvuodalåhkåma barggovuogij 

válljimav, ja vuosedit gåktu viehkev ja dårjav máhttá fállat "oahppe lagámus 

åvddånimavádagán". 

 

 

11-jagák báhttja iehpesihkaris låhkåmtjehpudahka 

Giela ja låhkåma kárttim 

Kognitijva guoradallama vuosedi oahppen li buorre máhtukvuoda sihke gielalattjat ja 

ietján. Ælla makkirak dåbddomerka ma vuosedi váttesvuodajt mij guosská 

dárkkelisvuoda jalik konsentrasjåvnå hárráj. Vuojnno- ja gulloguoradallam vuoset 

buorre båhtusijt. Mujttovijddudahka mij la mihttiduvvam sihke lågoj ja gárgadisáj la 

gænodibme, ja la danen akta sivájs váttesvuodajda. 

 

Fonologijjalasj diedulasjvuohta la kárttidum Låhkåmtjehpudagáguoradallamijn 

(Arbeidsprøven). Oahppe rahtjá rijmaj ja iesjguhtiklágásj dahkamusáj gånnå galggá 

giellajienajt ietjájduhttet. Fonologijjalasj diedulasjvuohta árvustaláduvvá rássjen. 

 

Låhkåmgæhttjalime vuosedi oahppe rahtjá aktidit jienajt báhkon. Bágo gånnå li 

guokta-gålmmå bokstáva, degu buojkulvis ale, lågåduvvá ienemusát duolla, juogu 

fonologijjalattjat jali ortografijjalattjat. Muhttijn aj lågåduvvi nieljejienak bágo duolla, 

degu bahá. 

 

Oanep bágo, duola degu bágo gånnå li konsonánntatjoahkke, degu jåkŋå ja mielkke, 

ja aj muhtem guhkep bágo, li gássjela låhkåt.  

 

Oahppe adná guhka ájgev dekåvddimbargguj. Gå dåssjedisbágojt låhkå, de boahtá 

tjielggasit åvddån jiednatjadnamteknihkka l rassje. Oahppe válldá vuodov bágo 

vuostasj bokstávajda ja moanná låhpav. 

 

Låhkåm avtatraják tevstajs vuoset låhkåmtjehpudahka l birrusin 2-3 jage maŋŋunam 

ietjas klássadáse gáktuj. 

Tjállá álkkes, jiednadimtjuovvo bágojt gitta 4-5 bokstávaj duolla, duola degu gussa, 

jåhkå. Rahtjá jiednadimsvahkastiddje bágoj, ja aj allafrekventa bágoj degu sjaddo, 

iesj. Sujna li aj váttesvuoda gárgadisájt hábbmit. 

 

 

Svahkastime tjielggidus 

Oahppen la ráddjidum alfabiehtalasj dádjadus. Formála bokstávvamáhtov la 

åmastam. Dádjat tjanástagáv jiena ja bokstáva gaskan, valla rahtjá bokstávaj jienajt 

dåjmalattjat adnet, -låhkåmij. Sån ij la visses juohkka bokstávvaj - 

jiednatjanástagájda, danen jiednatjadnasibme l iehpedievalasj ja rahtjalis. Álu låhkå 

bágo vuostasj bokstávav jali bokstávajt ja moanná låhpav. Låhkåmprosæssa ij la 

riekta jåhtuj boahtám. Låhkåmåvddånimmodella gáktuj la svahkastam gænodis 

kompensatåvrrålasj låhkken, gænna li rasjes fonologijjalasj tjehpudagá ja juorrulibme 

moadda bokstávva-jiednatjanástagáj gáktuj. Danen bierri aj biejaduvvat dæddo 

dåjmajda ma li oajvvadum låhkkijda gudi e buvte alfabiehta milta låhkåt. 

 

 

Doajmmaplánima tjalmostimsuorge: 

Dásse I: Ållesvuodajn barggat 
Oahppe hálijt tjuovvot nav ålov gå máhttelis klássa låhkåmusás ja oahppogirjijs. 

Danen la ájnas tevsta li tjanádum klássa tiemájda vaj buoremus láhkáj klássa 

oahppamprogresjåvnåv bæssá tjuovvot. Fáhkatevsta hiebaduvvin suv dássáj. 

 

Dásse II: Detáljaj barggat 
Nuppát dáse ulmme l oahppev åhpadit divna bokstávva-jiednatjanástagájt, ja aj 

biedjat jienajt aktij  báhkon vaj låhkåma gáktuj åvddån. Doajmmabarggo galggá 

vájkkudit oahppe låhkåmåvddånibmáj, ja danen hæhttu snivva barggat gallegasj 

dahkamusáj vaj oahppe oadtju viehkev åmastittjat dajt fonologijjalasj 

jiednatjadnasimijt majt ij la ájn ásadam. 

 

Detálljadahkamusá Ållesvuodalåhkåmis 
Guoskavasj tevsta vuodon tjuovvovasj detálljadahkamusá válljiduvvin. 

 
Jiednatjadnasimij barggat 

Dárbbo l álkkes jiednatjadnasimij barggat, oahppe máhtudakdásen, 3-4-jienak bágoj. 

Galggá ietjájduhttet bágoj jienajt, ja hábbmitjit bágojt (gehtja dåjmajt ij-alfabiehtalasj 

låhkkijda). 

 

Silhuehtta-stávum 

Barggat silhuehtta-stávumijn máhttá aj nannit oahppe diedulasjvuodav 

báhkoanalijsan, gå hæhttu tjalmostit bágo visuála hábmáj ja sæmmi båttå bágo jienajt 

analijsierit (gehtja dåjmajt kompensatåvrrålasj låhkkijda). 

Brihkkastávum 

Ávttjijin aj barggat brihkkastávum-teknihkajn danen gå dat máhttá viehkedit 

tjalmostahttet sihke stávvalijt, jienajt ja bokstávajt. Dát nanni guokta elementa 

låhkåmprosessan avtabuohta (gehtja dåjmajt ij-automatisieriduvvam låhkkijda). 

 

Dásse III: Ållesvuodajn barggat. Aktidibme ja automatisierim 
Dánna galggá låhkåm aktiduvvat ja automatisieriduvvat. Oahppe diedulattjan sjaddá 

ietjas låhkåmtjehpudagá birra. Goalmát dáse ulmme l nannit oahppe dádjadusáv 

ietjas låhkåmis ja vájkkudit ienebut tjårgugis låhkåmij ja låhkamjåhtuj. Dát gájbbet 

buorre guládallamav åhpadiddje ja oahppe gaskan ja tæksta viertti moaddi lågåduvvá 

(gærddádim låhkåm). 

 

Doarjjastratesjijja (Barggovuohke – dynámalasj lahkanibme) 
Sierraláhkáj Ållesvuodalåhkåma nuppát dásen dárbaj dát oahppe ållo dårjav. Måj 

ávttjijin åhpadiddje ållåsit modellieri gåktu jiena ja bokstáva vuogas láhkáj aneduvvi ja 

gåktu bokstávaj jiena aktij biejaduvvi báhkon. Oahppe bierri mujttáduvvat bokstávajn 

la jiedna ja namma, ja bokstáva lågåduvvi jienaj milta. Åhpadiddje bierri dårjav ja 

viehkev vaddet dallutjij gå bokstáva jiena háldaduvvi ja gå buktá dajt bágojda aktidit, - 

dárkestuvvam báhkodåbddåm. Doarjja maŋenagi gádoduvvá gå åhpadiddje vuojnná 

oahppe l tjehpudagáv åmastam. 

 

Oahppe åhpadus ja dåjmaj ávkke 
Oahppe l oadtjum buorre oatsodimev dájvváj låhkåmkursaj gasska- ja 

nuorajskåvllådásen. Maŋenagi l buorre låhkåmtjehpudagáv ásadam ja la ávkev 

oadtjum fáhkaåhpadusás ietjas ævtoj gáktuj.  

 

 

9-jagák báhttja, giellaváttesvuoda 

Giela ja låhkåma kárttim 

Kognitijva guoradallama vuosedi oahppen la gasskamærrásasj buorre 

máhtudakdásse, valla la stuorra sieradus gielalasj ja ietjá tjehpudagáj gaskan. Dát 

sieradus vuoset rasjes gielalasj tjehpudagájt, ja ietjá tjehpudagá li normálladásen. 

Dárkkelisvuohta ja konsentrasjåvnnå l buorre. Vuojnno ja gullo l moaddi 

guoradaládum, buorre båhtusij. 

 

Mujttovijddudahka l gænodibme ja dajna ájnas sivva oahppe váttesvuodajda. Gå  

9-jagágin kárttiduváj, de vuosedi giellaguoradallama oahppen li viehka stuorra 

váttesvuoda sihke gielladádjadusájn ja giellabuvtadimijn. Sujna l rasjes gielladádjadus, 

ja li váttesvuoda bágojt ja buojkuldagájt kategorisierit. Oahppe rahtjá spontána 

hållamijn ja gárgadisá máhtti liehket iehpetjielggasa danen gå hilggu bágojt ma li  

dárbulattja sisadnuj. Gielalasj modellajt álkkedahttá ja li váttesvuoda sebradit 

grammatihkalasj smávvabágutjit. Gå galggá ådåsis subtsastit (mujttalit), de máhttá 

liehket gássjel gulldaliddjáj dádjadit majt ájggu subtsastit, danen gå guovdásj 

gárgadisåsijt máhttá hilggot, duola degu subjevtav. Sujna li aj váttesvuoda dalága 

mujttet ja adnet bágojt majt dárbaj. Hábbmi gárgadisáv ådåsit, ja dan láhkáj ij buvte 

ållu riekta javllat majt ájggu. 

 

Låhkåmgæhttjalime vuosedi oahppe l åmastam alfabiehtalasj dádjadusáv ja buorre 

bokstávvamáhtov, sihke viedtjama ja dåbddåma gáktuj. Buorebut låhkå oahpes bágojt 

gå amás bágojt. Jiednadimtjuovvo smávvabágutjit jåhtelit ja tjårgugit låhkå, valla li 

váttesvuoda guhkep bágojt låhkåt. Jiednadimsvahkastiddje bágojt muhtem mærráj 

vigij låhkå, ja dat máhttá vuosedit sujna l gænodis stávumminstardádjadus. Buoragit 

buktá álkkes avtatraják tevstajt jieddnát låhkåt, ja dádjat histåvrå oajvvesisanov, valla 

li váttesvuoda mujttalit detáljajt ja duohtadiedojt. Tjállemgæhttjalime vuosedi sujna li 

váttesvuoda guovte- ja moattestávvalis bágojt tjállet. 

 

 

Svahkastime tjielggidus 
Oahppe juorrul gå galggá låhkåt guhka jali amás bágojt masjvalis konsonánntatjåhkij. 

Tjadná låhkåmav kontækstaj gå histåvråjt låhkåt, vajku l rasjes giella. Oahppen li 

stuora giellaváttesvuoda ja dajna aj låhkåmváttesvuoda. Svahkastam la 

kompensatåvrrålasj låhkken. Muhtem dásijn la låhkåm automatisieriduvvam, ja la 

danen ienebut åvddånam låhkåmijn gå oahppe vuostasj buojkulvisán. 

 

Doajmmaplánima tjalmostimsuorge 
 

Dásse I: Ållesvuodajn barggat 
Oahppen li giellaváttesvuoda, ja danen la gielalasj doarjja sierraláhkáj ájnas 

vuostasj dásen. Vuodon lidjin tevsta oahppe berustimijs ja bargaduváj dárkkelit 

báhko- ja buojkuldakdádjadusájn. 

 

Dásse II: Detáljaj barggat 
Nuppát dáse ulmme l oahppe galggá åvddånit tjårgugis ja dárkestuvvam báhkodåbdde 
dássáj. 

 

 

Detálljadahkamusá Ållesvuodalåhkåmis 
 
Budáldimhiståvrå: Máhttá liehket ávkálasj barggat “budáldimhiståvråj” gå 

galggá vissásappo guhkep bágojt låhkåt. 

 

Stávumminsstara: Barggo mij galggá nannit máhtov ja tjårgugisvuodav bágoj 

jiednadimtjuovvo ja jiednadimsvahkastiddje stávumminsstarij, gehtja sjiemáv 

báhkoanalijsa birra 49 bielen.  

Gárgadisstruktuvrra: Oahppe juorruladdá vuodo gárgadisstruktuvra gáktuj. 

Danen bierri bargaduvvat gárgadisbudáldusáj vaj oahppe oahppá gåktu sæmmi 

bágojt máhttá aktij biedjat iesjguhtiklágásj gárgadisájda. 

 

Dásse III: Ållesvuodajn barggat. Aktidibme ja automatisierim 

Goalmát dásen galggá tæksta moaddi lågåduvvat. Gænodis mujttovijddudagá diehti 

dárbaj oahppe moaddi gærddádit låhkåmav vaj sihke máhtto ja diedo galggi bissot ja 

vaj låhkåm automatisieriduvvá. 

 

Doarjjastratesjijja (Barggovuohke – dynámalasj lahkanibme) 
Dát oahppe dárbaj ållo dårjav sihke vuostasj ja nuppát dásen. Vuostasj dásen 

åhpadiddje ållåsit doarjju oahppe gielav ja låhkåmav. Oahppe bierri oahppat gåktu                 

ájggeguovddelis bágo ja buojkuldagá máhtti organisieriduvvat vaj la årnigis giella. 

Bierri aj viehkev oadtjot gávnatjit bágojt sæmmi merkadusájn gå guoskavasj bágo 

tevstan, jali bágojt ma vuosstebielev merkahi. Dajna gå oahppe l viehka lahka 

bessat dárkestuvvam báhkodåbdde dássáj, de ávttjijin detálljabargon suv 

bargadahttet iesjrádálattjat, viehkijn ja dårjajn åhpadiddjes dárbo milta. 

 

Oahppe åhpadus ja dåjmaj ávkke 
Gå nuorajskåvllåj álggá de la låhkåmtjehpudahka buorre, sihke jådo, báhkolåhkåma, 

dádjadusá ja intonasjåvnå gáktuj. Ietjas klássadáse gáktuj buktá låhkåt ienemusát 

lájttális rájáj sisbielen. Duollatjállem la buorre. Oahppe la vilá arvusmahtedum 

skåvllåbargoj hárráj, juska gielajn rahtjá. 

 

 

16-jagák báhttja, suojmma ja tjårgugis låhkåm 

Giela ja låhkåma kárttim 

Kognitijva åtsådime vuosedi oahppen li viehka buorre oahppamævto. Sujna l vehi 
gænodis mujttovijddudahka mij la mihttiduvvam sihke lågoj ja gárgadisáj. Vuojnno- ja 
gulloguoradallam vuoset buorre båhtusijt. Sujna l buorre konsentrasjåvnnå ja 
dárkkelisvuohta låhkåmin. Giella tjuovvu ietjas áldardásev, sihke bæjválasj 
ságastallamin ja formála giellagæhttjalimij kárttima baktu. 
 
Oahppe buktá álkkes dahkamusájt tjoavddet ma iesjguhtiklágásj fonologijjalasj 
tjehpudagájt kárttiji. Gå galggá giellajienajt ietjájduhttet (buojkulvissan makkir jiedna 
boahtá /r/jiena maŋŋela bágon girkko) hæhttu tjállemav adnet doarjjastratesjijjan. 
Dahkamusájn rijbat, valla ájggeadno ja doarjjastratesjijja vuoset barggo ålov sujsta 
gájbbet. 
 
Låhkåmgæhttjalime vuosedi oahppe buktá bokstávaj jienav, hámev ja namáv. Oahppe  

buktá analijsav ja syntiesav bágojs ja dåssjedisbágojs. Oahppe buktá adnet 
fonologijjalasj låhkåmstratesjijjav. Ællim vige gå lågåj jiednadimtjuovvo bágojt 
(fonologijjalasj låhkåm semantihkalasj dårjajn) jali gå lågåj dåssjedisbágojt 

(fonologijjalasj låhkåm semantihkalasj dårja dagi), ájnat anij guhka ájgev låhkåmij. Gå 
bágo ja dåssjedisbágo guoradaláduvvin dáhtávuododum gæhttjalimijn majn li 
gájbbádusá låhkåmfárttaj, de sujna huoman ællim vige, valla guoradallam vuoset 
muhtem gallegasj bágo lågåduvvin alla låhkåmfártajn ja tjårgugit (automatisieridum). 
 
Oahppe låhkå avtatraják tevstav mij la hiebadum 5. klássadássáj 9 minuhtan, madi 
lájttális rádjá l 4 minuhta. Sujna ællim vige låhkåmdádjadusájn. Álkkes låhkåmgirjen 
gånnå la álkkes syntáksa lågåj oahppe 106 bágo minuhtan. Gå låhkåmtevsta li 
nuoges álke, de vuojnnet sujna la vejulasj jåhtelappo låhkåt. Tjállá divna 
jiednadimtjuovvo bágojt duolla, degu uksa ja sinna, ja tjállá aj moadda 
jiednasvahkastiddje bágojt duolla. Sujna l “iehpegållådibme” 
duollatjállemnjuolgadusájs: duola degu adná guovtegærddásasj konsonántav moatten 
sajen gånnå ij galga. Sån hábbmi buorre gárgadisájt ja tevstajt. 

 

Svahkastime tjielggidus 

Oahppe l låhkåma vuodov oahppam, valla dahkamusá ma vuoduj guosski li 

gájbbediddje ájggeano gáktuj. Dát merkaj la åmastam alfabiehtalasj dádjadusáv ja 

fonologijjalasj jiednatjanástimev. Buktá aj låhkåt guhka bágojt suojmma ja dárkkelit, 

ja buktá aj stávvallåhkåmav. Sån ij la vuorbástuvvam automatisierit tjårgugis 

fonologijjalasj låhkåmav. Oahppe joarkká suojmma låhkåt ja dimoj dámoj. Dát merkaj 

oahppe l svahkastam ij-automatisieriduvvam låhkken. Gå oanep bágojt galggá låhkåt 

de låhkåmfártta lassán. Låhkå aj álkkes tevstajt tjårgugisvuodajn ja muhtem mudduj 

låhkåmjådujn. Danen vuojnnet álkkes tjehpudagá li automatisieridum. 

 

Doajmmaplánajda tjalmostit 
 
Dásse I: Ållesvuodajn barggat 
Ájnas la tevstajt válljit ma bærrájgåhtsi oahppe berustimev ja mij måvtåstuhttá 

oahppev máhtudagáv åmastittjat. Danen viertti barggo vuostasj dásen vuododuvvat 

suv oahppamdárboj milta. 

Dásse II: Detáljaj barggat 
Guoktáladdin ja en diede makta l nanos fonologijjalasj vuodo dán oahppe låhkåmin. 

Danen galggá dát åhpadusá baktu guoradaláduvvat. Jus vuodo l ilá rassje, de máhttá 

vájkkudit vaj låhkåm ij åvddåna valludagá ja låhkåmjådo gáktuj. Ájnas la aj barggat 

vaj oahppe åvddånahttá gielalasj dádjadusáv bágo hábbmima birra, danen gå dát 

máhttá låhkåmav dahkat jåhtelabbon ja sihkarabbon.  

 

 

Válljidum dahkamusá Ållesvuodalåhkåmis 

Brihkkastávum: 

Gå ájggop guoradallat man nanos oahppe fonologijjalasj vuodo l, de barggap  

 

brihkkastávumijn. Vuostasj oahppebuojkulvisán válljijma barggat brihkkastávumijn vaj 

oahppe galgaj fonologijjalasj vuodov ásadit. Dán buojkulvisán ájggun guoradallat 

fonologijjalasj vuodov.  

 

Sæmmi tjielggidus la báhkoanalijsa válljimij. 

 
Morfiebmabarggo: 

Ávttjijin báhkoanalijsav gånnå morfiema dættoduvvi, danen gå máhtti vájkkudit vaj 

bágo ja báhkojuohkema merkadusá doarjju låhkåmprosessav. Buktet låhkåt bágov 

ållesvuohtan boahtá dassta gå lip moaddi bágov låhkåm, tjårgugis jiednatjadnasimijn 

vuodon.  

 

 

Dásse III. Ållesvuodajn barggat. Aktidibme ja automatisierim 

Gærddodim låhkåm. Oahppe buktá smávvabágutjij fonologijjalasj jiednatjadnasimev 

ja ortografijjalasj låhkåmav. Nuppát dáse bargo tjadá galggá fonologijjalasj vuodo 

åmastuvvat nav buoragit, gå oahppe moaddi álkkes tevstajt låhkå, de 

automatisierigoahtá låhkåmav. Munnu mielas la ájnas aktelattjat hárjjidallat 

hiebadum dásen.  

 

Ja duodden dasi galggá oahppe buktet tevstav låhkåt 95% tjårgugisvuodajn (Glaser 

& Seirmoss, 1988), de ávttjijin dán oahppáj tevstajt ma li hábbmidum vaj oahppáj la 

máhttelis visses låhkåmjådov bisodit (birrusin 100 bágo minuhtan). 

 

Oahppe álkket måjvvårasstij fáhkatevstaj suojmma låhkåmjådo diehti. Klássa 

systemáhtalattjat bargaj oahppamstratesjijjaj oahppamijn, ja munnu oahppe de 

sierralágásj dårjav oattjoj dan gáktuj. 

Doarjjastratesjijja (Barggovuohke - dynámalasj lahkanimvuohke) 
Barggo nuppát dásen bierri medierijiddje barggo gaskostuvvat, gånnå oahppe 

barggá iesjrádálattjat, valla åhpadiddje doarjju gå oahppe ij buvte detálljabargov 

tjadádit. Dát máhttá aj gåhtjuduvvat diagnostisierijiddje åhpadus. 

Juska fonologijjalasj vuodo vuojnnet la sadjihin, de lagás guládallam åhpadiddje ja 

oahppe gaskan vuoset man sihkar fonologijjalasj vuodo la. 

Oahppe åhpadus ja dåjmaj ávkke 
Joarkkaskåvlån oahppe buoragit rijbat. Låhkå ájn suojmma, valla fártta l lassánam. 

Sunji l stuorra ávkke jiednagirjijt ja IKT:av tjállemviehkkenævvon adnet. 

10. Vejulasj kárttimræjdo ja 
girjálasjvuohta oahppamstratesjijjaj 
birra 

Kárttimræjdo giela gáktuj: 

• 20 gatjáldagá giellatjehpudagáj birra, Statped, 2012 

• 6-16 jagágijgiella, ČálliidLágádus, 2015 (ådåstuvvam 2026) 

• Bo Ege – Gielalasj guoradallam 1, Info Vest, 2022 

• Foniebmagæhttjalibme julevsámegiellaj, ČállidLágádus, 2018 

• Buojkuldakoahppam, Info Vest, 2023 

• Gielalasj diedulasjvuoda åtsådibme, Statped, 2025 

• Guovtegielakvuoda gæhttjalibme (TOSP), Sáme låhkåmguovdásj 

• Tállaálgadibme, Info Vest, 2019 

• Reynell giellaiskkadeapmi, Iđut, 2011/2005 

• Sámegiela Impressijva Morfologalasj gæhttjalibme (SIM), Davvi Girji, 2013 

 

Kárttimræjdo giela ja låhkåma gáktuj: 

• Låhkåmmáhtoguoradallam nuorttasámegiellaj, Bredtvedt 

kompetansesenter/Statped nord, 2006. Giela ja låhkåma guoradallamræjddo 

mav Bredtvedt máhtudakguovdásj dysleksijjajuogos la dahkam girjjegiellaj ja 

ådådárogiellaj. Guoradallam ij la standardisieriduvvam. Dav galggá 

dynámalattjat adnet, ja dat la åhpadusá plánemij dagáduvvam. Dav máhttá 

viedtjat nåvkå Statped.no:as.  

• Nasjåvnålasj gæhttjalime låhkåmij ja riekknimij, Utdanningsdirektoratet, 2024.  

• 6-16 jagágij giella, ČálliidLágádus, 2015 (ådåstuvvam 2026) 

• 20 gatjáldagá giellatjehpudagáj birra, Statped, 2012 

 
 
Kárttimræjdo iesjdádjadusá gáktuj (dárogiellaj): 

Christensen, L., Jensen, B. & Westerstråhle, E. (1981 og 1985): Elevens 
selvrapport. PP-tjenestens materiellservice, Boks 115 – 2714 Jaren. (Elevens 
selvrapport ulmme l guoradallat ájnegis oahppij iesjdåbdov gejn li 
skåvllåváttesvuoda. Dárogiellaj jårggålam Duna, K.E. & Frost, J. 1999).  

Kognitijjvalasj guoradallama (dárogiellaj): 

Raven, J.C. (1998): COLOURD PROGRESSIVE MATRICES. Published by 

Oxford Psycologists Press Ltd. J. C. Raven Ltd. 

Roid, G. H. Miller, (L. J. Leiter International Performance Scale- Revised) Leiter-R 

http://www.hogrefe.no/Klinisk-psykologi/Utviklingsvurdering-og-

evnetester/Leiter-R/ 

Wechler, D. (1991): WISC-III (Wechler Intelligence Scale for Children – Third 

Edition). Teasta lea dárogillii, manuála lea ruoŧagillii. (1999). 

Psykologiførlaget AB 

 

Oahppamstratesjijja (dárogiellaj): 

 

Teorijja: 
Anmarkrud, Ø. Refsahl. V. (2010) Gode lesestrategier på mellomtrinnet 

Cappelen akademisk forlag ISBN 978-82-02-31819-2 

Bråten, I. (doaimm., 2002): Læring i sosialt, kognitivt og sosial-kognitivt perspektiv 

Cappelen Akademisk forlag. ISBN 82-02-21827. 

Dysthe, O.(doaimm., 2001): Dialog, samspel og læring. Abstrakt forlag. ISBN 82- 

   7649-012-3. 

 

Praktihkalasj buojkulvisá: 
Fredheim, G.S. (2004): Veiledningshefter for foreldre og lærere. 

(Diŋgončujuhus fred hm@online.no) 

Hole, K. (2003): Læringsstrategier i tilpasset opplæring. Info vest forlag. 

ISBN 82-90910-21-5. 

Hole, K. (2003): Bruk av læringsstrategier for elever med ulike lærevansker. 

Info vest forlag. ISBN 82-90910-22-3. 

Refsahl, V. (2005): Læringsstrategier – Leseveilederen. Hvordan kan foreldre 

hjelpe barn som har dysleksi? Bredtvet kompetansesenter / 

Dysleksiforbundet i Norge. 

Santa, C. / Engen, L. (1996): Lære å lære. Stiftelsen Dysleksiforskning, 

Postboks 254, 4349 Bryne. Telefovdna: 51 77 80 40. 

Sadler, R.S. (2003): Comprehension Strategies for Middle Grade Learners. A 

Handbook for Content Area Teachers. International Reading Association 

Utdanningsministeriet på New Zealand (1996): Å lese for livet. Barn lærer å lese. 

Cappelen Akademisk Forlag. ISBN 82-02-22622-8. 

 

 

 

 

 

 

 

http://www.hogrefe.no/Klinisk-psykologi/Utviklingsvurdering-og-evnetester/Leiter-R/
http://www.hogrefe.no/Klinisk-psykologi/Utviklingsvurdering-og-evnetester/Leiter-R/
mailto:hm@online.no

Baal, L. & Wirkola, K. (2007). Ávkin ja hávskin. Norgga Sámediggi.  

 

Bishop, D.V.M. & Snowling, M.J. 2004: Developmental Dyslexia and Spesific  

Language Impairment: Same or different? – Psychological Bulletin Vol 130 No. 

6, 858-886 

 

Bjerkan, K.M. (2005). Fonologi. I: Kristoffersen, K.M., Simonsen, H:G., Sveen, 

A. (doaimm.) (2005) SPRÅK EN GRUNNBOK. Universitetsforlaget. 

 

Bloom, L. & Lahey, M. (1978). Language Development and Language Disorders. 

Høyskoleforlaget A/S. 

